
ᑎᑎᕋᕐᕕᑉᑎᖕᓂᑦ ᐃᖃᓗᖕᓂᑦ, ᑲᑭᕙᒃ ᑲᑐᔾᔨᖃᑎᒌᒃᑯᑦ 
ᐱᔨᑦᑎᖃᑦᑕᖅᑐᑦ ᐃᓄᖕᓂᒃ 13-ᖑᔪᓂᒃ ᓄᓇᓕᖕᓂᑦ 
ᕿᑭᖅᑕᓃᑐᓂᒃ ᓄᓇᕗᒻᒥᑦ. ᕿᑭᖅᑕᓂ ᐊᖏᔫᔪᖅ, 2200 
ᑭᓛᒥᑕᓂᒃ ᑕᑭᑎᒋᑉᓗᓂ ᓴᓂᑭᓗᐊᕐᒥᑦ ᓂᒋᕐᒥᑦ-
ᑲᓇᖕᓇᖅᐸᓯᐊᓂᑦ ᑕᓯᐅᔭᕐᔪᐊᑉ ᑕᑉᐸᐅᖓ ᐊᐅᓱᐃᑐᒧᑦ 
ᕿᑭᖅᑕᒦᑐᒧᑦ. ᓄᓇᓕᖁᑎᕗᑦ ᐊᔾᔨᒌᖏᑦᑑᑕᐅᔪᑦ, ᐃᖃᓗᖕᓂᑦ, 
ᓄᓇᕗᑦ ᓄᓇᓕᐸᐅᔭᖓᓐᓂᑦ ᐃᓄᖃᖅᑐᖅ 7000 ᐅᖓᑖᓄᑦ 
ᑕᐃᑯᙵ ᐊᐅᓱᐃᑐᒧᑦ ᖁᑦᑎᒃᑐᒥᑦ ᐃᓄᖃᖅᑐᖅ 150-ᓂᒃ.

ᓯᕗᓪᓕᖅᐸᐅᑎᖅᑲᐅᑕᐅᔪᒪᔭᖓ ᑲᑭᕙᒃᑯᑦ ᐃᓚᖃᖅᐳᑦ

•	ᐅᖃᐅᔾᔨᓂᕐᒥᒃ ᐃᓄᖕᓂᒃ ᖃᓄᖅ ᑎᑭᐅᑎᔪᖕᓇᕐᓂᖓᑦ 
ᖁᑦᑎᒃᑐᒦᓕᖓᔪᓂᒃ ᐃᖅᑲᓇᐃᔭᖅᑎᑦᑎᔪᖕᓇᕐᓂᐅᔪᓂᒃ 
ᐊᒻᒪᓗ ᐃᖅᑲᓇᐃᔭᖅᑎᑦᑎᓂᕐᒥᒃ ᐊᖏᒡᓕᒋᐊᖅᓯᒪᓂᒃᑯᑦ 
ᐃᓕᓐᓂᐊᖅᓯᒪᓂᖅ ᐊᒻᒪᓗ ᐊᔪᙱᓐᓂᖃᕐᓃᑦ 
ᖁᑦᑎᖕᓂᖏᑦ.

•	ᐃᑲᔪᖅᑐᕐᓗᒋᑦ ᐃᓄᐃᑦ ᑎᑭᐅᑎᑎᓐᓂᕐᒧᑦ 
ᐃᖅᑲᓇᐃᔭᖅᑖᕐᓂᕐᒧᑦ ᐊᒻᒪᓗ ᐃᖅᑲᓇᐃᔮᖅᑖᖑᔪᖕᓇᖅᑐᓂᒃ 
ᕿᓂᕐᓂᒃᑯᑦ ᐊᒻᒪᓗ ᐃᖅᑲᓇᐃᔮᖅᑖᕐᓂᕐᒧᑦ ᐅᖃᖃᑎᒋᓂᒃᑯᑦ.

•	ᐃᑲᔪᕐᓗᒋᑦ ᐃᓄᐃᑦ ᐃᓚᐅᖃᑕᐅᓂᖅᓴᐅᓂᕐᒧᑦ 
ᓇᖕᒥᓂᖃᖅᓂᕐᒧᑦ ᓴᖅᑭᑦᑎᓂᒃᑯᑦ, ᐊᐅᓚᑦᑎᓂᒃᑯᑦ ᐊᒻᒪᓗ 
ᐊᐅᓛᖅᑎᑦᑎᓂᒃᑯᑦ ᐱᑕᖃᕈᖕᓇᖅᑐᒥᒃ, ᐱᐊᓂᒍᖕᓇᖅᑐᒥᒃ 
ᓇᖕᒥᓂᖃᖅᓂᕐᒧᑦ.

•	ᑐᓂᓯᓗᓂ ᒪᒃᑯᒃᑑᔪᓂᒃ ᐃᓄᖕᓂᑦ ᐱᓕᕆᓕᒪᓂᕐᒥᑦ ᐊᒻᒪᓗ 
ᐊᔪᙱᓐᓂᐅᔪᓂᒃ ᐱᕙᓪᓕᐊᓂᕐᒥᒃ, ᓯᕗᒻᒧᒋᐊᕈᖕᓇᕐᓂᕐᒧᑦ 
ᐃᓕᓐᓂᐊᕐᓂᕐᒥᒃ ᐊᒻᒪᓗ ᐃᖅᑲᓇᐃᔭᖃᕐᓂᕐᒥᒃ.

•	ᐃᑲᔪᕐᓗᓂ ᐸᐃᕆᕕᖃᑦᑎᐊᖅᑎᑦᑎᕐᓂᒥᒃ ᓄᓇᓕᖕᓂᑦ 
ᐊᒥᓲᓂᖅᓴᐅᔪᓂᒃ ᐃᓄᖕᓂᒃ ᐃᓚᐅᖃᐅᑎᑦᑎᓂᕐᒧᑦ, 
ᐱᓗᐊᖅᑐᒥᒃ ᐃᓅᔪᓂᒃ ᐊᕐᓇᓂᒃ, ᐃᖅᑲᓇᐃᔭᖃᕐᓂᕐᒧᑦ, 
ᓇᖕᒥᓂᖃᕐᓂᕐᒧᑦ ᐊᒻᒪᓗ ᐊᐅᓚᑦᑎᓂᖅ ᐊᐅᓛᖅᑎᑦᑎᓂᕐᓗ 
ᓄᓇᓕᖕᒥᑦ ᐱᓕᕆᕝᕕᒡᔪᐊᖑᔪᓂᒃ.

•	ᑐᓂᓯᓗᓂ ᐱᐅᓛᒥᒃ, ᐊᔪᙱᓐᓂᖃᕐᓂᐅᔪᒥᒃ 
ᐱᔨᑦᑎᕋᐃᓂᕐᒥᒃ ᐱᔨᑦᓯᖅᓂᕐᒥᓂᒃ.

•	ᓴᙱᒃᑎᑎᓪᓗᒍ ᐱᓕᕆᖃᑎᒌᖕᓂᕆᔭᕗᑦ ᐊᔾᔨᒌᖏᑦᑐᓂᒃ 
ᐃᓄᖕᓂᒃ, ᐱᔅᓂᓯᓂᒃ ᐊᒻᒪᓗ ᑲᑐᔾᔨᖃᑎᒌᓂᑦ.

•	ᐱᕙᓪᓕᐊᑎᖦᖢᒍ ᑲᑭᕙᒃ ᑲᑐᔾᔨᖃᑎᒌᑦ ᐊᑑᑎᖃᖅᑐᒥᒃ 
ᐊᒻᒪᓗ ᐃᖢᐊᖅᑐᒥᒃ ᑲᑐᔾᔨᖃᑎᒌᖑᓂᕐᒥᒃ ᑐᓂᓯᑎᓪᓗᒋᑦ 
ᓄᓇᓕᒃ ᐱᕙᓪᓕᐊᑎᓐᓂᕐᒧᑦ ᐊᒻᒪᓗ ᐱᔨᑦᓯᕈᑎᓄᑦ 
ᑐᕌᖓᔪᓂᖏᓐᓂᒃ ᐱᔨᑦᑎᕋᐅᑎᖏᓐᓂᒡᓗ.

ᑐᙵᓱᒋᑦ ᑲᑭᕙᒃᑯᓐᓄᑦ

ᐃᒃᓯᕙᐅᑕᑉ ᐅᖃᐅᓯᒃᓴᖏᑦ
ᐅᐱᒍᓱᒻᒪᕆᑉᐳᖓ ᓴᖅᑭᖅᑎᑦᑎᔭᕆᐊᒃᓴᖅ 25-ᖓᓐᓂ 
ᓇᓪᓕᐅᓂᖅᓯᐅᑎᓪᓗᑕ ᑎᑎᕋᖅᓯᒪᔭᖏᑦ ᑲᑭᕙᒃ ᑲᑐᔾᔨᖃᑎᒌᖏᑕ 
ᐊᕐᕌᒍᑕᒫᑦ ᐅᓂᒃᑳᖏᑦ!  ᑲᒪᓇᒻᒪᕆᑦᑐᖅ ᐃᓱᒪᒋᓪᓗᒍ ᑲᑭᕙᒃᑯᑦ 25-ᓂᑦ 
ᐊᕐᕌᒍᓂᑦ ᑲᑐᔾᔨᖃᑎᒌᖑᓕᕐᒪᑕ ᐊᒻᒪᓗ ᐱᓕᕆᐊᓂᒃ ᐱᔨᑦᑎᕋᕈᑎᓂᓪᓗ 
ᐊᑐᐃᓐᓇᐅᒪᑎᑦᑎᓯᒪᓂᑰᓕᖅᑐᑎᑦ ᐃᓄᓐᓄᑦ ᐊᕕᑦᑐᖅᓯᒪᖁᑎᑦᑎᓐᓂ.

ᑲᒪᓇᖅᐳᕐᓗ ᐃᓱᒪᒋᓗᒍ ᐊᑐᖃᑦᑕᕐᓂᑯᖓ ᑲᑐᔾᔨᖃᑎᒌᑦᑕ, 
ᑕᐅᑐᙳᐊᖅᓯᒪᔭᖓ ᐋᖅᑭᓱᖅᑕᒥᓂᕆᓪᓗᓂᐅᒃ ᑲᑭᕙᒃ ᑲᑐᔾᔨᖃᑎᒌᖏᑕ 
ᐊᒻᒪᓗ ᓯᕗᓕᖅᑎᖏᑦ ᐱᕈᖅᐸᓪᓕᐊᓯᒪᔪᑦ ᐊᓂᒍᖅᐸᓪᓕᐊᑎᓪᓗᒍ.  
ᑲᑭᕙᒃᑯᑦ ᒥᑭᔫᓪᓗᑎᑦ ᐱᒋᐊᓚᐅᖅᓯᒪᔪᑦ, ᖃᑦᑏᓐᓇᑯᓗᖕᓂᒃ 
ᑮᓇᐅᔭᖃᖅᑐᑎᑦ ᐊᒻᒪᓗ ᖃᑦᑏᓐᓇᐅᓪᓗᑎᑦ ᐃᖅᑲᓇᐃᔭᖅᑎᖏᑦ, 
ᑭᓯᐊᓂᓕ ᓴᐱᓕᔪᐃᑦᑑᓪᓗᑎᑦ, ᐊᒃᓱᕈᖅᑐᑎᑦ ᐱᓕᕆᐊᖃᖅᑐᑎᑦ ᐊᒻᒪᓗ 
ᐃᖅᑲᓇᐃᔭᖃᑎᖃᑦᑎᐊᐸᑦᑐᑎᑦ ᑲᑐᔾᔨᖃᑎᒌᖑᔪᖅ ᐊᑐᐃᓐᓇᐅᒪᑎᑦᑎᓲᖅ $6 ᒥᓕᐊᓐᓂᒃ ᐊᕐᕌᒍᑕᒫᑦ 15-ᓂᑦ 
ᐱᓕᕆᐊᖅᑎᒍᑦ.

ᐊᒥᓲᓯᒪᕗᑦ ᐱᕚᓪᓕᕈᑎᒋᓯᒪᔭᖏᑦ ᐊᑐᖅᓯᒪᔭᑦᑎᓐᓂ, ᐊᒻᒪᓗ ᐊᒥᓱᒻᒪᕇᑦ ᑲᒪᓇᒻᒪᕆᑦᑐᑦ ᐃᓄᐃᑦ ᐊᔪᙱᑕᒥᓂᒃ 
ᐊᑐᖃᑦᑕᕐᓂᑰᕗᑦ ᐊᒻᒪᓗ ᑐᑭᒧᐊᑦᑎᑦᑎᓯᒪᓕᖅᑐᑎᑦ ᐊᕐᕌᒎᓕᖅᑐᓂᑦ.  ᑕᑯᒃᓴᐅᑎᓐᓇᓱᐊᖅᓯᒪᕙᕗᑦ 
ᑕᒪᒃᑯᖓ ᐊᔾᔨᐅᙱᑦᑐᒥᒃ 25-ᓂᑦ ᐊᕐᕌᒍᓂᑦ ᑎᑎᕋᖅᓯᒪᔪᖁᑎᑦᑎᓐᓂ 2016-ᒥ ᐊᕐᕌᒍᑕᒫᑦ ᐅᓂᒃᑳᑦᑎᓐᓂ.  
ᖁᕕᐊᒋᖁᒐᓗᐊᖅᐸᒃᑲ ᐅᖃᓕᒫᕐᓗᒋᑦ.

 
ᐃᓄᑭ ᐃᓄᐊᕋᖅ 
ᐃᓄᑭ ᐃᓄᐊᕋᖅ

ᑲᑎᒪᔨᖏᑦ

ᑐᓄᐊᓃᑦᑑᒃ:

ᐃᓄᑭ ᐃᓄᐊᕋᖅ  
(ᐃᒃᓯᕙᐅᑕᖅ)

ᒪᐃᑯ ᖄᐱᒃ  
(ᐊᓪᓚᑦᑎ ᑮᓇᐅᔭᓕᕆᔨ)

ᓯᕗᓂᐊᓃᑦᑐᑦ: 

ᐋᓂ ᑰᒃ 
(ᐃᒃᓯᕙᐅᑕᑉ ᑐᖏᓕᐊ)

ᔫᓯ ᐃᓄᐊᕋᖅ 
(ᑲᑎᒪᔨ)

ᔮᓂ ᒫᓂᖕ 
(ᑲᑎᒪᔨ)



55ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2016

ᐅᖃᐅᓯᒃᓴᖏᑦ ᐊᐅᓚᑦᑎᔨᒻᒪᕆᑉ
ᐃᑉᐸᔅᓴᐅᔮᑐᐃᓐᓇᖅᑐᖅ ᑲᑭᕙᒃ ᑲᑐᔾᔨᖃᑎᒌᖏᓐᓂᒃ 
ᐃᖅᑲᓇᐃᔭᕆᐊᓯᓚᐅᖅᓯᒪᕗᖓ.  ᐊᒃᓱᕈᕐᓇᖅᑐᖅ ᑕᐅᑐᙳᐊᕐᓗᒍ ᒥᑭᔪᑯᓗᒃ 
ᑲᑐᔾᔨᖃᑎᒌᖑᔪᖅ ᐃᖅᑲᓇᐃᔭᕆᐊᕐᕕᒋᓚᐅᖅᓯᒪᔭᕋ 23 ᐊᕐᕌᒎᓚᐅᖅᓯᒪᔪᓂᑦ 
ᑲᔪᓯᓂᖃᑦᑎᐊᖅᑐᒻᒪᕆᐅᓂᐊᕐᒪᑦ ᐅᓪᓗᒥᐅᔪᖅ ᑕᐃᒪᐃᑦᑐᓂ. ᐊᕐᕌᒍᑦ 
ᐊᓂᒍᖅᑎᓪᓗᒋᑦ ᓴᐱᓕᔪᐃᑦᑐᓂᑦ ᐃᖅᑲᓇᐃᔭᖅᑎᖃᐅᖅᐳᒍᑦ ᐊᒻᒪᓗ 
ᐊᔾᔨᒌᙱᑦᑐᓂᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑎᖃᐅᖅᑐᑕ, ᐱᓕᕆᐊᖅᑎᒍᑦ 
ᐱᔨᑦᑎᕋᕈᑎᑎᒍᓪᓗ ᐊᐅᓚᑕᐅᓪᓗᑎᑦ ᑲᑭᕙᒃ ᑲᑐᔾᔨᖃᑎᒌᖑᓕᖅᑐᒥ 
ᐅᓪᓗᒥᐅᔪᖅ ᖃᐅᔨᒪᓕᖅᑕᕗᑦ, $6 ᒥᓕᐊᓐᓂᒃ ᐊᐅᓚᑦᑎᓪᓗᑕ ᐱᓕᕆᐊᑦ 
ᑮᓇᐅᔭᖏᓐᓂᑦ ᐊᕐᕌᒍᑕᒫᑦ.  ᑲᒪᓇᒻᒪᕆᑦᑐᖅ ᑕᒪᐃᓐᓂ ᐱᓕᕆᐊᕐᓂᑦ 
ᐊᐅᓚᑦᑎᔨᕗᑦ ᐅᖓᑕᐅᔨᓯᒪᓕᕐᒪᑦ $111 ᒥᓕᐊᙳᔪᓂᑦ ᐊᕐᕌᒍᑦ 25 
ᐅᖓᑖᓂᐅᔪᖅ!

ᑮᓇᐅᔭᑐᐊᑦ ᐃᓱᒪᓐᓅᙱᑦᑐᑦ ᐅᑎᒧᑦ ᑕᐅᑐᑦᑐᒍ, ᑕᑯᕗᖓ ᑮᓇᕐᓂᑦ ᐃᓚᒌᖕᓂᓪᓗ ᐃᑲᔪᖅᓯᒪᔭᑦᑎᓐᓂ 
ᐊᕐᕌᒎᓕᖅᑐᓂᑦ ᐊᒻᒪᓗ ᐱᐅᔪᓂᑦ ᐊᑦᑐᐃᓂᖃᖅᓯᒪᓂᖏᑦ ᑲᑭᕙᒃᑯᑦ ᐃᓅᓯᕐᓂᑦ.  ᑲᑭᕙᒃᑯᑦ ᑕᕝᕙᐅᓯᒪᕗᑦ 
ᐊᖓᔪᖅᑳᕆᔭᐅᔪᓄᑦ ᕿᑐᕐᖓᖏᑦ ᐸᐃᕆᕕᓐᓃᑦᑎᓪᓗᒋᑦ, ᒥᖅᓱᖅᑎᓄᑦ ᓴᓇᙳᐊᖅᑎᓄᓪᓗ 
ᐃᑲᔪᖅᑕᐅᔭᕆᐊᖃᖅᓯᒪᔪᑦ ᓂᐅᕕᕐᓗᑎᑦ ᒥᖅᓲᑎᓂᑦ ᓄᑖᕐᓂᓗ ᓴᓇᕐᕈᑎᓂᑦ, ᒪᒃᑯᒃᑐᓄᑦ ᐊᐅᔭᒃᑯᑦ 
ᐃᖅᑲᓇᐃᔮᖃᖃᑦᑕᕐᓂᑯᑦ ᐅᕝᕙᓘᓐᓃᑦ ᐃᓚᐅᖃᑕᐅᔪᑦ ᐱᓕᕆᐊᕐᒥᒃ ᒪᒃᑯᒃᑐᓅᖓᔪᓂᑦ, ᐃᑲᔪᖅᑕᐅᔪᑦ ᐃᓄᐃᑦ 
ᓯᓚᑦᑐᓴᕐᕕᓕᐊᖅᑐᑦ ᐱᒋᐊᖅᑎᑦᑎᔪᓪᓘᓐᓃᑦ ᓇᒻᒥᓂᖁᑎᖏᓐᓂᑦ.  ᑲᑭᕙᒃᑯᑦ ᐃᑲᔪᖅᑐᐃᓯᒪᕗᑦ ᐊᒥᓱᒻᒪᕆᐊᓗᒃᑎᒍᑦ, 
ᐊᒻᒪᓗ ᖃᐅᔨᒪᓚᐅᖅᑐᒍᑦ ᑮᓇᐅᔭᓂᑦ ᐊᑐᖅᑐᑕ ᐃᑲᔪᕐᓂᖃᓛᕐᒪᑦ ᓯᕗᓂᒃᓴᒥ ᐃᓄᐃᑦ ᓄᓇᓕᖏᓐᓂ. 

ᐅᐱᒍᓱᑦᑐᒻᒪᕆᐅᕗᖓ ᓯᕗᓕᖅᑎᐅᔭᕆᐊᒃᓴᖅ ᑲᑭᕙᒃᑯᓐᓂ 12-ᖑᓕᖅᑐᓂᑦ ᐊᕐᕌᒍᓂᑦ.  
ᑲᑐᔾᔨᖃᑎᒌᖑᔪᖅ ᐱᓕᕆᐊᖃᕋᓱᐊᓪᓚᕆᓲᖅ ᐱᐅᔪᓂᑦ ᐊᓯᔾᔩᑎᑦᑎᓇᓱᐊᖅᑐᓂᑦ ᐃᓄᐃᑦ ᐃᓅᓯᖏᓐᓂᑦ.  
ᑕᐃᒪᓐᓇᐃᒍᓐᓇᕐᓂᐊᓚᐅᙱᑦᑐᒍᑦ ᓴᐱᓕᔪᐃᑦᑐᓂᑦ ᐃᖅᑲᓇᐃᔭᖅᑎᖃᙱᒃᑯᑦᑕ ᐊᕐᕌᒎᓕᖅᑐᓂᑦ, ᐊᒃᓱᕈᖅᑐᑎᑦ 
ᐃᖅᑲᓇᐃᔭᕐᓂᖏᓐᓄᑦ ᓴᐱᓕᔪᐃᑦᑑᓂᖏᓪᓗ ᐱᓪᓗᒋᑦ ᓴᙱᔫᓯᒪᔪᖅ ᑲᑐᔾᔨᖃᑎᒌᕗᑦ.  ᓂᕆᐅᓐᓂᖃᑦᑎᐊᖅᐳᖓ 
ᖁᕕᐊᒋᓂᐊᕋᕕᐅᒃ ᐅᖃᓕᒫᕐᓗᒋᑦ 2016-ᒥ ᐊᕐᕌᒍᑕᒫᑦ ᐅᓂᒃᑳᓕᐊᕗᑦ.

ᓕᐅᓂ ᖃᐅᒻᒪᕆᐊᖅ 
ᐊᐅᓚᑦᑎᔨᒻᒪᕆᒃ

25−ᓂᑦ ᐊᕐᕌᒍᓂ 
ᐱᓕᕆᐊᕐᓂᒃ 
ᑲᒪᖃᑦᑕᕐᓂᑰᓕᖅᑐᑦ
25 ᐊᕐᕌᒍᑦ ᐅᖓᑖᓂᐅᓕᖅᑐᖅ 
ᐱᓕᕆᐊᕐᓂᑦ ᐊᐅᓚᑦᑎᓂᖃᑦᑕᕐᓂᑰᕗᑦ 
ᐊᒻᒪᓗ ᐱᔨᑦᑎᕋᕈᑎᓂᑦ ᑲᑭᕙᒃ 
ᑲᑐᔾᔨᖃᑎᒌᒃᑯᑦ ᐅᖓᑖᓂ $111−ᒥᓕᐊᓐ 
ᐃᑲᔪᖅᑐᐃᓇᓱᐊᖅᑐᑎᑦ ᐃᓕᓐᓂᐊᓂᕐᒥᒃ 
ᐊᒻᒪᓗ ᐱᓕᒻᒪᓴᕐᓂᕐᒧᒥᒃ, ᐸᐃᕆᕕᖕᓂᒃ, 
ᒪᒃᑯᑦᑐᓂᑦ, ᐃᓄᖕᓂᒃ ᑎᒥᒥᒍᑦ ᐊᔪᕈᑎᓕᖕᓂᑦ, 
ᓇᒻᒥᓂᖁᑎᓕᖕᓂᑦ ᐊᒻᒪᓗ ᓄᓇᓕᓐᓂ 
ᐱᕙᓪᓕᐊᔪᓕᕆᓂᕐᒥᒃ.

ᑕᒪᓐᓇ ᐱᕚᓪᓕᕈᓐᓇᖅᓯᑎᑕᐅᓯᒪᔪᖅ 
ᓴᙱᔪᒃᑯᑦ ᐱᓕᕆᖃᑎᖃᓲᖑᓂᖏᓐᓄᑦ, 
ᑕᐅᑐᙳᐊᖅᑐᑎᓪᓗ ᑲᑐᔾᔨᖃᑎᒌᒧᑦ 
ᐊᒻᒪᓗ ᐊᕐᕌᒍᓄᑦ ᐊᒥᓱᓄᑦ ᐊᒃᓱᕈᖅᑐᑎᑦ 
ᐃᖅᑲᓇᐃᔮᖃᖃᑦᑕᓚᐅᕐᓂᑯᖏᓐᓄᑦ ᐊᒥᓱᑦ 
ᓴᐱᓕᔪᐃᑦᑑᔪᑦ ᐃᖅᑲᓇᐃᔭᖅᑏᑦ ᑲᑎᒪᔩᓪᓗ.1991

ᐊᕐᕌᒍᓄᑦ

ᐃᓄᓐᓂᑦ 
ᐱᔨᑦᑎᕋᖅᑐᑦ 

1991–ᖑᑎᓪᓗᒍ ᑲᑭᕙᒃ ᑲᑐᔾᔨᖃᑎᒌᖏᑦ ᓴᖅᑭᓚᐅᖅᓯᒪᔪᖅ 
ᐃᑲᔪᖅᑐᐃᓇᓱᐊᕐᓂᐊᖅᑐᑎᑦ ᐃᓄᖕᓄᑦ ᓄᓇᓕᖕᓂ 
ᐱᕙᓪᓕᐊᔪᓕᕆᓂᕐᒥᒃ.  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᖅᑲᓇᐃᔭᖃᑎᖃᖅᑐᑎᑦ ᐃᓄᓕᕆᔨᑐᖃᒃᑯᓐᓂᑦ ᓄᑖᕐᒥᒃ 
ᑲᑐᔾᔨᖃᑎᒌᓕᐅᖅᑐᑎᑦ ᐃᑲᔪᖅᑐᐃᒐᔭᖅᑐᑦ ᐃᓄᖕᓂᒃ 
ᑮᓇᐅᔭᓂᑦ ᐃᑲᔫᓯᐊᖅᑖᖃᑦᑕᕐᓗᑎᑦ ᐱᔨᑦᑎᖅᑕᐅᖃᑦᑕᕐᓗᑎᓪᓗ 
ᐱᓕᒻᒪᓴᕐᓂᐊᕐᓂᖏᓐᓄᑦ, ᓇᒻᒥᓂᖁᑎᒋᔭᐅᔪᑦ 
ᐱᒋᐊᖁᔭᐅᓪᓗᑎᑦ ᐊᒻᒪᓗ ᑮᓇᐅᔭᓕᐅᕈᑎᖃᕋᓱᐊᕈᑎᓂᑦ 
ᓴᖅᑮᑎᑦᑎᖃᑦᑕᕐᓂᐊᖅᑐᑎᑦ.

25-ᓄᑦ

6 ᐃᓄᓐᓂᑦ ᐱᔨᑦᑎᕋᖅᑐᑦ 25-ᓄᑦ ᐊᕐᕌᒍᓄᑦ

1 ᕿᑭᖅᑖᓗᒃ ᓄᓇᓕᖕᓂ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

(BRCEDO) ᑲᑐᔾᔨᖃᑎᒌᕈᓚᐅᖅᓯᒪᔪᖅ ᔮᓐᓄᐊᕆ 2, 1991–
ᖑᑎᓪᓗᒍ.  ᑲᑎᒪᔨᖃᓚᐅᖅᓯᒪᔪᑦ ᑯᐊᐸᒃᑯᓐᓂᑦ, ᕿᑭᖅᑖᓗᒃ 
ᑯᐊᐳᕇᓴᓐ, ᕿᑭᖅᑖᓗᒃ ᑲᑎᒪᔨᖏᑦ ᐊᒻᒪᓗ ᐃᓄᐃᑦ 
ᓇᒻᒥᓂᖁᑎᓖᑦ.

ᑲᑎᒪᔨᑖᕆᔭᐅᖅᑳᓚᐅᖅᓯᒪᔪᑦ ᐅᑯᐊ ᑯᓗᓛᖅ ᐱᑦᓯᐅᓛᖅ, 
ᓵᓚᒪᓐ ᐊᓗᕈᑦ, ᒨᓯᓯ ᑯᓄ, ᔭᐃᒥᓯ ᐋᕆᐊᒃ ᐊᒻᒪᓗ ᐃᓕᓴᐱ 
ᑕᐃᕕᑎ.  ᔅᑳᑦ ᒪᑲᐅᓚᐃ ᐃᖅᑲᓇᐃᔭᖅᑎᑖᕆᔭᐅᖅᑳᓚᐅᖅᓯᒪᔪᖅ 
ᓯᕗᓪᓕᖅᐹᖑᓪᓗᓂ ᐊᐅᓚᑦᑎᔨᒻᒪᕆᒃ ᐊᒻᒪᓗ 
ᐋᖅᑮᒋᐊᖃᓚᐅᖅᓯᒪᓪᓗᓂ ᑲᑐᔾᔨᖃᑎᒌᒥᒃ.  ᒫᑦᓯ 

1991-ᖑᑎᓪᓗᒍ ᐊᑎᖓ ᐊᓯᔾᔨᓚᐅᖅᓯᒪᔪᖅ ᑲᑭᕙᒃ 
ᑲᑐᔾᔨᖃᑎᒌᒧᑦ.  ᓄᑖᖅ ᑲᓇᑕᒥ ᓄᓇᖃᖅᑳᖅᓯᒪᔪᑦ 
ᐱᕙᓪᓕᐊᑎᑕᐅᓂᖏᓐᓄᑦ ᖃᓄᖅᑑᕈᑎ (CAEDS) ᓴᖅᑮᓯᒪᔪᖅ 
ᓄᑖᕐᓂᒃ ᐱᓕᕆᐊᕐᓂᒃ ᐃᓄᓕᕆᔨᑐᖃᒃᑯᓐᓄᑦ ᑲᒪᒋᔭᐅᓯᒪᓪᓗᓂ 
ᐊᒻᒪᓗ ᓯᕗᓪᓕᖅᐹᖅ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑎᖓ 
ᑲᑭᕙᒃ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐃᓄᓕᕆᔨᑐᖃᒃᑯᓐᓄᑦ 
ᑮᓇᐅᔭᖃᖅᑎᑦᑎᒍᓐᓇᓚᐅᖅᓯᒪᔪᑦ ᐋᖅᑭᒃᑕᐅᖁᓪᓗᒍ 
ᑲᑐᔾᔨᖃᑎᒌᖑᔪᖅ.

ᑲᑭᕙᒃᑯᑦ ᐊᑐᖃᑦᑕᕐᓂᑯᖏᑦ ᐃᖅᑲᐅᒪᓪᓗᒋᑦ...
ᐹᑎᑯᓗᒃ ᐊᕐᓇᒃᑲᖅ

ᑲᑭᕙᒃᑯᑦ ᒥᑭᔪᑯᓘᓚᐅᖅᓯᒪᔪᑦ ᑲᑐᔾᔨᖃᑎᒌᖑᓪᓗᑎᑦ ᐃᖅᑲᓇᐃᔭᕆᐊᓯᒐᒪ ᐱᕙᓪᓕᐊᔪᓕᕆᔨᐅᓪᓗᖓ 
ᐊᒻᒪᓗ ᑭᖑᓂᑦᑎᐊᖓᒍᑦ ᐊᐅᓚᑦᑎᔨᒻᒪᕆᐅᓕᖅᑐᖓ.  ᑎᓴᒪᐅᔪᖅᑐᑦ ᐊᕐᕌᒎᓕᖅᑐᓂᑦ 
ᑕᐃᑲᓃᒃᓯᒪᓕᖅᑎᓪᓗᖓ, ᐊᒥᓱᓂᑦ ᐱᐅᔪᓂᑦ ᐃᖅᑲᐅᒪᑦᑎᒍᓐᓇᖅᓯᒪᔪᖓ.  ᒥᑭᔪᑯᓘᒐᓗᐊᖅᑐᑕ 
ᐱᓕᕆᖃᑎᒌᑉᐸᑦᑐᑕ, ᓴᙱᔪᒻᒪᕆᐅᓚᐅᖅᓯᒪᕗᒍᑦ ᐊᒻᒪᓗ ᐃᖅᑲᓇᐃᔭᖃᑎᒌᑦᑎᐊᕈᓐᓇᖅᑐᑕ.

ᑕᑯᔪᒪᓚᐅᖅᓯᒪᒐᑦᑕ ᐃᓄᐃᑦ ᓇᒻᒥᓂᖁᑎᖃᐅᕐᓗᑎᑦ, ᐃᓄᖕᓂᒃ ᐱᓕᒻᒪᒃᓴᖁᔨᖃᑦᑕᓚᐅᖅᓯᒪᒐᑦᑕ 
ᖃᓄᐃᑦᑐᕈᓘᔮᓗᖕᓂᒃ ᐱᐅᓯᑎᑦᑎᒋᐊᕈᑎᒋᔭᐅᒐᔭᖅᑐᓂᑦ ᐃᑲᔪᖅᑐᐃᔾᔪᑎᖃᕐᓗᑎᓪᓗ ᐃᓅᓯᖏᓐᓂᑦ...
ᐊᒻᒪᓗ ᐃᓄᖕᓂᒃ ᓇᒻᒥᓂᖅᓱᖁᔨᓚᐅᖅᓯᒪᕗᒍᑦ ᐱᓪᓗᐊᑕᕆᔭᐅᔪᓂᑦ ᐊᑐᖅᑕᐅᖏᓐᓇᕋᔭᖅᑐᓂᑦ...

ᐊᐅᓚᑦᑎᔨᒻᒪᕆᐅᑎᓪᓗᖓ, ᑕᑯᕙᓚᐅᖅᐳᖓ ᐱᕕᒃᓴᐅᔪᓂᑦ ᐃᑲᔪᖅᑐᐃᔾᔪᑎᖃᐅᕈᓐᓇᖅᑐᓂᑦ 
ᑕᒪᒃᑯᓂᖓᓕᒫᖅ.  ᐅᑉᐱᕈᓱᓚᐅᕋᒪ ᑲᑐᔾᔨᖃᑎᒌᖑᓪᓗᑕ, ᓴᙵᑦᑎᕆᐊᖃᕋᑦᑕ ᐊᒻᒪᓗ 
ᐊᐅᓚᓂᖃᑦᑎᐊᓕᕐᓗᑕ ᐃᖅᑲᓇᐅᔭᖃᑎᖃᕐᓂᑎᓐᓂᑦ ᐊᒻᒪᓗ ᐱᔨᑦᑎᕋᖅᑎᓪᓗᑕ ᓄᓇᓕᖕᓄᑦ.  

ᐊᕐᕌᒎᓕᖅᑐᓂᑦ ᐊᓂᒍᖅᑎᓪᓗᒋᑦ ᐊᒥᓱᓂᑦ ᐱᕚᓪᓕᕈᓐᓇᓚᐅᖅᑐᒍᑦ ᑲᒪᒋᔭᕆᐊᓕᕗᑦ ᒪᓕᒐᖅᑎᒍᑦ 
ᐱᓇᓱᐊᒐᑦᑎᓐᓂ ᐱᓕᕆᐊᕆᒋᐊᓕᕗᓪᓗ ᒪᓕᑦᑐᒋᑦ.  ᐱᖃᓯᐅᔾᔨᓚᐅᖅᑐᑦ ᐱᒻᒪᕆᐅᔪᓂᒃ ᐊᓯᔾᔩᓪᓗᑕ 
ᑲᑎᒪᔨᐅᓪᓗᑕ ᐊᐅᓚᓂᖃᕐᓂᑎᓐᓂᑦ ᐊᒻᒪᓗ ᐅᓂᒃᑳᓕᐅᖃᑦᑕᕆᐊᖃᕐᓂᑦᑎᓐᓂᑦ ᐱᖃᓯᐅᔾᔨᓚᐅᖅᑐᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᒪᒋᔭᖃᕆᐊᓯᓗᑎᑦ ᐅᐊᑦᑎᓂᐊᕐᒪᑕ ᑎᒃᑯᐊᖅᓯᖃᑦᑕᕐᓗᑎᓪᓗ 
ᑲᑭᕙᒃ ᑲᑐᔾᔨᖃᑎᒌᖏᑕ ᑲᑎᒪᔨᖏᖕᓂᒃ.  ᑕᐃᒪᓐᓇᐃᒍᓐᓇᖅᓯᓚᐅᖅᑐᖅ 1995-ᖑᑎᓪᓗᒍ.

ᐱᒻᒪᕆᐅᓛᖑᔪᖅ ᐊᒻᒪᓗ ᐊᑯᓂᐅᓛᖅ ᐱᕚᓪᓕᖅᓯᒪᓕᖅᑐᓂ ᐃᖅᑲᓇᐃᔮᑎᒍᑦ ᐊᒻᒪᓗ 
ᐱᓕᕆᖃᑎᖃᖅᑐᑕ ᑲᓇᑕᒥ ᒐᕙᒪᒃᑯᓐᓂᑦ, ᐱᖓᓱᑦ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᐊᓯᖏᑦ ᑎᒍᒥᐊᖅᑎᓪᓗᐊᑕᐅᔪᑦ ᐊᒥᓱᕈᕆᐊᖅᑎᑦᑎᒍᓐᓇᓚᐅᖅᑐᑦ ᑮᓇᐅᔭᓂᑦ ᑲᑭᕙᒃᑯᑦ ᐱᕙᑦᑕᖏᓐᓂᑦ ᐊᕐᕌᒍᑕᒫᑦ ᐊᒥᓱᒃᑲᓂᕐᓂᑦ ᒥᓕᐊᓐᓂᒃ ᐊᕐᕌᒍᒧᑦ.  
ᐱᐅᓯᕚᓪᓕᕈᓐᓇᓚᐅᖅᑐᑦ ᐱᓕᕆᐊᕗᑦ ᐱᔨᑦᑎᕋᕐᓂᕗᓪᓗ ᐊᒻᒪᓗ ᐃᖅᑲᓇᐃᔭᖅᑎᕗᑦ 4-ᖑᓚᐅᕋᓗᐊᖅᑐᑎᑦ 20-ᕈᕈᓐᓇᓚᐅᖅᑐᑦ.

ᑲᑭᕙᒃᑯᑦ ᐱᓕᕆᐊᖃᓪᓗᐊᑕᓚᐅᕐᒥᔪᑦ ᐃᒡᓗᖁᑎᓕᕆᓂᕐᒧᑦ ᓇᒻᒥᓂᖁᑎᓕᕆᓂᕐᒧᓪᓗ ᐱᕙᓪᓕᐊᓕᖅᑐᑎᑦ, ᓴᓇᔭᐅᒃᑲᐃᓪᓗᑎᑦ ᐸᕐᓇᐃᕕᒃ ᐃᒡᓗᖏᑦ ᐊᒻᒪᓗ 
ᐱᒋᐊᖅᑎᑕᐅᓪᓗᓂ ᕿᑭᖅᑖᓗᒃ ᒑᓯᑖᕐᕕᖓ.  ᑭᖑᓂᐊᒍᓪᓗ ᐊᓯᔾᔩᔪᖃᓚᐅᕆᓪᓗᓂ ᓂᐅᕕᐊᕆᔭᐅᓪᓗᓂ ᐸᕐᓇᐃᕕᒃ ᐃᒡᓗᖁᑎᖓ ᐊᒻᒪᓗ ᕿᑭᖅᑖᓗᒃ ᒑᓯᑖᕐᕕᖓ 
ᕿᑭᖅᑖᓗᒃ ᑯᐊᐳᕇᓴᓐ-ᒃᑯᓐᓄᑦ, ᐃᑲᔪᖅᑐᒻᒪᕆᐅᓚᐅᖅᑐᓂ ᑕᐃᒃᑯᓂᖓ ᐱᕈᖅᐸᓪᓕᐊᓕᖅᑐᑎᑦ.

ᐃᖅᑲᐅᒪᒋᕗᖓ ᐃᖅᑲᓇᐃᔭᖃᑎᒋᓚᐅᖅᓯᒪᔭᑦᑎᓐᓂ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓂ, ᐊᒻᒪᓗ ᓄᓇᓖᑦ ᐃᖅᑲᓇᐃᔭᖃᑎᒋᓪᓗᒋᑦ ᐱᓕᒻᒪᒃᓴᕈᑕᐅᖁᔭᐅᔪᑦ 
ᓯᕗᓪᓕᐅᔾᔭᐅᓗᑎᑦ ᓇᓗᓇᐃᖅᑕᐅᓂᐊᕐᒪᑕ.  ᑕᒪᒃᑯᐊ ᑐᑭᓯᒋᐊᕈᑏᑦ ᐊᑐᖅᑐᒋᑦ, ᐋᔩᕋᖃᑎᖃᓚᐅᖅᓯᒪᔪᒍᑦ ᓯᓚᑦᑐᓴᕐᕕᒃᑯᓐᓂᑦ ᐃᓕᓐᓂᐊᑎᑦᑎᓂᐊᕐᓗᑎᑦ 
ᐊᒻᒪᓗ ᖃᐅᔨᒪᑦᑎᐊᓚᐅᖅᓯᒪᓪᓗᑎᑦ ᓈᒻᒪᑦᑐᓂᑦ ᐃᓕᓐᓂᐊᖅᑎᖃᐅᕐᓂᐊᕐᒪᑕ ᓄᓇᓕᒻᒥ ᐃᓕᓐᓂᐊᕈᒪᔪᓂᑦ ᐊᒻᒪᓗ ᐃᖃᓗᖕᓂ.  ᖁᕕᐊᓇᓚᐅᖅᑐᖅ ᑕᑯᓪᓗᒋᑦ 
ᐱᐅᔪᑦ ᑕᒪᒃᑯᐊ ᓴᖅᑭᓯᒪᔪᑦ ᐃᖅᑲᓇᐃᔮᒥᓂᖏᑦ ᐃᖅᑲᓇᐃᔭᖅᑏᑦ.  ᐃᖅᑲᐅᒪᑦᑎᑦᑎᐊᕆᕗᖓ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑎᒌᑦᑎᐊᖅᑐᑯᓘᑎᓪᓗᒋᑦ.  
ᖁᕕᐊᓱᓚᐅᖅᑐᖓᓗ ᐃᖅᑲᓇᐃᔭᖃᑎᖃᖅᑐᖓ ᐃᓄᑦᑎᐊᕙᒻᒪᕆᐊᓗᖕᓂᒃ ᐃᖅᑲᓇᐃᔮᖏᑦ ᐊᑦᑐᐃᓂᖃᓪᓚᕆᑦᑐᒋᔪᓂᑦ ᐱᔨᑦᑎᖅᑕᒥᓂᑦ ᓯᕗᒧᐊᒍᓐᓇᖅᑐᑎᓪᓗ 
ᐊᑐᕈᒪᔭᒥᓂᒃ ᐊᒻᒪᓗ ᐱᓕᕆᐊᕆᔪᒪᔭᒥᓂᒃ!

ᐸᑎᑯᓗᒃ ᐊᕐᓇᒃᑯᖅ

ᐊᐅᓚᑦᑎᔨᒻᒪᕆᒃ 1992-1999 

ᐸᑎᑯᓗᒃ ᐊᕐᓇᒃᑲᖅ ᐊᐅᓚᑦᑎᔨᒻᒪᕆᕈᓚᐅᖅᑎᓯᒪᔪᖅ 
ᑭᖑᓪᓕᐅᓪᓗᓂ ᑲᑭᕙᒃ ᑲᑐᔾᔨᖃᑎᒌᖏᓐᓄᑦ.  ᑕᐃᔅᓱᒪᓂ 
ᑎᓴᒪᑐᐃᓐᓇᐅᓚᐅᖅᓯᒪᔪᑦ ᐃᖅᑲᓇᐃᔭᖅᑎᓂᖏᑦ ᐊᒻᒪᓗ 
ᐱᓇᓱᐊᒐᖃᓚᐅᖅᑐᑦ ᖃᓄᖅᑑᕐᓗᑎᑦ ᐃᑲᔪᕋᔭᕐᒪᑕ ᐃᓄᖕᓂᒃ 
ᐱᓕᕆᐊᕐᓂᑦ ᐊᑐᕈᓐᓇᖁᓪᓗᑎᑦ ᐊᒻᒪᓗ ᐸᕐᓇᓪᓗᑎᑦ 
ᑲᑐᔾᔨᖃᑎᒌᖑᔪᖅ ᐱᕈᖅᐸᓪᓕᐊᓂᐊᕐᒪᑦ.  ᑲᑭᕙᒃᑯᑦ 
ᐱᒋᐊᙵᓕᖅᑎᓪᓗᒋᑦ ᐱᔨᑦᑎᕋᖃᑦᑕᓚᐅᖅᑐᑦ ᐋᖅᑭᒃᓱᐃᓪᓗᑎᑦ 
ᒪᕐᕉᖕᓄᒃ ᐊᖅᑯᑏᑦ ᑲᑎᒪᔨᖏᓐᓄᒃ ᐊᕕᑦᑐᖅᓯᒪᔪᒥ, ᐃᓄᐃᑦ 
ᓄᓇᓕᓐᓃᙶᖅᑐᓂᑦ.  ᐱᒋᐊᖅᐸᓪᓕᐊᒍᑎᒋᓕᓚᐅᖅᓯᒪᔭᖓ 
ᑕᒪᓐᓇ ᖃᐅᔨᒪᔭᐅᓕᖅᑐᖅ ᓄᓇᖃᖅᑳᖅᓯᒪᔪᑦ 
ᐱᓕᕆᔪᓐᓇᕐᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᖃᓄᖅᑑᕈᑎ (ASETS), ᐱᓕᕆᐊᖅ ᑲᑭᕙᒃᑯᓐᓄᑦ ᑲᒪᒋᔭᐅᔪᖅ 
ᐃᓄᖕᓂᒃ ᑮᓇᐅᔭᖃᖅᑎᑦᑎᓲᖅ ᐱᓕᒻᒪᒃᓴᕈᓐᓇᖁᓪᓗᒋᑦ 

ᐃᖅᑲᓇᐃᔭᕈᓐᓇᖁᓪᓗᒋᓪᓗ. 
ᑲᑭᕙᒃᑯᑦ 
ᓴᓇᙳᐊᕆᐅᖅᓴᓂᕐᒧᑦ 
ᐃᓕᓐᓂᐊᑎᑦᑎᓲᖑᒻᒥᔪᑦ 
ᐊᒻᒪᓗ ᐱᔭᕇᖅᓯᓚᐅᕆᓪᓗᑎᑦ 
ᓴᓇᕕᒃᓴᐅᒐᔭᖅᑐᒥᒃ ᐃᒡᓗᓕᖕᒥ.

ᑲᑎᒪᔨᐅᔪᑦ 
ᐃᒃᓯᕙᐅᑕᕆᓚᐅᖅᓯᒪᔭᖓ 
ᒨᓯᓯ ᑯᓄ ᐊᒻᒪᓗ 
ᑲᑎᒪᔨᖃᓚᐅᖅᓯᒪᓪᓗᑎᑦ 
ᓵᓚᒪᓐ ᐊᓗᕈᑦ, ᔭᐃᒥᓯ ᐋᕆᐊᒃ 
ᐊᒻᒪᓗ ᑯᓗᓛᖅ ᐱᑦᓯᐅᓛᖅ.

ᑲᑭᕙᒃᑯᑦ ᒥᑭᔪᓂᑦ ᓇᒻᒥᓂᖃᕐᓂᕐᒧᑦ ᐃᓕᓂᐊᑎᑦᑎᕙᓚᐅᖅᓯᒪᔪᑦ ᐊᒻᒪᓗ 
ᓇᒻᒥᓂᖁᑎᒃᓴᕆᔭᒥᓂᒃ ᕿᓂᓚᐅᖅᓯᒪᓪᓗᑎᑦ.  ᐸᕐᓇᐸᓪᓕᐊᓕᓚᐅᖅᓯᒪᔪᑦ 
ᓴᓇᔭᐅᓂᒃᓴᖓᓂᒃ ᐸᕐᓇᐃᕕᒃ ᐃᒡᓗᖓ ᐊᒻᒪᓗ ᒪᑐᐃᖅᑕᐅᓂᒃᓴᖓ 
ᕿᑭᖅᑖᓗᖕᒥ ᒑᓯᑖᕐᕕᒃ.

ᑲᑎᒪᔩᑦ ᐃᒃᓯᕙᐅᑕᕆᓚᐅᖅᓯᒪᔭᖓ ᐊᑉᐱᑦᑕᖅ ᐃᓄᐊᕋᖅ ᐊᒻᒪᓗ ᑲᑎᒪᔨᖏᑦ 
ᖁᒪᖔᐱᒃ ᒪᒃᐸ, ᔪᐊᓇᓯ ᑰᓂᓘᓯ, ᓕᐊ ᐸᓂᓗᒃ, ᐱᑦᓯᐅᓛᖅ ᐸᓪᓗᖅ, ᒥᐊᕆ 
ᐲᑕ ᐊᒻᒪᓗ ᓴᐃᒪᓐ ᓇᑖᖅ.

ᐊᓯᔾᔩᓚᐅᖅᓯᒪᔪᑦ ᒪᓕᒐᕋᓛᖏᓐᓂᑦ ᐊᒻᒪᓗ ᑲᑎᒪᔩᑦ ᐋᖅᑭᓱᖅᓯᒪᓂᒃᓴᖏᓐᓂᑦ 
ᐊᒻᒪᓗ ᑲᑭᕙᒃ ᑲᑐᔾᔨᖃᑎᒌᖏᑦ ᐅᓂᒃᑳᖃᑦᑕᕆᐊᖃᓕᓚᐅᖅᓯᒪᓪᓗᑎᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.

ᑲᑭᕙᒃᑯᑦ ᐊᑐᖃᑦᑕᕐᓂᑯᖏᑦ ᐃᖅᑲᐅᒪᓪᓗᒋᑦ...
ᕗᕋᐃᔭᓐ ᒪᒃᓚᐅᑦ

ᑲᑭᕙᒃᑯᓐᓂ ᐃᖅᑲᓇᐃᔭᕆᐊᒃᓴᖅ ᖁᕕᐊᒋᔭᒻᒪᕆᐊᓗᒋᓚᐅᖅᓯᒪᔭᕋ.  ᓲᕐᓗᒃ ᐊᑑᑎᓕᒻᒪᕆᐊᓗᖕᒥᒃ ᐃᖅᑲᓇᐃᔮᖃᖅᑑᔮᓚᐅᖅᓯᒪᔪᒍᑦ, ᐊᒻᒪᓗ 
ᐱᒻᒪᕆᐊᓗᖕᓂᒃ ᐱᔭᕇᖅᓯᕙᑦᑐᑕ ᐃᓄᖕᓄᑦ ᓄᓇᓕᐅᔪᓂᑦ.  ᐃᖅᑲᓇᐃᔭᖅᑎᑦᑎᐊᕙᒻᒪᕆᖃᐅᖅᑐᑕ.  ᓇᓗᓇᐃᒃᑯᑕᐅᕗᖅ ᑕᒪᓐᓇ ᖃᓄᑎᒋ 
ᐱᐅᔪᒻᒪᕆᐅᓂᖓᓂᒃ ᑲᑭᕙᒃᑯᑦ ᐊᒥᓱᒻᒪᕆᐊᓗᖕᓄᑦ ᐃᖅᑲᓇᐃᔭᖅᑐᑎᑦ 2004-ᖑᑎᓪᓗᒍ ᑕᐃᑲᓂᓗ ᓱᓕ ᐊᒥᓱᑦ ᐃᖅᑲᓇᐃᔮᓖᑦ.

ᐃᖅᑲᐅᒪᑦᑎᒋᕗᖓ ᐊᒥᓱᒻᒪᕆᐊᓗᓐᓂᒃ ᑲᑭᕙᒃᑯᓐᓂ: ᐃᖅᑲᓇᐃᔭᖅᑏᑦ ᑲᑎᒪᖃᑦᑕᓚᐅᖅᓯᒪᔪ 12 ᐅᕝᕙᓘᓐᓃᑦ 14 ᐃᓄᐃᑦ ᐊᓪᓚᕕᓐᓃᑦᑐᑎᑦ 
ᓂᓐᓂᐅᕈᓘᔭᖅᑐᑎᑦ, ᐊᐅᓪᓚᖃᑦᑕᖅᑐᑦ ᓄᓇᓕᐅᔪᓄᑦ ᐊᐃᑉᐸᖃᖅᑕᑎᑦ ᐊᓯᖏᓐᓂᒃ ᐃᖅᑲᓇᐃᔭᖅᑎᓂᑦ ᐊᒻᒪᓗ ᐃᖅᑲᓇᐃᔭᖃᑎᖃᖅᑐᖓ 
ᑲᑎᒪᔨᐅᔪᓂᑦ.  ᐋᔩᕋᖃᑎᖃᖃᑦᑕᓚᐅᖅᓯᒪᔪᒍᑦ ᐃᓄᓕᕆᔨᑐᖃᒃᑯᓐᓂᑦ, ᐃᖅᑲᓇᐃᔭᖅᑐᓕᕆᔨᕐᔪᐊᒃᑯᑦ ᑲᓇᑕᒥ ᐊᒻᒪᓗ ᓄᓇᖃᖅᑳᖅᓯᒪᔪᑦ 
ᓇᒻᒥᓂᖁᑎᓖᑦ ᑲᓇᑕᒥ, ᖃᐅᔨᓇᓱᐊᖅᑐᑕ ᖃᓄᖅ ᐃᑲᔫᓯᐊᖅᑖᕗᑦ ᑲᑎᒪᔨᑦᑎᓐᓄᑦ ᐊᑐᖅᑕᐅᔪᒪᒻᒪᖔᕐᒥᒃ ᒐᕙᒪᒃᑯᑐᐊᕌᓘᙱᑦᑐᖅ 
ᑎᓕᐅᕆᙱᖔᕐᓗᑎᑦ ᖃᓄᐃᓕᐅᕆᐊᒃᓴᑎᓐᓂᑦ.  ᖁᕕᐊᓱᕕᒻᒥ ᓇᓪᓕᐅᓂᖅᓯᐅᖅᑐᑕ ᓲᓴᓐ ᔅᑑᓂᓗ ᐱᙳᐊᑎᑦᑎᓪᓗᓂ.

ᐃᖅᑲᐅᒪᒻᒥᔪᖓ ᐃᒡᓗᓕᖕᒥ ᐃᖅᑲᓇᐃᔭᖅᑏᑦ ᑲᑎᒪᔭᖅᑐᑎᓪᓗᒋᑦ 2002-ᖑᑎᓪᓗᒍ ᐅᕝᕙᓘᓐᓃᑦ 2003-ᖑᑎᓪᓗᒍ.  ᐃᖅᑲᐅᒪᑦᑎᐊᖅᑐᖓ 
ᕌᓐ ᕋᐃᔭᓐ ᓇᖏᖅᑐᖅ ᓄᓇᑐᐃᓐᓇᕐᒥ ᑲᑎᒪᑎᑦᑎᓪᓗᓂ, ᐊᓕᓚᔪᖅᐸᔮᓂ ᑎᑦᑕᐅᑦᑕᐃᓕᑎᑦᑎᓪᓗᓂ 30 ᒪᐃᔪᓪᔅ ᐃᑲᕐᕋᒧᑦ ᐊᑕᐅᓯᕐᒧᑦ ᐊᓄᕆ 
ᓴᙱᓂᖃᖅᑎᓪᓗᒍ.

ᐃᖅᑲᐅᒪᒻᒥᔭᕋ ᕼᐊᓇ ᐊᒻᒪᓗ ᓕᐅᓂ ᐃᖃᓗᒐᓱᐊᖅᑑᒃ ᓯᕿᓐᓂᑎᓪᓗᒍ 2:00 ᐅᓐᓄᐊᒃᑯᑦ ᐊᒻᒪᓗ “ᖃᓪᓗᓈᑦ ᖃᓄᐃᑦᑐᐊᓗᐃᑦ” ᐃᓱᒪᓪᓗᓂ 
ᑕᐅᑐᑦᑐᓂᖓ ᐋᖅᑭᒃᓱᐃᔪᒪᑎᓪᓗᖓ ᖃᖓᒃᑯᑦ ᓂᕆᖃᑦᑕᕐᓂᐊᕐᒪᖔᑦᑕ ᓂᕆᐅᑐᐃᓐᓇᙱᖔᕐᓗᑕ ᑳᓕᕌᖓᑦᑕ.

ᑭᖑᓪᓕᖅᐹᖅ ᐃᖅᑲᐅᒪᒋᓂᖅᐹᕆᒻᒥᔭᕋ ᑲᑎᒪᔨᑦᑕ ᐃᒃᓯᕙᐅᑕᖓ ᓕᐅᕆ ᐊᐅᓪᓚᓗᒃ ᑐᓵᔨᐅᓕᖅᑐᓂ ᐅᓐᓄᕈᕐᒥᑕᖅᑐᑕ ᓄᖅᑲᕋᒪ ᐃᖅᑲᓇᐃᔮᓐᓂᑦ 
ᑲᑭᕙᒃᑯᓐᓂ.  ᐅᐱᒍᓱᓚᐅᖅᑐᖓ ᐊᖓᔪᖅᑳᕗᑦ ᑐᓵᔨᐅᒻᒪᑦ. 

ᐃᖅᑲᐅᒪᒋᓂᖅᐹᕋᓕ ᐃᑉᐱᓐᓂᐊᑦᑎᐊᓇᖅᑐᑯᓘᕙᓚᐅᕐᒪᑦ ᐃᓄᐃᑦ ᐃᖅᑲᓇᐃᔭᖅᑎᓪᓗᒋᑦ ᑕᐃᑲᓂ, ᐊᒻᒪᓗ ᖃᓄᖅ ᐱᐅᔪᒻᒪᕆᐅᕙᓚᐅᕐᒪᑦ ᖃᐅᑕᒫᑦ ᐃᖅᑲᓇᐃᔭᕆᐊᖅᑐᓂ 
ᐃᖅᑲᓇᐃᔭᖅᑎᑦᑎᐊᕚᓗᓐᓅᖅᑐᓂ.  12 ᐊᕐᕌᒍᑦ ᑲᑭᕙᒃᑯᓐᓂ ᓄᖅᑲᓚᐅᖅᑎᓪᓗᖑ ᓱᓕ ᖁᕕᐊᓇᒻᒪᕆᓲᖅ ᐊᓪᓚᕕᒻᒧᑦ ᑕᑯᔭᖅᑐᖅᑐᓂ ᐃᖃᓗᓐᓃᓕᕋᐃᒐᒪ.

ᐅᖓᓕᖅᐸᔅᓯ.

ᕗᕋᐃᔭᓐ ᒪᒃᓚᐅᑦ

ᐊᐅᓚᑦᑎᔨᒻᒪᕆᒃ 1999-2004

	

8 ᐃᓄᓐᓂᑦ ᐱᔨᑦᑎᕋᖅᑐᑦ 25-ᓄᑦ ᐊᕐᕌᒍᓄᑦ

ᐸᑎᑯᓗᒃ ᐅᐊᑦᑎᐊᕈ  
ᐱᒋᐊᓕᓵᖅᑎᓪᓗᒋᑦ

ᐊᑉᐱᑦᑕᖅ ᐃᓄᐊᕋᖅ, ᑲᑎᒪᔩᑦ ᐃᒃᓯᕙᐅᑕᖓ 1994

7 ᐅᓗ ᑲᑎᒪᔨᖏᑦ ᑲᑎᒪᔨᕈᓚᐅᖅᓯᒪᖕᒥᔪᑦ, ᓄᑖᖑᓪᓗᓂ ᑲᑎᒪᔩᑦ ᐋᖅᑭᓱᖅᓯᒪᓂᖏᑦ 

ᑲᑎᒪᔨᐅᖃᑎᒋᔭᐅᔪᑦ ᑲᑭᕙᒃ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᙱᓐᓄᑦ.

ᓕᐅᕆ ᐊᐅᓪᓚᓗᒃ ᓂᕈᐊᖅᑕᐅᓚᐅᖅᓯᒪᔪᖅ ᑲᑎᒪᔨᓄᑦ ᐃᒃᓯᕙᐅᑕᕆᔭᐅᓪᓗᓂ, ᐊᒥᓱᓄᑦ 
ᑲᑎᒪᔨᐅᓂᒃᓴᖓ ᐃᓱᓕᖃᑦᑕᕋᓗᐊᖅᑎᓪᓗᒍ ᐱᓕᖅᑭᑦᑖᖃᑦᑕᖅᑐᓂᐅᒃ ᐊᕐᕌᒍᑦ 
ᐊᓂᒍᖅᑎᓪᓗᒋᑦ.  ᑲᑎᒪᔨᐅᓚᐅᖅᓯᒪᔪᑦ ᐊᑉᐱᑦᑕᖅ ᐃᓄᐊᕋᖅ, ᔨᐅᕆ ᐃᐅᓪ, ᔮᓂ ᒪᐃᒃ, 
ᓘᓯᐅᓯ ᐊᐃᐱᓕ, ᐊᐃᒃ ᕼᐊᐅᓕ ᐊᒻᒪᓗ ᔪᐊᓇᓯ ᑰᓂᓘᓯ.

ᑲᑭᕙᒃᑯᑦ ᐱᖓᓲᔪᖅᑐᓂᑦ ᐃᖅᑲᓇᐃᔭᖅᑎᖃᓚᐅᖅᓯᒪᔪᑦ ᐊᒻᒪᓗ ᐱᓕᕆᐊᖃᓕᖅᑐᑎᑦ 
ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᓕᕆᐊᕐᒥᒃ, ᒥᑭᑦᑐᓄᑦ 
ᓴᓇᕐᕈᑎᓂᑦ/ᒥᖅᓲᑎᓄᑦ ᐊᐃᑦᑑᓯᐊᑦ ᐱᓕᕆᐊᖓ, ᓯᕗᒧᑦ ᑮᓇᐅᔭᑦ ᐊᐃᑦᑑᓯᐊᑦ ᐱᓕᕆᐊᖓ, 
ᑲᑭᒋᐊᕐᕕᒃ ᐊᑐᖅᑐᐊᕐᕕᒃᓴᑦ ᐱᓕᕆᐊᖓ.

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑎᓕᐅᓚᐅᖅᓯᒪᔪᑦ ᒪᕐᕉᖕᓄᒃ ᐊᕐᕌᒎᓐᓄᒃ ᐊᖏᕈᑎᒥᒃ 
ᐃᖅᑲᓇᐃᔭᖅᑐᓕᕆᔨᕐᔪᐊᒃᑯᑦ ᑲᓇᑕᒥᓗ (HRDC) ᐊᑎᓕᐅᖃᑎᒋᓪᓗᓂᒋᑦ ᐱᓕᒻᒪᒃᓴᐃᓂᕐᒧᑦ 
ᐃᖅᑲᓇᐃᔮᖅᑖᓂᕐᒧᓪᓗ ᐱᓕᕆᐊᕐᓂᒃ ᐊᐅᓚᑦᑎᓂᐊᕐᓗᑎᑦ ᑲᑭᕙᒃ ᑲᑐᔾᔨᖃᑎᒌᖏᑦ.  
ᑕᒪᐃᓐᓂ ᐱᓕᕆᐊᑉ ᑲᒪᒋᔭᐅᓂᖏᑦ ᐊᑭᖃᓚᐅᖅᑐᖅ $550,893.

ᐅᑭᐊᒃᓵᖓᓂ 1999 ᕗᕋᐃᔭᓐ ᒪᒃᓚᐅᑦ ᐱᖓᔪᒋᔭᐅᓪᓗᓂ 
ᐊᐅᓚᑦᑎᔨᒻᒪᕆᕈᓚᐅᖅᓯᒪᔪᖅ.  ᑲᑎᒪᔨᐅᓚᐅᖅᓯᒪᔪᑦ ᔨᐅᕆ 
ᐃᐅᓪ, ᔮᓂ ᒪᐃᒃ, ᐊᐃᒃ ᕼᐊᐅᓕ, ᔪᐊᓇᓯ ᑰᓂᓘᓯ, ᕙᓛᓐᑏᓇ 
ᑐᓗᒑᕐᔪᒃ ᐊᒻᒪᓗ ᐱᑦᓯᐅᓛᖅ ᐸᓪᓗᖅ.

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑕᐃᒪᓐᓇᐃᖁᔨᓪᓗᑎᑦ 
ᑲᑭᕙᒃᑯᑦ ᓇᒻᒥᓂᖁᑎᒥᓂᒃ ᐊᐅᓪᓛᖅᓯᓕᓚᐅᖅᓯᒪᔪᑦ 
ᓇᒻᒥᓂᖁᑎᓂ ᕿᑭᖅᑖᓗᒃ ᑯᐊᐳᕇᓴᓐ-ᒃᑯᓐᓄᑦ.  ᐅᑯᐊᖑᓪᓗᑎᑦ 
ᐸᕐᓇᐃᕕᒃ ᐃᒡᓗᖓ, ᕿᑭᖅᑖᓗᖕᒥ ᒑᓯᑖᕐᕕᒃ ᐊᒻᒪᓗ ᓄᓇᖁᑎ 
521 ᑲᑐᔾᔭᐅᓪᓗᓂ ᑮᓇᐅᔭᓕᐅᕈᑕᐅᓇᓱᐊᖅᑐᖅ.

$3 ᒥᓕᐊᓐ ᑮᓇᐅᔭᓕᐅᕋᓱᐊᕐᓂᕐᒧᑦ ᑮᓇᐅᔭᖁᑎᖏᑦ 
ᐋᖅᑭᒃᑕᐅᓚᐅᖅᓯᒪᔪᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕐᓂᖏᓐᓄᓪᓗ ᐊᖏᕈᑎᑎᒍᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ 
ᐊᖏᖃᑎᒌᑦᑐᑎᒃ.  

ᑲᑭᕙᒃᑯᑦ ᐊᑎᓕᐅᓚᐅᖅᓯᒪᔪᑦ ᑕᓪᓕᒪᓄᑦ 
ᐊᕐᕌᒍᓄᑦ ᑮᓇᐅᔭᖅᑖᕐᓗᑎᑦ ᐱᓕᕆᐊᒃᓴᒥᓂᒃ 
ᐊᖏᕈᑎᒥ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐊᒻᒪᓗ 
ᐱᓕᒻᒪᒃᓴᐃᓂᕐᒥ ᑲᓇᑕᒥ (HRSDC) $1.5 ᒥᓕᐊᓐᓂᒃ 
ᐊᕌᒍᑕᒫᑦ ᑮᓇᐅᔭᖃᖅᑎᑕᐅᖃᑦᑕᓂᐊᓕᖅᑐᑎᑦ 
ᐃᑲᔪᖅᑐᖅᑕᐅᖁᓪᓗᒍ ᐸᐃᕆᕕᓕᕆᓂᕐᒧᑦ ᐱᓕᕆᐊᖅ ᐊᒻᒪᓗ 
ᑮᓇᐅᔭᖃᖅᑎᑕᐅᖁᓪᓗᒋᑦ ᐃᑲᔪᖅᑐᖅᑕᐅᓂᐊᕐᒪᑕ ᑎᒥᒥᒍᑦ 
ᐊᔪᕈᑎᓖᑦ ᐱᓕᕆᐊᖓᓂᒃ.

ᐊᖏᖃᑎᒌᖕᓂᖏᑎᒍᑦ ᓄᓇᖃᖅᑳᖅᓯᒪᔪᑦ ᓇᒻᒥᓂᖃᕐᓂᕐᒧᑦ 
ᑲᓇᑕᒥ, ᑲᑭᕙᒃᑯᑦ ᐱᓕᕆᐊᕐᒥ ᑲᒪᓕᓚᐅᖅᓯᒪᖕᒥᔪᑦ ᒪᒃᑯᒃᑐᓄᑦ 
ᒥᑭᔪᓂᑦ ᓇᒻᒥᓂᖅᑖᕋᓱᐊᖃᑦᑕᖁᓪᓗᒋᑦ ᐊᑐᖅᑐᐊᕐᕕᒃᓴᖏᓐᓂᑦ 
ᑎᑭᓪᓗᒋᑦ $15,000-ᖑᔪᑦ.  ᑕᒪᐃᓐᓂ ᐱᓕᕆᐊᑉ 
ᐊᐅᓚᑕᐅᓂᖏᑦ $3,388,377-ᖑᓚᐅᖅᑐᑦ, ᐊᒥᓱᕈᕆᐊᖅᓯᒪᔪᑦ 
$2,837,484 ᑕᐃᔅᓱᒪᓂᐅᑦᑕᔪᖕᒪᓂᑦ 1997-ᒥ.

 

199
6 ᐸᕐᓇᐃᕕᒃ ᐃᒡᓗᖓ ᒪᑐᐃᓚᐅᖅᓯᒪᔪᖅ ᐄᐳᕈᓪ-ᑎᓪᓗᒍ, ᐱᒋᐊᕈᑎᒋᔭᐅᓪᓗᓂ 

ᓴᓇᔭᐅᑦᑎᐊᓂᐊᖅᑐᑎᑦ ᐊᖅᑯᑏᑦ ᐊᐳᖅᑎᓐᓂᖏᑦ ᐃᖃᓗᓐᓂ, 
ᐊᖏᓪᓕᒋᐊᖅᑕᐅᓕᓚᐅᖅᓯᒪᔪᖅ ᐃᒡᓗᖓ ᑕᐃᑲᓂᒃᓴᐃᓐᓇᖅ ᐊᕐᕌᒍᒥ.  ᕿᑭᖅᑖᓗᖕᒥ 
ᒑᓯᑖᕐᕕᒃ ᐊᐅᓚᑕᐅᓚᐅᖅᓯᒪᒋᕗᖅ ᓇᒻᒥᓂᖁᑎᒋᔭᐅᓪᓗᓂ ᑲᑭᕙᒃᑯᓐᓄᑦ.  
ᑖᒃᑯᐊᒃ ᐱᕙᓪᓕᐊᒍᑎᒋᔭᐅᔫᒃ ᐃᓚᒋᔭᐅᓚᐅᖅᓯᒪᔫᒃ ᑕᐅᑐᙳᐊᖅᑕᐅᓂᖏᓐᓄᑦ 
ᓇᒻᒥᓂᖅᓱᕈᓐᓇᕐᓗᓂ ᑲᑐᔾᔨᖃᑎᒌᖑᔪᖅ ᓯᕗᓂᒃᓴᒥ ᒐᕙᒪᒃᑯᓐᓂ 
ᑕᑎᖃᓗᐊᕌᓗᒍᒪᐃᖅᑐᑎᑦ.  ᑲᑭᕙᒃ ᐱᒋᐊᖅᓯᓚᐅᖅᓯᒪᖕᒥᔪᖅ ᐱᓕᕆᐊᕐᒥᒃ 
ᑕᐃᔭᐅᔪᖅ ᑮᓇᐅᔭᓂᒃ ᐊᑐᕐᓂᖅ ᐃᓄᖕᓄᑦ ᐊᓯᕙᖅᑏᑦ ᐱᓕᕆᐊᖓ ᒪᒃᑯᒃᑐᑦ 
ᐊᖑᓇᓱᒍᓐᓇᖅᓯᑎᑕᐅᓇᓱᐊᖅᑐᑎᑦ.  

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖓ ᐋᔩᕋᖃᑎᖃᓕᓚᐅᖅᓯᒪᔪᑦ 
ᐊᐅᓪᓛᖅᑕᐅᓗᑎᑦ ᐊᖅᑯᑏᑦ ᑖᒃᑯᓄᖓ ᐃᓄᐃᑦ ᑲᑐᔾᔨᖃᑎᒌᓄᑦ ᑮᓇᐅᔭᖃᖅᑎᑕᐅᓗᑎᑦ 
ᐃᖏᕐᕋᔾᔪᑎᒃᓴᖏᓐᓄᑦ ᐊᑐᖅᑕᐅᒐᔭᖅᑐᓂ. 

9ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2016

ᐅᓂᒃᑳᖅ ᑲᓇᑕᒥ ᕿᒥᕐᕈᔭᐅᓂᖏᑦ ᓄᓇᖃᖅᑳᖅᓯᒪᔪᑦ ᓄᓇᓕᖕᓂ 
ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᖅ ᐱᖃᓯᐅᔾᔨᓯᒪᕗᑦ ᐅᑯᓂᖓ:  

“ᑲᑭᕙᒃ ᑲᑐᔾᔨᖃᑎᒌᖏᑦ ᐊᓯᔾᔨᕐᓂᑰᓯᒪᕗᑦ 12 ᐊᕐᕌᒎᓕᖅᑐᓂᑦ 
ᐊᐅᓚᑕᐅᑦᑎᐊᓛᖑᓪᓗᓂ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ 
ᑲᑐᔾᔨᖃᑎᒌᖑᔪᖅ ᑲᓇᑕᒥ.  ᐱᒋᐊᓕᓵᖅᑎᓪᓗᒋᑦ, 
ᖃᓕᕇᑦᑐᒡᒍᑕᐅᓚᐅᖅᓯᒪᔪᑦ ᐱᓇᓱᐊᒐᖏᑦ ᑕᐃᒪᐃᑦᑐᓴᐃᓐᓇᕐᓂᒃ 
ᑲᒪᓪᓗᑎᑦ ᐊᓯᖏᓪᓗ ᐃᓄᐃᑦ ᑲᑐᔾᔨᖃᑎᒌᑦ ᕿᑭᖅᑖᓗᖕᒥ ᐊᒻᒪᓗ 
ᐊᓯᖏᑦ ᑲᑐᔾᔨᖃᑎᒌᑦ ᐱᕙᓪᓕᐊᑎᓪᓗᒋᑦ ᐊᒃᓱᕈᕈᑕᐅᔪᑦ ᐊᖅᑯᓵᖅᑕᐅᓲᑦ 
ᐊᖅᑯᓵᖅᑕᐅᓯᒪᖃᑦᑕᖅᑐᑎᑦ, ᑭᓯᐊᓂᓕ ᑕᒪᒃᑯᐊ ᐊᑲᐅᙱᓕᐅᕈᑕᐅᔪᑦ 
ᐊᓂᒎᔾᔭᐅᓯᒪᓪᓗᑎᑦ.  ᐅᓪᓗᒥᐅᔪᖅ ᑲᑭᕙᒃᑯᑦ ᓴᙱᔪᕈᖅᓯᒪᔪᑦ 
ᑲᑐᔾᔨᖃᑎᒌᖑᓪᓗᑎᑦ ᐊᐅᓚᑎᑦᑎᑦᑎᐊᓲᖑᓪᓗᑎᑦ ᐊᒻᒪᓗ 
ᓂᕈᐊᖅᑕᐅᓯᒪᔪᑦ ᓯᕗᓕᖅᑎᐅᑦᑎᐊᖅᓯᒪᓪᓗᑎᑦ, ᓴᙱᔪᒥᒃ ᓄᓇᓕᖕᓄᑦ 
ᐃᑲᔪᖅᑐᖅᑕᐅᑦᑎᐊᓲᑦ ᐊᒻᒪᓗ ᐊᔪᙱᑦᑐᓂᑦ ᐃᖅᑲᓇᐃᔭᖅᑎᓖᑦ ᐃᑲᔪᖅᑐᐃᔪᓐᓇᑦᑎᐊᖅᑐᑎᑦ ᓄᓇᓕᖕᓂ ᓇᒻᒥᓂᖁᑎᓕᖕᓂᑦ 
ᐊᒻᒪᓗ ᐃᖅᑲᓇᐃᔮᖅᑖᕐᓂᕐᒧᑦ ᐱᓕᒻᒪᓴᕐᓂᒧᓪᓗ ᐱᔨᑦᑎᕋᓲᑦ ᐃᓄᖕᓂᒃ ᕿᑭᖅᑖᓗᖕᒥ.” 

ᔮᓐᓄᐊᕆ 2002-ᖑᑎᓪᓗᒍ ᑲᑎᒪᔩᑦ ᓂᕈᐊᓚᐅᖅᓯᒪᔪᑦ 
ᖁᔭᓈᖅᑕᐅᖁᓪᓗᒍ ᐅᓗ ᑲᑎᒪᔨᖏᑦ ᐃᓛᒃᑰᖓᓂᐊᕐᒪᑕ 
ᑲᑭᕙᒃᑯᑦ ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᓐ ᑲᑎᒪᔨᖏᑦ.  
ᕖᕝᕗᐊᕆ 8, 2002-ᖑᑎᓪᓗᒍ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᐊᖏᖅᓯᓚᐅᖅᓯᒪᔪᑦ 
ᐱᖁᔨᕗᖔᕈᑎᒥᒃ ᖁᔭᓈᖅᑕᐅᖁᓪᓗᒋᑦ ᐅᓗ ᑲᑎᒪᔨᖏᑦ ᐊᒻᒪᓗ 
ᑲᑎᒪᔨᖏᑦ ᖃᑦᑏᓐᓇᕈᕆᐊᖅᑕᐅᖔᓕᕐᓗᑎᑦ ᐱᖓᓲᔪᖅᑐᑦ 
ᐊᑕᐅᓯᕐᓘᓚᐅᕋᓗᐊᖅᑐᑎᑦ ᑕᓪᓕᒪᑐᐃᓐᓇᐅᓕᕐᓗᑎᑦ.

ᑲᑭᕙᒃᑯᑦ ᐊᐅᓚᑦᑎᒋᐊᓯᓚᐅᖅᓯᒪᔪᑦ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ ᐊᖏᕈᑎᖃᖅᑐᑎᓪᓗ 
ᓄᓇᖃᖅᑳᖅᓯᒪᔪᑦ ᓇᒻᒥᓂᖁᑎᓖᑦ ᑲᓇᑕᒥ ᑲᒪᒋᔭᐅᓂᐊᕐᒪᑕ 
$1,000,000-ᖑᔪᑦ ᓇᒻᒥᓂᖃᕐᓂᕐᒧᑦ ᐱᓕᕆᐊᑦ ᑮᓇᐅᔭᖏᑦ.  
ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᑲᒪᒋᐊᖃᓚᐅᖅᓯᒪᖕᒥᔪᑦ ᐊᐅᓚᑦᑎᓗᑎᑦ ᓄᓇᕗᒻᒥ ᐱᓕᕆᐊᕐᓂᑦ 
ᕿᒥᕐᕈᔩᑦ ᑲᑎᒪᔨᕋᓛᖏᓐᓂᑦ ᑲᒪᒋᐊᖃᖃᑦᑕᖅᑐᑎᑦ 

ᕿᒥᕐᕈᓗᑎᑦ ᐊᖏᖅᓯᓗᑎᓪᓗ ᐱᓕᕆᐊᕐᓂ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖏᑎᒍᑦ ᐊᒻᒪᓗ 
ᐊᕕᑦᑐᖅᓯᒪᔪᓂᑦ ᐊᓪᓚᕝᕕᖓ ᓄᓇᖃᖅᑳᖅᓯᒪᔪᓂᑦ.  
ᑲᑭᕙᒃᑯᑦ ᐃᖅᑲᓇᐃᔭᖃᑎᖃᓲᑦ ᒥᕐᖑᐃᓯᕐᕕᓕᕆᔨᒃᑯᑦ 
ᑲᓇᑕᒥ ᐋᖅᑭᒃᓱᐃᓗᑎᑦ ᐳᓚᕋᖅᑐᓕᕆᓂᕐᒧᑦ 
ᐱᕙᓪᓕᐊᒍᑎᖃᕐᓂᖏᓐᓂᑦ ᖃᓄᖅᑑᕐᓗᑎᑦ ᐱᖓᓲᔪᖅᑐᓄᑦ 
ᓄᓇᓕᖕᓄᑦ ᒥᕐᖑᐃᓯᕐᕕᑉ ᑲᓇᑕᒥ ᖃᓂᒋᔭᖏᓐᓃᑦᑐᓄᑦ.

ᓄᑖᖅ ᑲᑐᔾᔨᖃᑎᒌᒥ ᐃᖅᑲᓇᐃᔮᒃᓴᑦ ᐋᖅᑭᓱᖅᓯᒪᓂᖏᑦ ᐊᑐᓕᖅᑎᑕᐅᓚᐅᖅᓯᒪᖕᒥᔪᖅ 
ᑲᑭᕙᒃᑯᓐᓂ ᐱᓕᕆᕝᕕᓂᑦ ᓴᖅᑮᓪᓗᑎᑦ ᐅᓪᓗᒥᐅᔪᖅ ᓱᓕ ᐱᓕᕆᕝᕕᐅᓪᓗᑎᑦ:

•	 ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᒃᑯᓪᓗ
•	 ᐊᑉᖁᑦ ᐱᓕᒻᒪᒃᓴᐃᓂᖅ ᐃᖅᑲᓇᐃᔭᖅᑐᓕᕆᓂᕐᓗ
•	 ᓇᒻᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓂᖅ
•	 ᒪᒃᑯᒃᑐᑦ, ᑎᒥᒥᒍᑦ ᐊᔪᕈᑎᓖᑦ, ᐊᒻᒪᓗ ᐸᐃᕆᕕᖕᓄᑦ ᐱᓕᕆᐊᑦ

ᓄᑖᑦ ᐊᑐᐊᒐᖏᑦ ᐋᖅᑭᓱᖅᑕᐅᓚᐅᖅᓯᒪᔪᑦ ᐊᒻᒪᓗ ᑮᓇᐅᔭᖅᑖᕈᓐᓇᖅᑐᑦ 
ᒪᓕᑦᑕᐅᔭᕆᐊᓕᖏᑦ ᐋᖅᑭᓱᖅᑕᐅᓪᓗᑎᑦ ᐱᓕᕆᐊᕐᓄᑦ ᑮᓇᐅᔭᖃᖅᑎᑕᐅᔪᑦ 
ᐃᖅᑲᓇᐃᔭᖅᑐᓕᕆᔨᕐᔪᐊᒃᑯᓐᓂ ᑲᓇᑕᒥ (HRDC), ᐊᒻᒪᓗᑦᑕᐅᖅ ᓄᑖᑦ ᑐᑭᒧᐊᕈᑏᑦ  
ᐊᖏᖅᑕᐅᓂᒃᓴᖏᓐᓄᑦ, ᐊᑎᓕᐅᕆᓂᕐᒧᑦ ᐊᒻᒪᓗ ᐊᐳᕈᑎᖃᕐᓂᕐᒧᑦ ᐃᒻᒥᒃᑯᑦ ᐃᑲᔫᑎᖃᕐᓂᐊᕐᓗᓂ ᓇᓗᓇᐃᖅᓯᔭᕆᐊᖃᕐᓂᕐᒧᑦ 
ᐋᖅᑭᓱᖅᑕᐅᓪᓗᑎᑦ.

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓂᓯᓚᐅᖅᓯᒪᔪᑦ ᑲᑭᕙᒃ ᑲᑐᔾᔨᖃᑎᒌᖏᓐᓂᑦ ᑲᒪᓂᐊᕐᓗᑎᑦ ᓄᑖᕐᒥᒃ ᐱᓕᕆᐊᕐᒥᒃ 
ᐃᑲᔪᖅᑐᐃᒐᔭᖅᑐᖅ ᐳᓚᕋᖅᑐᓕᕆᓂᕐᒥᒃ ᓄᓇᓕᓐᓂ ᒥᕐᖑᐃᓯᕐᕕᑉ ᑲᓇᑕᒥ ᖃᓂᒋᔭᖏᓐᓃᑦᑐᓂᑦ ᐊᒻᒪᓗ ᐊᐅᓚᑦᑎᓂᐊᕐᓗᑎᑦ 
ᒥᕐᖑᐃᓯᕐᕕᒃᑯᑦ ᑲᓇᑕᒥ ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ ᐃᑲᔫᓯᐊᖅᑖᕈᑎᒃᓴᖏᓐᓂᑦ.

10 ᐃᓄᓐᓂᑦ ᐱᔨᑦᑎᕋᖅᑐᑦ 25-ᓄᑦ ᐊᕐᕌᒍᓄᑦ

ᐃᖅᑲᓇᐃᔭᖅᑏᑦ ᑲᑎᒪᔭᖅᑐᖅᓯᒪᔪᑦ ᐃᒡᓗᓕᖕᒧᑦ, 2002

ᓴᐅᒥᐊᓂ-ᑕᓕᖅᐱᐊᓄᑦ: ᔮᓂ ᒫᓂᖕ, ᕇᑕ ᒪᐃᒃ, ᓕᐅᕆ 
ᐊᐅᓪᓚᓗᒃ, ᔪᐊᓇᓯ ᑰᓂᓘᓯ, ᐊᐃᒃ ᕼᐊᐅᓕ

ᐊᐅᓚᑦᑎᔨᒻᒪᕆᐅᔪᖅ, ᓕᐅᓂ ᖃᐅᒻᒪᕆᐊᖅ, ᒥᓂᔅᑕ ᑐᖏᓕᐊᑕ ᐅᐱᒋᔭᖓ ᐊᒻᒪᓗ 
ᐃᓕᓴᕆᔭᐅᔾᔪᑎᖓᓂᒃ ᐱᔾᔪᓯᐊᖅᑖᓚᐅᖅᓯᒪᔪᖅ ᑐᓂᔭᐅᓪᓗᓂ ᐃᓄᓕᕆᔨᑐᖃᒃᑯᓐᓄᑦ.

ᑕᒪᐃᓐᓂ ᐱᓕᕆᐊᕐᓂᑦ ᐊᐅᓚᑦᑎᔾᔪᑎᖏᑦ ᐃᒪᓐᓇᐸᓘᓪᓗᑎᑦ $6.1 ᒥᓕᐊᓐ ᑮᓇᐅᔭᑦ, 
ᐃᑲᔪᖅᑐᑎᑦ ᐅᖓᑖᓃᑦᑐᓄᑦ 1,500 ᐃᓄᖕᓄᑦ.

ᑲᑭᕙᒃᑯᑦ ᐃᓚᐅᖃᑕᐅᓚᐅᕐᒥᔪᑦ ᑲᓇᑕᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᕋᓛᖏᑦ (NEDCIN) 
ᑲᑎᒪᔨᐅᖃᑕᐅᓪᓗᑎᑦ ᑲᑐᔾᔨᖃᑎᒌᖏᑦ ᑎᓴᒪᓂᑦ ᐃᓄᐃᑦ ᐊᕕᑦᑐᖅᓯᒪᔪᖏᓐᓂ ᑲᓇᑕᒥ ᐊᒻᒪᓗ 
ᐃᓄᓕᕆᔨᑐᖃᒃᑯᑦ ᐱᖃᑕᐅᓪᓗᑎᑦ.

ᓕᐅᕆ ᐊᐅᓪᓚᓗᒃ ᐃᒃᓯᕙᐅᑕᐅᓚᐅᖅᓯᒪᔪᖅ ᐊᒻᒪᓗ 
ᑲᑎᒪᔨᐅᓚᐅᖅᓯᒪᓪᓗᑎᑦ ᔪᐊᓇᓯ ᑰᓂᓘᓯ, ᓴᑭᐊᓯ 
ᓴᐅᓪᓗᐊᐱᒃ, ᔮᓂ ᒫᓂᖕ ᐊᒻᒪᓗ ᕇᑕ ᒪᐃᒃ.

ᑲᑭᕙᒃᑯᑦ ᐊᖏᖅᓯᓚᐅᖅᓯᒪᔪᑦ $5.7 ᒥᓕᐊᓐᓂᒃ 
ᑕᒪᐃᓐᓂ ᐱᓕᕆᐊᕐᓄᑦ ᑮᓇᐅᔭᖁᑎᒋᔭᐅᓂᐊᖅᑐᓄᑦ 
ᐃᑲᔪᓚᐅᖅᑐᑎᓪᓗ 1,000-ᐸᓗᖕᓂᒃ ᐱᔨᑦᑎᕋᖅᑕᐅᓲᓂᑦ

ᑲᑭᕙᒃᑯᑦ ᐱᓕᕆᐊᖃᖅᑐᒻᒪᕆᐅᓚᐅᕐᒥᔪᑦ ᐱᒻᒪᕆᐅᔪᒥᒃ ᐋᖅᑮᓪᓗᑎᑦ 
ᓄᓇᕗᒻᒥ ᐱᓕᕆᐊᖅ ᐊᐅᓚᑦᑎᔩᑦ ᐅᖃᐅᔾᔨᒋᐊᖅᑎᖏᑦ ᑲᑎᒪᔨᕋᓛᑦ.  
ᑖᒃᑯᐊ ᑲᑎᒪᔨᕋᓛᑦ ᐱᖃᓯᐅᔾᔨᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, 
ᐃᓄᓕᕆᔨᑐᖃᒃᑯᓐᓂ, ᐊᒻᒪᓗ ᐃᓄᐃᑦ ᐱᓕᕆᖃᑎᒋᔭᐅᓂᖏᓐᓄᑦ 
ᐊᓪᓚᕝᕕᐊᓂ.  ᑎᑭᑕᐅᓇᓱᐊᓚᐅᖅᑐᖅ ᐋᖅᑮᓗᑎᑦ ᐱᐅᓯᒋᐊᖅᓯᒪᔪᓂᑦ 
ᐃᖅᑲᓇᐃᔭᖃᑎᒌᓐᓂᐊᕐᒪᑕ ᐊᒻᒪᓗ ᐊᐅᓚᑦᑎᖃᑎᒌᖕᓂᕐᒥᒃ 
ᓄᓇᖃᖅᑳᖅᓯᒪᔪᑦ ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᖃᕐᕕᐅᓲᑦ.

ᓕᐅᓂ ᖃᐅᒻᒪᕆᐊᖅ ᑎᒃᑯᐊᖅᑕᐅᓚᐅᖅᓯᒪᔪᖅ ᐊᐅᓚᑦᑎᔨᒋᔭᒻᒪᕆᐅᓕᖅᑐᓂ, 
ᓯᕗᓪᓕᖅᐹᖅ ᐃᓄᒃ ᐃᖅᑲᓇᐃᔮᓕᒃ ᑲᑭᕙᒃ ᑲᑐᔾᔨᖃᑎᒌᖏᓐᓂᑦ.  ᓕᐅᓂ 
ᐊᓪᓚᑦᑎᐅᓚᐅᖅᓯᒪᔪᖅ ᐱᓕᒻᒪᒃᓴᐃᑎᑦᑎᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ 
ᐊᒥᓱᓄᑦ ᐊᕐᕌᒎᔪᓄᑦ ᐊᒻᒪᓗ ᐃᓇᖐᓚᐅᖅᓯᒪᓪᓗᓂ ᕗᕋᐃᔭᓐ ᒪᒃᓚᐅᑦ-ᒥ 
ᐊᐅᓚᑦᑎᔨᒻᒪᕆᕈᓚᐅᖅᓯᒪᖕᒪᑦ ᕿᑭᖅᑖᓗᒃ ᑯᐊᐳᕇᓴᙵᓂ.

ᑲᑭᕙᒃ ᑲᑐᔾᔨᖃᑎᒌᖏᑦ ᐱᒋᐊᖅᑎᑦᑎᓚᐅᖅᓯᒪᔪᑦ ᐃᓛᒃᑰᖓᔪᒧᑦ 
ᕿᒥᕐᕈᔭᐅᓗᑎᑦ ᐱᔨᑦᑎᕋᕈᑎᓂ ᖃᐅᔨᔭᐅᓚᐅᖅᓯᒪᓪᓗᓂᓗ ᐱᔨᑦᑎᖅᑕᐅᔪᑦ 
ᓈᒻᒪᓴᖅᑐᒻᒪᕆᐅᒻᒪᑕ ᐱᓕᕆᐊᓂᑦ ᐊᔾᔨᒌᙱᑦᑐᓂᑦ ᑲᒪᒋᔭᐅᕙᑦᑐᓂᑦ 
ᐊᒻᒪᓗ ᐱᐅᔪᓂᑦ ᐃᑲᔪᓲᖑᓂᖏᓐᓂᑦ ᑲᑭᕙᒃᑯᓐᓂᑦ.  ᕿᒥᕐᕈᓂᖃᖅᑎᓪᓗᒋᑦ 
ᑐᑭᓯᒋᐊᖅᑎᑦᑎᓚᐅᕐᒥᔪᑦ ᐃᑲᔪᕈᑎᒃᓴᓂᑦ ᐱᐅᓯᕚᓪᓕᕈᓐᓇᖁᓪᓗᒋᑦ.

	

ᑲᑭᕙᒃ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ, 2006

11ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2016



20
14 ᑲᑎᒪᔩᑦ ᐃᒃᓯᕙᐅᑕᕆᓚᐅᖅᓯᒪᔭᖓᑦ ᐲᑕ ᑲᑦᑐᒃ ᐊᒻᒪᓗ 

ᑲᑎᒪᔨᐅᓚᐅᖅᓯᒪᓪᓗᑎᑦ ᓴᑭᐊᓯ ᓴᐅᓪᓗᐊᐱᒃ, ᔫᓯ ᐃᓄᐊᕋᖅ, 
ᒪᐃᑯ ᖄᐱᒃ ᐊᒻᒪᓗ ᔮᓂ ᒫᓂᖕ.

ᑲᑭᕙᒃᑯᑦ ᐅᓂᖅᑲᐅᓯᖃᖅᓯᒪᔪᑦ ᐃᒪᓐᓇᐸᓗᒃ $60 
ᒥᓕᐊᓐ ᑮᓇᐅᔭᑦ ᐱᓕᕆᐊᕐᓄᑦ ᐊᑐᖅᑕᐅᔪᓐᓇᖅᑐᑦ 
ᐊᖏᖅᑕᐅᓯᒪᖕᒪᑕ ᖁᓖᑦ ᐊᕐᕌᒎᓕᖅᑐᓂᑦ.

20
13 ᕇᑕ ᒪᐃᒃ ᓯᕗᓪᓕᖅᐸᐅᓚᐅᖅᓯᒪᔪᖅ ᐃᓅᓪᓗᓂ 

ᑲᑎᒪᔨᐅᖃᑕᐅᓕᖅᑐᓂ ᑎᒃᑯᐊᖅᑕᐅᔪᖅ ᑲᑭᕙᒃ 
ᑲᑐᔾᔨᖃᑎᒌᖏᑕ ᑲᑎᒪᔨᖏᓐᓄᑦ ᐊᒻᒪᓗ ᑲᑎᒪᔨᐅᓚᐅᖅᓯᒪᔪᑦ 
ᑕᐃᔅᓱᒪᓂ ᐱᔭ ᐊᕿᐊᕈᖅ, ᔮᓂ ᒫᓂᖕ, ᔫᓯ ᐃᓄᐊᕋᖅ, ᓴᑭᐊᓯ 
ᓴᐅᓪᓗᐊᐱᒃ ᐊᒻᒪᓗ ᒪᐃᑯ ᖄᐱᒃ.

ᑲᑭᕙᒃᑯᑦ ᒪᑐᐃᖅᓯᓚᐅᖅᓯᒪᔪᑦ ᐃᖅᑲᓇᐃᔮᖅᑖᕋᓱᐊᕐᓂᕐᒧᑦ 
ᐃᑲᔪᖅᑏᑦ ᐃᖃᓗᖕᓂ ᐃᑲᔪᖅᑕᐅᖁᓪᓗᒋᑦ ᐱᔨᑦᑎᕋᖅᑕᐅᔪᑦ 
ᐃᖅᑲᓇᐃᔮᒃᓴᓂᑦ ᕿᓂᖅᑐᑦ, ᐃᓕᓐᓂᐊᖃᑦᑕᕐᓂᑯᒥᓂᖏᑦ 
ᐃᖅᑲᓇᐃᔮᕆᖃᑦᑕᕐᓂᑯᒥᓂᐅᔪᓪᓗ ᑎᑎᕋᖅᑕᐅᓂᖏᓐᓂᑦ 
ᐊᒻᒪᓗ ᐃᖅᑲᓇᐃᔮᒃᓴᒧᑦ ᐊᐱᖅᓱᖅᑕᐅᓂᕐᒧᑦ ᐊᔪᕈᓐᓃᖅᓴᓂᕐᒥᒃ.  
ᐸᕐᓇᒃᓯᒪᔪᑦ ᐊᔾᔨᐸᓗᖏᓐᓂᑦ ᐱᔨᑦᑎᕋᖅᑐᖃᖃᑦᑕᕐᓗᓂ 
ᓄᓇᓕᖕᓂ ᐱᔨᑦᑎᕋᖅᑎᓂᑦ ᑕᒪᐃᓐᓂ ᓄᓇᓕᐅᔪᓂᑦ.  

20
15

ᑲᑎᒪᔩᑦ ᐃᒃᓯᕙᐅᑕᕆᓚᐅᖅᓯᒪᔭᖓ ᐃᓄᑭ ᐃᓄᐊᕋᖅ ᐊᒻᒪᓗ 
ᑲᑎᒪᔨᐅᓚᐅᖅᓯᒪᔪᑦ ᔫᓯ ᐃᓄᐊᕋᖅ, ᐋᓂ ᑰᒃ, ᒪᐃᑯ ᖄᐱᒃ ᐊᒻᒪᓗ ᔮᓂ 
ᒫᓂᖕ.

ᑕᒪᐃᓐᓂ ᐱᓕᕆᐊᑦ ᐊᐅᓚᑦᑎᒍᑎᖏᑦ ᐃᒪᓐᓇᐸᓘᓚᐅᖅᓯᒪᔪᑦ $6.9 
ᒥᓕᐊᓐ ᑮᓇᐅᔭᑦ, ᐃᑲᔪᖅᑐᑎᑦ ᐅᖓᑖᓃᑦᑐᓂᑦ 1,300 ᐃᓄᖕᓂᒃ.

ᔩᓂ ᓯᒥᑦ, ᐱᔨᑦᑎᕋᖅᑕᐅᓂᐊᖅᑐᓂᑦ ᖃᐅᔨᓴᖅᑎ

ᓕᐅᕆ ᐊᐅᓪᓚᓗᒃ ᐃᓕᓴᕆᔭᐅᓚᐅᖅᓯᒪᔪᖅ ᐊᒥᓱᒻᒪᕆᖕᓂᒃ 
ᐊᕐᕌᒍᓂᒃ ᐱᔨᑦᑎᕋᖃᑦᑕᕐᓂᖓᓄᑦ ᐃᒃᓯᕙᐅᑕᕆᔭᐅᓪᓗᓂ ᑲᑭᕙᒃ 
ᑲᑐᔾᔨᖃᑎᒌᖏᓐᓂ

12 ᐃᓄᓐᓂᑦ ᐱᔨᑦᑎᕋᖅᑐᑦ 25-ᓄᑦ ᐊᕐᕌᒍᓄᑦ



ᑲᑭᕙᒃᑯᑦ ᐊᑐᖃᑦᑕᕐᓂᑯᖏᑦ ᐃᖅᑲᐅᒪᓪᓗᒋᑦ...
ᐋᓂ ᐊᓕᒃᓵᓐᑐᕐ

ᑲᑭᕙᒃ ᑲᑐᔾᔨᖃᑎᒌᖏᓐᓃᒃᓯᒪᓕᖅᑐᖓ 15-ᓄᑦ ᐊᕐᕌᒎᓕᖅᑐᓄᑦ, ᐱᒋᐊᓚᐅᖅᓯᒪᓪᓗᑕ ᐊᐅᓚᑦᑎᓂᕐᒧᑦ ᓇᕿᑦᑕᖅᑎᐅᓪᓗᖓ ᐊᒻᒪᓗ 

ᐊᓪᓚᑦᑎᕈᖅᐸᓪᓕᐊᓯᒪᓕᖅᑐᖓ, ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᒻᒪᓴᕐᓂᕐᒧᓪᓗ, ᐃᖅᑲᓇᐃᔮᕆᓯᒪᓕᖅᑐᒍ 2007-ᒥᓂ.  ᐃᖅᑲᓇᐃᔭᕆᐊᙵᕋᒪ 

ᑲᑭᕙᒃᑯᓐᓂ ᖁᓕᐸᓘᓚᐅᖅᓯᒪᔪᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐊᒥᓱᒃᑲᓐᓃᑦ ᐃᓄᐃᑦ ᐃᖅᑲᓇᐃᔭᖅᑎᑖᕆᔭᐅᓯᒪᓕᖅᑐᑎᑦ ᐊᕐᕌᒍᑦ 

ᐊᓂᒍᖅᐸᓪᓕᐊᑎᓪᓗᒋᑦ ᐱᓕᕆᐊᕗᑦ ᐱᔨᑦᑎᕋᕈᑎᕗᓪᓗ ᐱᕈᖅᐸᓪᓕᐊᓂᖏᑦ ᒪᓕᑦᑐᒋᑦ.  ᖁᕕᐊᒋᔭᖃᖅᐳᖓ ᐃᖅᑲᓇᐃᔭᕆᐊᒃᓴᖅ 

ᑲᑭᕙᒃᑯᓐᓂ, ᐊᒻᒪᓗ ᐃᖅᑲᓇᐃᔭᖅᑎᖃᐅᑦᑎᐊᑐᒻᒪᕆᐅᖏᓐᓇᖅᑐᒍᑦ ᐃᖅᑲᓇᐃᔭᖃᑎᒌᑦᑎᐊᕈᓐᓇᖅᑐᓂᑦ.

15 ᐊᕐᕌᒎᓕᖅᑐᓂᑦ ᐅᖔᑖᓂ ᑲᑭᕙᒃᑯᓐᓃᓕᖅᑎᓪᓗᖓ ᐊᒥᓱᒻᒪᕆᐊᓗᖕᓂᒃ ᐃᓄᖕᓂᒃ ᖃᐅᔨᒪᓕᕐᓂᑰᕗᖓ ᖃᓂᑦᑐᒥᐅᑕᕐᓂᒃ 

ᐅᖓᓯᑦᑐᒥᐅᑕᕐᓂᓗ ᐊᒻᒪᓗ ᐱᐅᔪᒻᒪᕆᐅᓯᒪᕗᖅ ᐃᖅᑲᓇᐃᔭᖃᑎᒋᒋᐊᒃᓴᖅ ᖁᕕᐊᒋᒐᒃᑭᑦ, ᐊᒻᒪᓗ ᐃᑲᔪᕈᒪᓲᖑᓪᓗᖓ ᐃᓄᓐᓂᒃ, 

ᐱᔨᑦᑎᕋᖅᑎᖁᑎᒋᒐᓗᐊᕈᑦᑎᒍᓘᓐᓃᑦ ᐅᕝᕙᓘᓐᓃᑦ ᐃᖅᑲᓇᐃᔭᖃᑎᒋᒐᓗᐊᕈᒃᑭᓪᓘᓐᓃᑦ, ᐊᒻᒪᓗ ᖁᕕᐊᓇᓛᖑᓲᖅ ᐅᐱᓐᓇᖅᑐᓂ ᐃᓄᒻᒧᑦ 

‘ᖁᔭᓐᓇᒦᖅᑕᐅᔭᕋᐃᒐᒪ’ ᐊᒻᒪᓗ ᐅᐱᒍᓱᓲᖑᓪᓗᑕ ᑲᑭᕙᒃᑯᑦ ᑕᒫᓃᒻᒪᑕ ᐃᑲᔪᖅᑐᑎᑦ ᐃᓄᖕᓂᒃ.

Annie Alexander

ᐄᕙ ᒍᕉᕝᔅ

ᐃᖅᑲᓇᐃᔭᕆᐊᙵᓕᓚᐅᖅᓯᒪᔪᖓ ᑲᑭᕙᒃ ᑲᑐᔾᔨᖃᑎᒌᖏᓐᓂᑦ ᓇᒻᒥᓂᖁᑎᓖᑦ ᐱᓕᕆᐊᖏᓐᓂᒃ ᑲᒪᔨᐅᓪᓗᖓ 18 ᐊᕐᕌᒎᓚᐅᖅᓯᒪᔪᓂᑦ.  

ᑕᓪᓕᒪᑐᐃᓐᓇᐅᓚᐅᖅᓯᒪᔪᑦ ᐱᖓᓲᔪᖅᑐᓪᓗᑭᐊᖅ ᐃᖅᑲᓇᐃᔭᖅᑏᑦ ᑕᐃᔅᓱᒪᓂ, ᒥᑭᓂᖅᓴᒻᒪᕆᐅᓚᐅᖅᓯᒪᓪᓗᓂ ᐅᓪᓗᒥᐅᓕᖅᑐᖅ 

ᐊᒥᓲᓂᖅᓴᐅᓕᖅᑐᑎᑦ.  ᐊᕐᕌᒍ ᐊᓂᒍᖅᑎᓪᓗᒍ ᑲᑭᕙᒃᑯᑦ ᓄᑖᕐᒥᒃ ᑮᓇᐅᔭᖃᕐᓂᕐᒧᑦ ᐃᑲᔫᓯᐊᖅᑖᓚᐅᖅᓯᒪᔪᑦ ᐊᓪᓚᐃᑦ ᐊᒻᒪᓗ ᐃᓄᐃᑦ 

ᐸᐃᕆᕕᓕᕆᓂᖏᑦ ᐱᓕᕆᐊᕐᒥᒃ ᐊᒻᒪᓗ ᐊᐱᕆᔭᐅᓚᐅᖅᓯᒪᓪᓗᖓ ᑲᒪᒋᔪᓐᓇᕋᔭᕐᒪᖔᒃᑯ ᓄᑖᑦ ᐸᐃᕆᕕᓕᕆᓂᕐᒧᑦ ᐱᓕᕆᐊᖅ. 

ᓄᑖᖑᓚᐅᖅᓯᒪᖕᒪᑦ ᐊᒻᒪᓗ ᐱᓕᕆᐊᕆᔪᒥᓇᖅᑐᓂ ᐊᒻᒪᓗ ᐃᖅᑲᓇᐃᔭᖃᑎᖃᕈᓐᓇᓚᐅᖅᓯᒪᓪᓗᑕ ᐃᓄᖕᓂᒃ ᐊᓯᖏᓐᓂᑦ ᓄᓇᖃᖅᑳᖅᓯᒪᔪᓂᑦ 

ᓇᒻᒥᓂᖅ ᐱᓕᕆᐊᑦᑎᓐᓂᑦ ᓴᓇᔪᓐᓇᕐᓂᐊᕋᑦᑕ.  ᐱᒋᐊᕋᑖᖅᑎᓪᓗᑕ ᐱᖓᓱᑐᐃᓐᓇᐅᓚᐅᖅᓯᒪᔪᑦ ᐸᐃᕆᕖᑦ ᕿᑭᖅᑖᓗᖕᒥ ᐊᒻᒪᓗ 

ᒫᓐᓇ ᐅᖓᑖᓃᓕᖅᑐᑦ 15 ᐅᓪᓗᓕᒫᖅ ᒪᑐᐃᖓᓲᑦ ᐸᐃᕆᕖᑦ ᐊᒻᒪᓗ 5 ᐃᓕᓐᓂᐊᕐᓇᑉ ᐅᓪᓗᖅ ᐃᓱᓕᑦᑎᓪᓗ ᐱᓕᕆᐊᖃᐅᓕᖅᑐᑎᑦ.  

ᐊᓂᒍᖅᐸᓪᓕᐊᑎᓪᓗᒍ ᑲᒪᒋᐊᖃᓕᓚᐅᖅᓯᒪᕗᖓ ᐱᓕᕆᐊᑦ ᐊᐅᓚᑕᐅᓂᖏᓐᓂᑦ ᑕᐃᑲᓂ ᒪᒃᑯᒃᑐᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᖃᓄᐃᖅᑑᕈᑎᖓᓂᒃ ᐊᒻᒪᓗ ᐱᓕᕆᐊᖅ ᐃᑲᔪᖅᑐᐃᓂᓕᒃ ᐃᓄᖕᓂᒃ ᑎᒥᒥᒍᑦ ᐊᔪᕈᑎᓕᖕᓂᑦ.  ᐊᕐᕌᒍᑕᒫᑦ ᓂᕆᐅᓐᓂᖃᑦᑎᐊᓲᖑᕗᖓ 

ᐅᓂᒃᑳᓕᐅᑦᑎᐊᖅᓯᒪᔪᓂᑦ ᑕᐃᒃᑯᓇᙵᑦ ᓄᓇᕗᑦ ᓯᕗᓂᒃᓴᕗᑦ ᐊᒻᒪᓗ ᐃᓕᓐᓂᐊᖅᑏᑦ ᓯᑯᒥ.

ᓱᕈᓯᐅᑎᓪᓗᖓ ᐊᑐᓚᐅᖅᓯᒪᒐᒪ ᖃᐅᔾᔨᐊᓪᓚᔾᔪᑎᒋᓚᐅᖅᓯᒪᓪᓗᒍ ᑭᒃᑯᓕᒫᑦ ᐱᕕᖃᖅᑎᑕᐅᔭᕆᐊᖃᕐᒪᑕ, ᐊᒻᒪᓗ ᐊᑕᐅᓯᑐᐃᓐᓇᕐᒥᒃ 

ᖃᓄᐃᓕᐅᕈᑎᖃᕐᓗᓂ ᐃᓅᓯᓕᒫᕐᒧᑦ ᐊᓯᔾᔩᔪᓐᓇᕐᒪᑦ.  ᐱᓕᕆᐊᕗᑦ ᐃᓄᖕᓂᒃ ᐱᕕᖃᓕᖅᑎᑦᑎᔪᓐᓇᖅᑐᑦ, ᐊᒻᒪᓗ ᐱᐅᔪᒻᒪᕆᐅᕗᖅ ᐃᑉᐱᓐᓂᐊᓕᖅᑐᓂ ᐃᓄᒻᒧᑦ ᐅᖃᐅᔾᔭᐅᓪᓗᖓ ᐃᑲᔪᖅᑐᐃᓂᕗᑦ 

ᐃᓅᓯᖏᓐᓂᑦ ᐊᑦᑐᐃᓂᖃᖅᓯᒪᖕᒪᑕ.  ᑕᐃᒪᐃᓐᓂᖓᓄᑦ ᖁᕕᐊᒋᒻᒪᕆᑉᐸᕋ ᐃᖅᑲᓇᐃᔭᖅᑐᖓ ᑲᑭᕙᒃᑯᓐᓂ.

ᐄᕙ ᒍᕉᕝᔅ

16 ᐅᓪᓗᒥᐅᔪᖅ, ᑲᑭᕙᒃ ᑲᑐᔾᔨᖃᑎᒌᖏᑦ ᑲᔪᓯᓂᖃᑦᑎᐊᖅᑑᕗᖅ 

ᓄᓇᓕᓐᓂ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᖑᓪᓗᓂ 
ᓇᒻᒥᓂᖁᑎᖃᕐᓂᕐᒧᑦ, ᐃᖅᑲᓇᐃᔭᕐᓂᕐᒧᑦ ᐱᓕᒻᒪᓴᕐᓂᒧᓪᓗ 
ᐱᓕᕆᐊᓂᒃ ᐊᐅᓚᑦᑎᔪᑦ ᐊᒻᒪᓗ ᐱᔨᑦᑎᕋᖅᑐᑎᑦ ᐃᓄᖕᓄᑦ 
ᕿᑭᖅᑖᓗᖕᒥᐅᑕᕐᓄᑦ.  ᐊᒥᓱᑎᒍᑦ ᐃᖅᑲᓇᐃᔭᖃᑎᒋᓲᑦᑎᒍᑦ 
ᐋᖅᑭᒃᓱᐃᑦᑎᐊᖅᓯᒪᓂᑰᕗᒍᑦ, ᐱᐅᓯᒋᐊᖅᑎᑎᓪᓗᑕ 
ᐊᒻᒪᓗ ᐋᖅᑭᐅᒪᑎᑦᑎᓪᓗᑕ ᐊᔾᔨᒌᙱᑦᑐᓂᑦ 
ᐱᓕᕆᐊᕐᓂᒃ ᐃᑲᔪᕐᓂᖃᖅᓯᒪᔪᑦ ᐸᐃᕆᕕᖕᓄᑦ, ᒪᒃᑯᒃᑐᓄᑦ 
ᐱᓇᓱᐊᒐᕆᔭᐅᔪᓄᑦ, ᐱᓕᒻᒪᓴᕐᓂᕐᒧᑦ ᐃᓕᓐᓂᐊᕐᓂᒧᓪᓗ, 
ᐃᖅᑲᓇᐃᔮᕆᔭᐅᔪᑦ ᐱᕙᓪᓕᐊᑎᑕᐅᓂᖏᑦ, 
ᓇᒻᒥᓂᖁᑎᖃᕐᓂᕐᒧᑦ ᐊᒻᒪᓗ ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ.  
ᐊᕐᕌᒎᓕᖅᑐᓂᑦ ᐃᑲᔪᖅᑐᐃᓯᒪᓕᖅᑐᒍᑦ ᑕᐅᓴᖏᓐᓃᑦᑐᓂᑦ 
ᐃᓄᖕᓂᑦ, ᐊᒻᒪᓗ ᐱᐅᔪᒻᒪᕆᓪᓚᑦᑖᕐᒥᒃ ᐊᑦᑐᐃᓯᒪᓪᓗᑕ 
ᐃᓅᓯᖏᓐᓂᑦ. ᐅᐱᒍᓱᑦᑐᒻᒪᕆᐅᕗᑦ ᐱᕚᓪᓕᖅᓯᒪᓂᕆᔭᑦᑎᓐᓂᑦ 
ᐱᓕᕆᐊᖃᕈᒪᐃᓐᓇᖅᑐᑕᓗ ᐱᕕᒃᓴᖃᖅᑎᑦᑎᓪᓗᑕ ᐃᓄᖕᓄᑦ 
ᐊᒻᒪᓗ ᓯᕗᓂᒃᓴᒧᑦ ᐱᓕᕆᐊᖃᐃᓐᓇᕈᒪᓪᓗᑕ

25
1991 2016

ᐃᓄᓐᓂᑦ ᐱᔨᑦᑎᕋᖅᑐᑦ 25-ᓄᑦ ᐊᕐᕌᒍᓄᑦ

ᓇᒻᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓂᖅ ᒥᑦᑎᒪᑕᓕᒃ, 2001

ᑲᑭᕙᒃᑯᑦ  
ᐊᑐᖃᑦᑕᖅᓯᒪᔭᖏᑦ  
ᐃᖅᑲᐅᒪᒋᔭᖏᑦ

ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2016



ᑲᑭᕙᒃᑯᑦ ᓇᒻᒥᓂᖁᑎᓖᑦ ᐱᕙᓪᓕᐊᑎᑕᐅᓂᖏᓐᓄᑦ ᑲᒪᔨᖏᑦ 
ᐃᑲᔪᕈᓐᓇᖅᑐᑦ ᐃᓕᖕᓂᒃ ᓇᓗᓇᐃᖅᓯᓗᑎᑦ ᐱᐅᓛᓂᒃ ᓂᕈᐊᕈᓐᓇᑕᖕᓂᑦ 
ᐊᑐᐃᓐᓇᐅᒪᔪᓂᑦ ᑮᓇᐅᔭᖃᖅᑎᑕᐅᖁᓪᓗᒍ ᓇᒻᒥᓂᖁᑎᒋᔭᐃᑦ 
ᐱᒋᐊᖅᑎᓪᓗᒍ ᐅᕝᕙᓘᓐᓃᑦ ᐊᖏᓪᓕᒋᐊᖅᑎᓪᓗᒍ.  ᐊᒥᓱᓂᑦ 
ᐱᓕᕆᐊᖃᐅᖅᐳᒍᑦ ᓇᒻᒥᓂᖁᑎᒋᔭᐃᑦ ᓯᕗᒧᐊᑦᑎᐊᕐᓗᓂ ᐃᑲᔪᕈᓐᓇᖅᑐᑕ:

ᒥᑭᑦᑐᓄᑦ ᓴᓇᕐᕈᑎᓂᑦ/ᒥᖅᓲᑎᓄᑦ ᐊᐃᑦᑑᓯᐊᑦ 
ᒥᑭᑦᑐᓄᑦ ᓴᓇᕐᕈᑎᓂᑦ/ᒥᖅᓲᑎᓄᑦ ᐊᐃᑦᑑᓯᐊᑦ ᐊᑐᖅᑕᐅᔪᒪᓛᖑᓲᖅ 
ᐱᓕᕆᐊᑦᑎᓐᓂ.  ᑖᒃᑯᐊ ᐊᐃᑦᑑᓯᐊᑦ ᐊᑐᖅᑕᐅᔪᓐᓇᖅᑐᑦ ᐃᑲᔪᖅᑕᐅᓗᑎᑦ 
ᓂᐅᕕᕈᒪᔪᑦ ᓴᓇᕐᕈᑎᓂᑦ ᐅᕝᕙᓘᓐᓃᑦ ᒥᖅᓲᑎᓂᑦ.

ᓯᕗᒧᑦ ᐊᐃᑦᑑᓯᐊᑦ ᒥᑭᔫᑕᓄᑦ ᓇᒻᒥᓂᖁᑎᓕᖕᓄᑦ 
ᓯᕗᒧᑦ ᐊᐃᑦᑑᓯᐊᑦ ᒥᑭᔫᑕᓄᑦ ᓇᒻᒥᓂᖁᑎᓕᖕᓄᑦ ᐊᑐᖅᑕᐅᔪᓐᓇᖅᑐᑦ 
ᓇᒻᒥᓂᖁᑎᒋᔭᐅᔪᑦ ᐱᒋᐊᖅᑎᑕᐅᔾᔪᑎᒃᓴᖏᓐᓂᑦ, ᐱᒋᐊᕈᑎᖏᓐᓄᑦ 
ᐅᕝᕙᓘᓐᓃᑦ ᓇᒻᒥᓂᕆᔭᐅᔪᑦ ᐊᖏᓪᓕᒋᐊᖅᑕᐅᔪᒪᑎᓪᓗᒋᑦ.

ᐱᕙᓪᓕᐊᔪᓕᕆᓂᕐᒧᑦ ᐱᕕᒃᓴᐃᑦ ᑮᓇᐅᔭᖏᑦ 
ᐳᓚᕋᖅᑐᓕᕆᓂᕐᒧᑦ ᓇᒻᒥᓂᖁᑎᓖᑦ ᐊᐅᓚᓂᓖᑦ ᐱᖓᓲᔪᖅᑐᓂᑦ 
ᓄᓇᓕᖕᓂ ᖃᓂᒋᔭᓖᑦ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᕿᑭᖅᑖᓗᖕᒥ 
ᐱᓇᓱᐊᕈᓐᓇᖅᑐᑦ ᐅᖓᑖᓅᙱᑦᑐᖅ $10,000 ᑮᓇᐅᔭᓂᑦ 
ᐱᕙᓪᓕᐊᔪᓕᕆᓂᕐᒧᑦ ᐱᕕᒃᓴᐃᑦ ᑮᓇᐅᔭᖏᑎᒍᑦ.

ᒪᑭᒋᐊᕐᕕᒃ ᐊᑐᖅᑐᐊᕋᒃᓴᑦ 
ᒪᑭᒋᐊᕐᕕᒃ ᐊᑐᖅᑐᐊᕋᒃᓴᑦ ᐱᓕᕆᐊᖓ ᐊᑐᖅᑐᐊᑎᑦᑎᒍᓐᓇᖅᑐᑦ 
ᐅᖓᑖᓅᙱᑦᑐᖅ $50,000-ᓂᑦ ᐃᓄᖕᓄᑦ ᓇᒻᒥᓂᖁᑎᒋᔭᐅᔪᓄᑦ.  
ᑖᒃᑯᐊ ᐊᑐᖅᑐᐊᕋᒃᓴᑦ ᐊᑐᖅᑕᐅᔪᓐᓇᕐᒪᑕ ᐱᒋᐊᖅᑎᑦᑎᔪᖃᖅᑎᓪᓗᒍ 
ᓇᒻᒥᓂᖁᑎᒋᔭᐅᔪᒥᒃ ᐅᕝᕙᓘᓐᓃᑦ ᐊᖏᓪᓕᒋᐊᖅᑕᐅᔪᒪᑎᓪᓗᒋᑦ. 

ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐊᒻᒪᓗ ᓇᒻᒥᓂᖁᑎᓖᑦ 
ᐱᕙᓪᓕᐊᑎᑦᑎᓂᖏᓐᓄᑦ  
ᑖᓐᓇ ᐱᓕᕆᐊᖅ ᐃᑲᔫᓯᐊᖅᑖᑎᑦᑎᓲᖅ ᐃᑲᔪᖅᑐᖅᑕᐅᖁᓪᓗᒋ14ᑦ 
ᐱᒋᐊᖅᑎᑦᑎᓇᓱᐊᖅᑐᑦ ᐊᖏᓪᓕᑎᑦᑎᒐᓱᐊᖅᑐᓪᓗ ᐱᔪᓐᓇᖅᑐᑦ 
ᐃᓄᐃᑦ ᓇᒻᒥᓂᖁᑎᓖᑦ.  ᑲᑭᕙᒃᑯᑦ ᑖᔅᓱᒥᖓ ᐱᓕᕆᐊᕐᒥ ᐊᐅᓚᑦᑎᓲᑦ 
ᐊᖏᖃᑎᒌᖕᓂᖏᑎᒍᑦ ᑲᓇᑕᑉ ᐅᑭᐅᖅᑕᖅᑐᖓ ᐱᕙᓪᓕᐊᑎᑕᐅᓂᖓᓄᑦ 
ᑎᒥᖓ.

74 7 $1,979,906
ᐱᓕᕆᐊᑦ 

ᐃᑲᔪᖅᑐᖅᑕᐅᓚᐅᖅᑐᑦ
ᐃᖅᑲᓇᐃᔭᖃᑎᒋᔭᐅᓗᐊᓲᑦ 

ᐃᑲᔪᓚᐅᖅᑐᑦ ᐱᔨᑦᑎᕋᖅᑕᑎᓐᓂ 
ᑲᔪᓯᓂᖃᑦᑎᐊᖁᓪᓗᒋᑦ

ᐃᑲᔪᖅᑐᖅᑕᐅᓪᓗᑎᑦ 
ᓇᒻᒥᓂᖁᑎᓖᑦ 

ᐱᕙᓪᓕᐊᑎᑕᐅᓂᖏᓐᓄᑦ

ᓇᒻᒥᓂᖃᕐᓂᕐᒧᑦ  
ᐱᕙᓪᓕᐊᑎᑦᑎᓂᖅ

ᐱᕚᓪᓕᕈᑎᒋᔭᐅᓯᒪᔪᑦ
ᑲᑭᕙᒃ ᑲᑐᔾᔨᖃᑎᒌᖏᑕ ᓇᒻᒥᓂᖁᑎᒋᔭᐅᔪᑦ 
ᐱᓕᕆᕝᕕᖓ ᖁᕕᐊᓱᑉᐳᑦ ᐃᑲᔪᖅᑐᐃᓯᒪᖕᒪᑕ ᐃᓚᖏᓐᓂᑦ 
ᑲᔪᓯᓂᖃᑦᑎᐊᖅᓯᒪᔪᓂᑦ ᓇᒻᒥᓂᖁᑎᖃᖅᑐᑦ ᐱᓕᕆᐊᖏᓐᓂᑦ 
ᑕᒫᓂ ᐊᕐᕌᒍᒥ. ᐱᕚᓪᓕᕈᑎᒋᔭᐅᓯᒪᔪᑦ ᐅᑯᐊᖑᕗᑦ: 

•	 ᐃᑲᔪᖅᓯᒪᓪᓗᑎᑦ 16-ᓂᑦ ᐃᓄᓐᓄᑦ ᓇᒻᒥᓂᖁᑎᒋᔭᐅᔪᓂᑦ 
ᐱᒋᐊᖅᑎᑦᑎᑎᓪᓗᒋᑦ ᐊᖏᓪᓕᒋᐊᖅᑎᑦᑎᑎᓪᓗᒋᓪᓗ 
ᐱᓕᕆᐊᖏᓐᓂ

•	 ᑮᓇᐅᔭᖅᑎᒍᑦ ᐃᑲᔫᓯᐊᖅᑎᑦᑎᓚᐅᖅᑐᑦ ᐃᑲᔪᖅᑐᑎᑦ 
2016-ᒥ ᐊᖅᓴᕐᓃᑦ ᑲᑎᒪᕕᔾᔪᐊᕐᓂᖏᓐᓂᑦ ᐊᒻᒪᓗ 
ᐃᓕᖅᑯᓯᕆᔭᐅᔪᑦ ᑕᑯᒃᓴᐅᑎᑕᐅᓂᖏᓐᓂᑦ ᐋᑐᕚᒥ 

•	 ᑮᓇᐅᔭᖃᖅᑎᑦᑎᓚᐅᖅᑐᑦ 3-ᓄᑦ ᓄᓇᓕᐅᔪᓄᑦ 
ᑯᐊᐸᒃᑯᖏᓐᓂᑦ ᓴᓇᓗᑎᑦ ᐱᖓᓱᓂᑦ ᓄᓇᓯᐅᑎᖃᕐᕕᓂ 
ᐅᖅᓱᐊᓗᒃᑕᕈᑎᖏᓐᓄᑦ ᓄᓇᓯᐅᑎᓄᑦ 

ᐃᖅᑲᐅᒪᒋᔭᖏᑦ ᑲᑭᕙᒃᑯᑦ...
ᒍᐊᑕᓐ ᒪᐃᔪᓪᔅ, ᐊᓪᓚᑦᑎᐅᓚᐅᖅᓯᒪᔪᖅ 
ᓇᒻᒥᓂᖁᑎᓖᑦ ᐱᔨᑦᑎᕋᖅᑕᐅᓂᖏᓐᓄᑦ 
ᐊᒻᒪᓗ ᐹᓪ ᑲᒻᑕᓐ, ᐊᖓᔪᖅᑳᖑᓚᐅᖅᓯᒪᔪᖅ 
ᓇᒻᒥᓂᖁᑎᓖᑦ ᐱᕙᓪᓕᐊᑎᑕᐅᓂᖏᓐᓄᑦ ᑲᒪᔨ

ᐃᓄᓐᓂᑦ ᐱᔨᑦᑎᕋᖅᑐᑦ 25-ᓄᑦ ᐊᕐᕌᒍᓄᑦ



HELPING BUSINESSES

ᕕᒃᑐᐊᕆᔭ (ᕿᑎᐊᓃᑦᑐᖅ) ᓄᑲᖓᓗ/ᐊᖓᔪᖓᓘᓐᓃᑦ ᕙᐃᑦ 

(ᓴᐅᒥᐊᓃᑦᑐᖅ) ᐊᒻᒪᓗ ᐊᐃᒥ ᐊᖏᓪᓕᖅ (ᑕᓕᖅᐱᐊᓂ) ᐊᖅᓴᕐᓃᑦ 

ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑕᐅᓂᖏᑦ ᐋᑐᕚᒥ, ᔮᓐᓄᐊᕆ 2016

ᑲᔪᓯᓂᖃᑦᑎᐊᖅᓯᒪᔪᖅ 
ᐅᓂᒃᑲᐅᑕᐅᔪᖅ
ᕕᒃᑐᐊᕆᔭᑉ ᐅᑭᐅᖅᑕᖅᑐᒥ ᓴᓇᐅᒐᖏᑦ

“ᖁᔭᓐᓇᒦᕈᒪᓪᓚᕆᑦᑕᓯ ᐱᔨᑦᑎᕋᕈᓐᓇᑦᑎᐊᖅᑐᑯᓘᕙᒃᑲᔅᓯ ᐊᒻᒪᓗ 
ᑮᓇᐅᔭᖅᑎᒍᑦ ᐃᑲᔪᖅᓯᒪᓪᓗᓯ ᐅᕙᒻᓂᒃ ᐃᑲᔪᖅᑕᐅᓪᓗᖓ ᐱᒋᐊᖅᑎᑦᑎᓗᖓ 
ᓇᒻᒥᓂᖁᑎᒋᔭᒻᓂᒃ, ᕕᒃᑐᐊᕆᔭᑉ ᐅᑭᐅᖅᑕᖅᑐᒥ ᐊᓐᓄᕌᖏᑦ.  ᑲᑭᕙᒃ 
ᓇᒻᒥᓂᖁᑎᖃᕐᓂᕐᒧᑦ ᐱᓕᕆᐊᖏᑎᒍᑦ ᓂᐅᕕᕈᓐᓇᓚᐅᖅᑐᖓ ᑕᒪᐃᓐᓂ 
ᖃᓪᓗᓈᖅᑕᓂᑦ ᕿᓯᓐᓂᓗ ᐊᑐᕆᐊᓕᓐᓂᓗ ᓇᒻᒥᓂᑎᓐᓄᑦ ᐃᑲᔪᖅᓯᒪᓪᓗᓂᓗ 
ᐊᖏᓪᓕᒋᐊᖅᑎᑕᐅᓪᓗᓂ ᓇᒻᒥᓂᖁᑎᒐ ᐊᒻᒪᓗ ᐊᒥᓱᒻᒪᕆᖕᓂᒃ 
ᓴᓇᒍᓐᓇᖅᓯᓯᒪᓕᖅᑐᖓ ᓱᑲᓐᓂᓴᒃᑯᑦ.  ᕕᒃᑐᐊᕆᔭ ᐅᑭᐅᖅᑕᖅᑐᒥ ᐊᓐᓄᕌᖏᑦ 
2015-ᒥ ᓇᒻᒥᓂᖁᑎᒋᔭᐅᔪᖅ ᐃᓕᓴᕆᔭᐅᓯᒪᕗᖅ ᐊᕐᕌᒍᒧᑦ ᓄᓇᕗᒻᒥ 
ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑕᐅᑎᓪᓗᒋᑦ ᐊᒻᒪᓗ ᑲᑎᒪᕕᔾᔪᐊᑎᓪᓗᒋᑦ ᐊᒻᒪᓗ 
ᑕᐃᒪᓐᓇᐃᒍᓐᓇᓚᐅᖅᑐᖓ ᑲᑭᕙᒃᑯᑦ ᐱᓪᓗᒋ ᑦ ᖁᔭᓐᓇᒦᕆᐊᖃᖅᑐᒋᓪᓗ 
ᑐᑭᒧᐊᑦᑎᑦᑎᒍᓐᓇᓚᐅᙱᒃᑯᑎᑦ ᐃᑲᔪᖅᑐᐃᔪᓐᓇᓚᐅᙱᒃᑯᑎᓪᓗ ᐅᓪᓗᒥᐅᔪᖅ 
ᑕᒫᓃᒃᑲᔭᙱᑦᑐᖓ.”

ᕕᒃᑐᐊᕆᔭ ᖃᑯᒃᑎᓐᓂᖅ

ᐃᑲᔪᖅᑐᐃᓂᖅ ᐳᓚᕋᖅᑐᓕᕆᓂᑉ 
ᐱᕙᓪᓕᐊᓂᖓᓄᑦ...

ᐊᕐᕌᒎᓕᖅᑐᓂᑦ ᖃᑦᑏᓐᓇᑲᓪᓚᓐᓂᒃ ᓇᒻᒥᓂᖁᑎᓖᑦ ᐱᓕᕆᕝᕕᖓ 
ᐱᓕᕆᐊᖃᖃᑦᑕᕐᓂᑰᓯᒪᓕᕆᕗᖅ ᐳᓚᕋᖅᑐᓕᕆᓂᑉ ᐱᕙᓪᓕᐊᓗᓂ, 
ᐱᓗᐊᖅᑐᒥᒃ ᒥᑭᓂᖅᓴᓂᑦ ᓄᓇᓕᐅᔪᓂᑦ.  ᑲᑭᕙᒃᑯᑦ 
ᐃᖅᑲᓇᐃᔭᖃᑎᒋᔭᐅᓗᐊᖅᓯᒪᔪᑦ ᓴᓇᔭᐅᓂᖓᑕ ᐱᖃᓗᔭᐅᔭᖅ 
ᐳᓛᕆᐊᖅᑐᓄᑦ ᑐᑭᓯᒋᐊᕐᕕᒃ ᕿᑭᖅᑕᕐᔪᐊᕐᒥ, ᓴᓇᔭᐅᓪᓗᓂ 
ᐃᒃᐱᐊᕐᔪᖕᒥ ᐊᐅᓪᓚᐅᔾᔨᔨᒃᑯᑦ, ᓄᓇᓕᖕᓄᑦ ᓇᒻᒥᓂᖁᑎᒋᔭᐅᔪᖅ 
ᑯᐊᐳᕇᓴᓐ ᐳᓚᕋᖅᑐᓕᕆᓂᕐᒨᖓᔪᓂᑦ ᓂᐅᕕᒃᓴᖃᓲᖅ 
ᐱᔨᑦᑎᕋᓲᕐᓗ, ᐊᒻᒪᓗ ᐅᑭᐅᖅᑕᖅᑐᑉ ᓯᑯᖓ ᐊᐅᓪᓚᐅᔾᔨᔨᒃᑯᑦ 
ᖃᐅᓱᐃᑦᑐᒥ.

ᐱᓕᕆᖃᑎᖃᕆᐊᕐᓂᖅ ᑲᔪᓯᓂᖃᑦᑎᐊᖁᓪᓗᑕ
2015-ᒥ ᑲᑭᕙᒃ ᑲᑐᔾᔨᖃᑎᒌᖏᑦ ᐊᒻᒪᓗ ᑲᓇᑕᑉ ᐅᑭᐅᖅᑕᖅᑐᖓ ᐱᕙᓪᓕᐊᑎᑕᐅᓂᖓᓄᑦ ᑎᒥᖓ 

ᓄᑖᕐᒥᒃ ᐊᒥᓱᓄᑦ ᐊᕐᕌᒍᓄᑦ ᐱᔨᑦᑎᕋᕐᓂᕐᒥᒃ ᐃᖅᑲᓇᐃᔭᖃᑎᒌᓪᓗᑎᑦ ᐊᖏᖃᑎᒌᓚᐅᖅᑑᒃ 

ᐊᐅᓚᑕᐅᖁᓪᓗᒍ ᑮᓇᐅᔭᓕᐅᕋᓱᐊᕐᓂᕐᒧᑦ ᓇᒻᒥᓂᖁᑎᒋᔭᐅᔪᓪᓗ ᐱᕙᓪᓕᐊᑎᑕᐅᓂᖏᓐᓄᑦ 

ᐱᓕᕆᐊᖅ.  ᑖᓐᓇ ᐋᖅᑭᓱᖅᓯᒪᓂᖓ ᑲᔪᓯᓂᖃᑦᑎᐊᖅᓯᒪᓕᖅᐳᖅ $1.5 ᒥᓕᐊᓐ ᑮᓇᐅᔭᐅᓪᓗᑎᑦ 

ᐱᓕᕆᐊᕐᒥᒃ ᐊᖏᖅᑕᐅᓚᐅᖅᑐᖅ ᓯᕗᓪᓕᖅᐹᖓᓐᓂ ᐊᕐᕌᒍᒥ ᐊᐅᓚᓂᖃᖅᑎᓪᓗᒍ!  

ᑲᔪᓯᓂᖃᑦᑎᐊᕐᓂᖓᓄᑦ ᑕᒪᔅᓱᒪᑉ ᖄᖓᒍᒃᑲᓐᓂᖅ $1.5 ᒥᓕᐊᓐ ᑮᓇᐅᔭᑦ ᐊᐅᓪᓛᖅᑎᑕᐅᓚᐅᕐᒥᔪᑦ 

ᑲᑭᕙᒃ ᑲᑐᔾᔨᖃᑎᒌᖏᓐᓄᑦ ᐃᑲᔪᖅᑕᐅᒃᑲᓐᓂᖁᓪᓗᒋᑦ ᐱᕙᓪᓕᐊᑎᑕᐅᓂᖏᑦ ᐃᓄᐃᑦ 

ᓇᒻᒥᓂᖁᑎᒋᔭᐅᔪᑦ.
ᑲᑭᕙᒃᑯᑦ ᑲᑎᒪᔨᖏᑦ ᐅᖃᐅᓯᓖᑦ ᐃᓄᐃᑦ ᓇᒻᒥᓂᖁᑎᒋᔭᐅᔪᑦ 

ᐱᕙᓪᓕᐊᑎᑕᐅᓂᖏᓐᓄᑦ ᐅᖃᖃᑎᖃᖅᑐᑎᑦ ᓯᐅᓪᕕ ᕆᓇᐅᑦ, 

ᓄᓇᕗᒻᒥ ᐊᕕᑦᑐᖅᓯᒪᔪᖓᓂ ᑐᑭᒧᐊᑦᑎᑦᑎᔨ ᑲᓇᑕᑉ ᐅᑭᐅᖅᑕᖅᑐᖓ 

ᐱᕙᓪᓕᐊᑎᑕᐅᓂᖓᓄᑦ ᑎᒥᖓᓃᙶᖅᑐᖅ.
16 ᐃᓄᓐᓂᑦ ᐱᔨᑦᑎᕋᖅᑐᑦ 25-ᓄᑦ ᐊᕐᕌᒍᓄᑦ

ᐱᓕᕆᐊᑉ ᐊᐅᓚᑕᐅᓂᖏᑦ

ᐱᓕᕆᐊᖅ ᑮᓇᐅᔭᑦ ᐊᖏᖅᑕᐅᔪᑦ

ᐊᒥᓲᓂᖏᑦ 
ᐱᓕᕆᐊᑦ 

ᐃᑲᔪᖅᑐᖅᑕᐅᔪᑦ

ᓯᕗᒧᑦ $ 91,976 14

ᒥᑭᔫᑏᑦ ᓴᓇᕐᕈᑏᑦ $ 46,377 42

ᒪᑭᒋᐊᕐᕕᒃ $ 0 0

ᐱᕙᓪᓕᐊᔪᓕᕆᓂᕐᒧᑦ 
ᐱᕕᖃᖁᓪᓗᒋᑦ ᑮᓇᐅᔭᑦ 

$ 15,000 2

ᑮᓇᐅᔭᓕᐅᕋᓱᐊᕐᓂᕐᒧᑦ 
ᐊᒻᒪᓗ ᓇᒻᒥᓂᖁᑎᖃᖅᑐᑦ 
ᐱᕙᓪᓕᐊᑎᑕᐅᓂᖏᑦ $ 1,548,441 11

ᐱᓕᕆᐊᑦ $ 278,112 5

ᑕᒪᐃᓐᓂ $1,979,906 74

ᑕᒫᓃᑉᐳᒍᑦ ᐃᑲᔪᖅᑕᐅᖁᓪᓗᑎᑦ...

ᑲᑭᕙᒃ ᑲᑐᔾᔨᖃᑎᒌᖏᑦ ᐃᓚᐅᖃᑕᐅᓚᐅᖅᑐᑦ 
ᑭᒃᑯᑐᐃᓐᓇᐃᑦ ᖃᓄᐃᓕᐅᖅᑎᑕᐅᑎᓪᓗᒋ 
ᑦ ᐋᖅᑭᓱᖅᑕᐅᓪᓗᓂ ᑕᒪᓐᓇ ᐃᖃᓗᐃᑦ 
ᓄᓇᓕᐸᐅᔭᒃᑯᖏᓐᓄᑦ ᐱᕕᖃᕈᓐᓇᖅᑐᑎᑦ 
ᐱᕙᓪᓕᐊᒍᑎᖃᕐᓂᕐᒧᑦ ᑲᑐᔾᔨᖃᑎᒌᑦ 
ᐅᓂᒃᑳᕐᓂᐊᕐᒪᑕ ᐱᓕᕆᐊᖏᓐᓂᑦ 
ᐱᔨᑦᑎᕋᕈᑎᖏᓐᓂᓪᓗ ᐅᖃᐅᓯᖃᕐᓗᑎᑦ.

ᒋᓕᐊᓐ ᑲᓴᓐᔅ ᐅᓂᒃᑳᖅᑐᖅ ᑲᑭᕙᒃᑯᑦ ᓇᒻᒥᓂᖁᑎᒋᔭᐅᔪᑦ 
ᐱᓕᕆᐊᖏᓐᓂᑦ ᐋᖅᑭᓱᖅᑕᐅᓪᓗᓂ ᑕᒪᓐᓇ 
ᓄᓇᓕᐸᐅᔭᖓᓄᑦ ᐃᖃᓗᐃᑦ

17ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2016

ᐃᖅᑲᓇᐃᔭᖃᑎᒋᔭᐅᒋᐊᙵᖅᑐᑎᑦ ᓄᓇᕗᒻᒥ ᓴᓇᙳᐊᖅᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ 

ᕿᑭᖅᑖᓗᒻᒥ ᓇᒻᒥᓂᖁᑎᓖᑦ ᑲᑎᒪᔨᖏᑦ ᓴᓇᙳᐊᖅᑏᑦ ᐃᓚᐅᖃᑕᐅᒍᓐᓇᖁᓪᓗᒋᑦ ᐊᕐᕌᒍᑕᒫᑦ 

ᓄᓇᕗᒻᒥ ᓴᓇᙳᐊᖅᑏᑦ ᓇᓪᓕᐅᓂᖅᓯᐅᑎᓪᓗᒋ  ᐊᒻᒪᓗ ᓴᓇᙳᐊᖅᑏᑦ ᑲᑎᒪᕕᖓ ᐊᖅᓴᕐᓃᑦ 

ᐃᖅᑲᓇᐃᔭᕐᕖᑦ ᑕᑯᒃᓴᑎᑦᑎᓂᖃᖅᑎᓪᓗᒋᑦ ᐃᓕᖅᑯᓰᓪᓗ ᑕᑯᒃᓴᐅᑎᑦᑎᓂᖃᖅᑎᓪᓗᒋᑦ.

ᐄᕙ ᒍᕉᕝᔅ, ᐊᓪᓚᑦᑎ – ᐸᐃᕆᕕᓕᕆᓂᕐᒧᑦ, ᒪᒃᑯᒃᑐᓄᑦ & ᐃᓄᐃᑦ ᑎᒥᒥᒍᑦ 
ᐊᔪᕈᑎᓖᑦ ᐊᒻᒪᓗ ᕼᐊᓇ ᕿᓚᕝᕙᖅ, ᐱᓕᕆᐊᓂᒃ ᑲᒪᔨ, ᐅᓂᒃᑳᕐᒥᒃ 
ᐅᖃᓕᒫᖅᑐᑦ 2006-ᖑᑎᓪᓗᒍ

ᑲᑭᕙᒃᑯᑦ  
ᐊᑐᖃᑦᑕᖅᓯᒪᔭᖏᑦ  
ᐃᖅᑲᐅᒪᒋᔭᖏᑦ

18

ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2016



ᐸᐃᕆᕕᓕᕆᓂᕐᒧᑦ, ᒪᒃᑯᒃᑐᓄᑦ   
& ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ

ᐸᐃᕆᕕᓕᕆᓂᕐᒧᑦ, ᒪᒃᑯᒃᑐᓄᑦ & ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ ᐱᓕᕆᕝᕕᖓ ᑲᑭᕙᒃ ᑲᑐᔾᔨᖃᑎᒌᖏᓐᓂᑦ ᐊᒥᓱᓂᑦ ᐱᓕᕆᐊᖃᐅᖅᑐᑦ 
ᐃᑲᔪᕋᓱᐊᖅᑐᑎᑦ ᑖᒃᑯᓂᖓ.  ᐃᖅᑲᓇᐃᔭᖃᑎᕗᑦ ᐱᓕᕆᖃᑎᒋᓪᓗᒋᑦ, ᐱᖓᓲᔪᖅᑐᑦ ᐊᑕᐅᓯᕐᓗ ᐱᓕᕆᐊᓂᒃ ᐊᐅᓚᑦᑎᒍᓐᓇᓲᖑᔪᒍᑦ.

•	ᐃᖅᑲᓇᐃᔮᑦ ᖁᕝᕙᐸᓪᓕᐊᖁᓪᓗᒋᑦ ᐊᒻᒪᓗ 
ᐅᔾᔨᕆᔭᐅᔾᔪᑎᖏᑦ ᐱᓕᕆᐊᖅ ᐃᑲᔪᖅᑐᐃᓲᑦ 
ᐃᖅᑲᓇᐃᔮᕆᔭᐅᔪᑦ ᖁᕝᕙᐸᓪᓕᐊᖁᓪᓗᒋ  ᑐᑭᓯᒋᐊᕈᑎᖏᓐᓂᑦ 
ᐊᒻᒪᓗ ᐅᔾᔨᕈᓱᓕᖅᑎᑦᑎᓪᓗᑎᑦ ᐱᓕᕆᐊᖃᐅᕈᓘᔭᖅᑐᑎᑦ ᓲᕐᓗᒃ 
ᐃᖅᑲᓇᐃᔮᒃᓴᑦ ᑕᑯᒃᓴᐅᑎᑕᐅᓂᖏᑦ

•	ᐃᓕᓴᐃᔨᖃᕐᓗᓂ, ᑐᑭᓯᒋᐊᕈᑏᑦ 
ᑐᓴᐅᒪᖃᑦᑕᐅᑎᔾᔪᑎᓕᕆᓂᕐᒧᑦ ᐃᖅᑲᓇᐃᔭᕐᕕᒻᒥ 
ᐃᖅᑲᓇᐃᔭᖅᑎᑕᐅᓗᑎᑦ ᐃᓕᓐᓂᐊᖅᑐᑦ ᐱᓕᕆᐊᖅ 
ᐃᑲᔪᖅᑐᐃᓲᑦ ᒪᒃᑯᑦᑐᓂᑦ ᐃᓕᓴᐃᔨᖃᕐᓗᑎᑦ 
ᐃᖅᑲᓇᐃᔮᖅᑖᖅᑎᑕᐅᑲᐃᓐᓇᖅᑐᑎᑦ, ᐃᖅᑲᓇᐃᔮᕆᔭᐅᔪᒪᔪᓂᑦ 
ᐸᕐᓇᐅᑎᖃᕐᓂᖅ ᐃᓅᓯᓕᕆᔭᐅᓪᓗᑎᓪᓗ.  ᐃᑲᔪᖅᑐᐃᓲᖑᒻᒥᔪᖅ 
ᐃᓅᓯᕐᒧᑦ ᐃᖅᑲᓇᐃᔭᕆᐅᖅᓴᓂᕐᒧᓪᓗ ᐊᒻᒪᓗ ᐊᔪᕈᓐᓃᖅᓴᓂᕐᒧᑦ 
ᒪᒃᑯᑦᑐᓄᑦ.

•	ᖃᐅᔨᓴᖅᑐᓕᕆᓂᕐᒧᑦ ᖃᕋᓴᐅᔭᓕᕆᓂᕐᒧᓪᓗ ᐱᓕᕆᐊᖅ 
ᐃᑲᔪᖅᑐᐃᓲᖅ ᖃᓄᐃᓕᐅᕈᑕᐅᔪᓂᑦ ᐊᑐᕐᔫᒥᑎᑦᑎᓇᓱᐊᓲᑦ 
ᖃᐅᔨᓴᖅᑐᓕᕆᓂᕐᒥᒃ ᖃᕋᓴᐅᔭᓕᕆᓂᕐᒥᓪᓗ 
ᐃᓕᓐᓂᐊᖅᑕᐅᒐᔭᕐᓗᑎᑦ ᐃᖅᑲᓇᐃᔮᖅᑖᕆᔭᐅᖁᓪᓗᒋᓪᓗ, 
ᐱᖃᓯᐅᔾᔭᐅᔪᑦ ᖃᐅᔨᓴᖅᑐᓕᕆᓂᕐᒧᑦ ᐃᓕᓐᓂᐊᖅᑐᑦ, 
ᖃᕋᐅᓴᔭᓕᕆᓂᕐᒧᑦ ᑲᑐᔾᔨᔨᖏᑦ, ᐊᒻᒪᓗ ᖃᓄᐃᓕᐅᕈᑕᐅᓲᑦ 
ᑲᓱᖅᑎᑕᐅᖁᓪᓗᒋᑦ ᖃᐅᔨᓴᖅᑐᓕᕆᓂᖅ ᐊᒻᒪᓗ 
ᖃᕋᓴᐅᔭᓕᕆᓂᖅ ᐱᖅᑯᓯᑐᖃᖅᑎᒍᑦ ᓄᓇᖃᖅᑳᖅᓯᒪᔪᑦ 
ᖃᐅᔨᒪᓂᖏᑦ.

•	ᐸᐃᕆᕖᑦ ᐱᓕᕆᐊᖓ ᐃᑲᔪᖅᑐᐃᓲᖅ ᑕᓪᓕᒪᐃᓕᖅᑲᖓᔪᓂᑦ: 
ᐊᐅᓚᑦᑎᓂᖅ ᐊᒻᒪᓗ ᐊᖅᑭᐅᒪᑎᑦᑎᓂᖅ, ᐅᐸᑦᑕᐅᖃᑦᑕᖅᑐᑦ 
ᒪᓕᑦᑐᒋᑦ ᐃᖏᕐᕋᑎᑦᑎᓂᖅ ᐊᒻᒪᓗ ᐋᖅᑭᐅᒪᑎᑦᑎᓂᖅ, 
ᐃᑲᔪᖅᑐᐃᔪᑦ ᐃᓕᖅᑯᓯᕐᒥᒃ ᐅᖃᐅᓯᕐᒥᓗ ᐊᑐᕐᓗᓂ 
ᐃᓕᓐᓂᐊᑎᑦᑎᕙᑦᑐᓂᑦ, ᐊᐅᓚᑦᑎᓂᓗ ᓱᓇᒃᑯᑖᓂᑦ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᐱᓕᒻᒪᓴᖅᑎᑕᐅᓂᖏᑦ.

•	ᕿᑭᖅᑖᓗᖕᒥ ᐃᓄᐃᑦ ᒪᒃᑯᒃᑐᑦ 
ᐃᖅᑲᓇᐃᔭᕐᓂᖏᓐᓄᑦ ᐱᓕᕆᐊᖅ ᑲᔪᖏᖅᓴᐃᓲᑦ 
ᐃᖅᑲᓇᐃᔭᕐᕕᓂᑦ ᐃᖅᑲᓇᐃᔭᖅᑎᑖᖃᑦᑕᖁᓪᓗᒋᑦ 
ᒪᒃᑯᒃᑐᓂᑦ ᐃᖅᑲᓇᐃᔭᖅᑎᑖᕆᒐᔭᙱᑕᕋᓗᐊᕐᒥᓂᒃ 
ᑮᓇᐅᔭᖃᖅᑎᑕᐅᓲᖑᓪᓗᑎᑦ ᐃᖅᑲᓇᐃᔭᖅᑎᑉ ᑮᓇᐅᔾᔭᒃᓵᖏᓐᓄᑦ 
ᐃᑲᔫᓯᐊᖅᑖᖅᑎᑕᐅᓪᓗᑎᑦ.

•	ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ ᐃᑲᔪᖅᑕᐅᓂᖏᓐᓄᑦ 
ᐱᓕᕆᐊᖅ ᑲᔪᖏᖅᓴᐃᓲᖅ ᐃᖅᑲᓇᐃᔭᖅᑎᓂᑦ 
ᐃᖅᑲᓇᐃᔭᖅᑎᑖᖁᓪᓗᒋᑦ ᐃᓄᖕᓂᒃ ᑎᒥᒥᒍᑦ ᐊᔪᕈᑎᓕᖕᓂᑦ 
ᑮᓇᐅᔭᖃᖅᑎᑦᑎᓲᖑᓪᓗᑎᑦ ᑮᓇᐅᔾᔭᒃᓵᒃᓴᖏᓐᓂᑦ, 
ᐃᑲᔪᓲᖑᓪᓗᑎᑦ ᐱᓕᒻᒪᒃᓴᐃᓂᕐᒥᒃ, ᐅᕝᕙᓘᓐᓃᑦ ᑭᓱᑐᐃᓐᓇᕐᓂᒃ 
ᐊᑐᖅᑕᐅᔭᕆᐊᓕᖕᓂᒃ ᐊᔾᔨᐅᙱᑦᑐᓂᑦ ᑎᒥᒃᑯᑦ ᐊᔪᕈᑎᓕᖕᓄᑦ 
ᐊᑐᖅᑕᐅᓲᓃᑦ.

•	ᐊᐅᔭᒃᑯᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᐱᓕᕆᐊᖅ 
ᐃᖅᑲᓇᐃᔭᕐᕕᓂ ᐃᑲᔫᓯᐊᖅᑖᑎᑦᑎᓲᖅ ᐊᐅᔭᒃᑯᑦ 
ᐃᖅᑲᓇᐃᔭᖅᑎᖃᑲᐃᓐᓇᖁᓪᓗᒋᑦ ᐃᓄᐃᑦ ᐃᓕᓐᓂᐊᖅᑏᑦ 
ᖁᑦᑎᓂᖅᐹᒥ ᐃᓕᓐᓂᐊᖅᑐᑦ ᓯᓚᑦᑐᓴᕐᕕᒥᓪᓘᓐᓃᑦ.

$984,398 $1,559,924273
ᒪᒃᑯᑦᑐᓄᑦ ᑐᓂᔭᐅᔪᑦ ᑐᓂᔭᐅᔪᑦ ᐸᐃᕆᕕᖕᓄᑦᒪᒃᑯᒃᑐᑦ ᐃᑲᔪᖅᑕᐅᔪᑦ

19

ᐱᓕᕆᐊᑉ ᐊᐅᓚᑕᐅᓂᖏᑦ
ᐱᓕᕆᐊᖅ ᑮᓇᐅᔭᑦ ᐊᖏᖅᑕᐅᔪᑦ ᓇᓗᓇᐃᔭᖅᓯᒪᓂᖏᑦ

ᐸᐃᕆᕖᑦ $1,559,924 ᐸᐃᕆᕖᑦ ᐃᓂᒃᓴᖏᑦ:

171 ᐅᓪᓗᓕᒫᖅᐸᑦᑐᑦ, 62 ᐅᓪᓗᑉ 
ᐃᓚᐃᓐᓇᖓᒎᖅᐸᑦᑐᑦ

ᐸᐃᕆᕕᖕᒥ ᐱᓕᕆᔩᑦ:

53 ᐅᓪᓗᓕᒫᖅᐸᑦᑐᑦ, 28 ᐅᓪᓗᑉ 
ᐃᓚᐃᓐᓇᖓᒎᖅᐸᑦᑐᑦ

22 ᐸᐃᕆᕖᑦ ᐃᑲᔪᖅᑐᖅᑕᐅᓯᒪᔪᑦ

ᒪᒃᑯᒃᑐᑦ $984,398 ᐊᒥᓲᓂᖏᑦ ᐱᓕᕆᐊᑦ: 45
ᐊᒥᓲᓂᖏᑦ ᐃᓚᐅᖃᑕᐅᔪᑦ: 273

ᑎᒥᒥᒍᑦ ᐊᔪᕈᑎᓖᑦ $17,551 ᐱᔨᑦᑎᕋᖅᑕᐅᔪᑦ ᐃᑲᔪᖅᑕᒥᓃᑦ: 5

ᑕᒪᐃᓐᓂ ᑮᓇᐅᔭᑦ ᐊᖏᖅᑕᐅᔪᑦ:	 $2,561,874
ᑕᒪᐃᓐᓂ ᐊᒥᓲᓂᖏᑦ ᐱᓕᕆᐊᑦ:	 69
ᑕᒪᐃᓐᓂ ᐃᓄᐃᑦ ᐱᔨᑦᑎᖅᑕᐅᔪᑦ ᐃᑲᔪᖅᑕᒥᓃᑦ: 592

ᑭᙵᕐᓂ ᓱᕈᓰᑦ

20 ᐃᓄᓐᓂᑦ ᐱᔨᑦᑎᕋᖅᑐᑦ 25-ᓄᑦ ᐊᕐᕌᒍᓄᑦ

ᐃᓕᓐᓂᐊᖅᑏᑦ ᓯᑯᒦᑦᑐᑦ

ᐊᕐᕌᒍᑕᒫᑦ, ᑲᑭᕙᒃᑯᑦ ᑮᓇᐅᔭᖃᖅᑎᑦᑎᓲᑦ ᐃᓕᓐᓂᐊᖅᑎᓂᑦ ᕿᑭᖅᑖᓗᒻᒦᙶᖅᑐᓂᑦ ᐃᓚᐅᖃᑕᐅᒍᓐᓇᖁᓪᓗᒋᑦ ᐃᓕᓐᓂᐊᖅᑏᑦ ᓯᑯᒥ 
ᐃᓕᓐᓂᐊᖅᑐᑦ, ᐱᐅᔪᒻᒪᕆᐊᓗᒃ ᐊᑕᐅᓯᐊᑐᐊᖅ ᐃᓅᓯᕐᒥᒃ ᐊᑐᖅᑕᐅᕙᑦᑐᑦ ᒪᒃᑯᒃᑐᓄᑦ.  ᑲᑭᕙᒃᑯᑦ ᐅᐱᒍᓱᒻᒪᕆᑦᑐᑦ ᐃᑲᔪᖅᑐᐃᔪᓐᓇᕐᒪᑕ 
ᑕᒪᒃᑯᓂᖓ ᒪᒃᑯᒃᑐᑦ ᓯᕗᓕᖅᐅᔪᓂᑦ!

“ᑲᑭᕙᒃᑯᓐᓄᑦ,

ᖁᔭᓐᓇᒦᒻᒪᕆᐊᓗᒃ ᐊᑭᓕᖅᑕᐅᔪᓐᓇᓚᐅᕋᒪ.  ᐃᓄᖕᓂᑦ ᖃᐅᔨᓚᐅᖅᓯᒪᙱᑕᓐᓂᑦ 
ᖃᐅᔨᒪᓕᕈᓐᓇᓚᐅᖅᑐᖓ ᐊᒻᒪᓗ ᑲᒪᓇᖅᑐᓂᑦ ᐊᒥᓱᓂᒃ ᑕᑯᔪᓐᓇᓚᐅᖅᑐᖓ.  
ᐃᓕᑉᐹᓪᓕᓚᐅᖅᑐᖓ ᓯᓚᑉ ᐊᓯᔾᔨᕐᓂᖓᓂᒃ ᐊᒻᒪᓗ ᐅᑭᐅᖅᑕᖅᑐᒥᒃ.  ᐊᖏᕐᕋᕈᒪ, 
ᐅᖃᐅᑎᔪᒪᕙᒃᑲ ᐊᓯᒃᑲ ᑭᓱᓂᑦ ᐃᓕᓐᓂᐊᓚᐅᖅᑕᓐᓂᒃ.  ᓲᕐᓗᖃᐃ ᒥᑦᑎᒪᑕᓕᖕᒥ ᒪᒃᑯᑦᑐᓂ 
ᐃᓕᓐᓂᐊᖅᑏᑦ ᓯᑯᒥ ᐃᓕᓐᓂᐊᖃᑕᐅᖁᔨᒍᓐᓇᓕᖅᑎᑦᑎᒍᓐᓇᓛᖅᑐᒃᓴᐅᕗᖓ.”

ᑕᐃᓴᓐ ᐊᕐᓇᑦᓯᐊᖅ

“ᑲᑭᕙᒃ ᑲᑐᔾᔨᖃᑎᒌᖏᑦ,

ᖁᔭᓐᓇᒦᒃ.  ᐅᖃᐅᓯᕆᔭᒃᓴᐅᙱᒻᒪᕆᑦᑐᑦ ᖁᔭᓕᓂᕋ ᐊᐅᓪᓚᖃᑕᐅᔪᓐᓇᓚᐅᕐᓂᓐᓄᑦ.  
ᐊᓯᖏᓐᓂᑦ ᑕᑯᔪᓐᓇᖅᓯᓯᒪᕗᖓ ᑕᑯᓇᓱᐊᕈᓐᓇᓚᐅᖅᓯᒪᓇᖓ ᐊᔾᔨᐅᙱᑦᑐᓂᑦ, 
ᐃᓕᑉᐹᓪᓕᖅᑐᖓᓗ ᖃᐅᔨᓴᓂᕐᒥᒃ (ᐱᐅᒋᓛᕋ ᐃᓕᓐᓂᐊᖅᑐᒍ) ᐊᒻᒪᓗ...
ᑕᐃᒪᓐᓇᐃᓐᓂᐊᕋᓱᒋᓚᐅᙱᓚᖓ, ᑭᓯᐊᓂᓕ ᐃᑉᐱᓐᓂᐊᓂᒃᑯᑦ ᐃᑉᐱᓐᓂᐊᔪᒻᒪᕆᐅᓚᐅᖅᑐᖓ 
ᐃᓕᖅᑯᓯᕐᓂ ᖃᐅᔨᕚᓪᓕᓚᐅᕋᒪ ᐊᓯᐅᔨᓯᒪᔭᒥᓂᕆᓪᓗᒋᑦ.  ᐅᑕᖅᑭᒍᓐᓇᙱᓚᖓ 
ᐊᑦᑐᐃᓂᖃᕐᓂᐊᕋᒪ ᕿᓚᒥᑲᐅᑎᒋᑯᓘᙱᒃᑲᓗᐊᖅᑎᓪᓗᒍ ᐅᑎᖅᑎᑦᑎᒍᓐᓇᕐᓂᐊᕋᒪ 
ᑐᓐᓂᖅᑯᓯᐊᕆᓚᐅᖅᑕᖕᓂᑦ ᐅᕙᓐᓄᑦ”

ᓖᓇ ᖁᐊᕋᖅ-ᑐᓯᐊᑦ

“ᖁᔭᓐᓇᒦᒃ!

ᐃᓕᔅᓯᖕᓄᑦ ᐃᑲᔪᖅᑕᐅᓚᐅᙱᒃᑯᒪ ᐊᑭᓕᖅᑕᐅᙱᓪᓗᑕ, ᐃᓕᓐᓂᐊᖅᑏᑦ ᓯᑯᒥ 
ᐃᓚᐅᖃᑕᐅᕝᕕᒋᔪᓐᓇᓚᐅᙱᑕᒃᑲ.  ᖁᔭᓐᓇᒦᒻᒪᕆᐊᓗᒃ!”

ᕗᕋᐃᔭᓐ ᐃᑦᑐᑯᓗᒃ

ᐃᓕᓐᓂᐊᖅᑏᑦ ᓯᑯᒦᑦᑐᑦ

21ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2016

ᓯᑕᐸᓂ ᒪᒃᑖᒍᑦ ᐊᐅᓱᐃᑦᑐᒥ 2003

ᑲᑭᕙᒃᑯᑦ  
ᐊᑐᖃᑦᑕᖅᓯᒪᔭᖏᑦ  
ᐃᖅᑲᐅᒪᒋᔭᖏᑦ

ᐱᓕᒻᒪᓴᕐᓂᖅ ᐊᒻᒪᓗ 
ᐃᖅᑲᓇᐃᔭᕐᓂᖅ
ᑲᑭᕙᒃ ᑲᑐᔾᔨᖃᑎᒌᖏᓐᓂ ᖃᐅᔨᒪᒐᑦᑕ ᐱᓕᒻᒪᓴᕐᓂᖅ ᐊᒻᒪᓗ 
ᐃᖅᑲᓇᐃᔭᕐᓂᖅ ᐱᒻᒪᕆᐅᒻᒪᑎᒃ ᑲᔪᓯᓂᖃᑦᑎᐊᖁᓪᓗᒋ  
ᕿᑭᖅᑖᓗᖕᒥᐅᑦ ᐊᑎᓕᐅᖅᑕᐅᖃᑕᐅᓯᒪᔪᓂᑦ.  ᑕᐃᒪᐃᓐᓂᖓᓄᑦ 
ᐅᑯᓂᖓ ᐱᓕᕆᐊᕐᓂᒃ ᐊᑐᐃᓐᓇᐅᒪᑎᑦᑎᓲᖑᕗᒍᑦ ᐃᑲᔪᖅᑕᐅᖁᓪᓗᒋ 
21ᑦ ᐱᔨᑦᑎᕋᖅᑕᕗᖅ ᐃᖅᑲᓇᐃᔮᖅᑖᕐᓂᐊᕐᒪᑕ:

•	ᐊᑐᓂ ᐃᓄᐃᑦ ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 
ᐃᑲᔪᖅᑕᐅᓂᖏᑦ ᐱᓕᕆᐊᖓ ᐃᑲᔪᓲᑦ 
ᐊᑎᓕᐅᖅᑕᐅᖃᑕᐅᓯᒪᔪᓂᑦ ᓄᓇᑖᕐᓂᕐᒧᑦ 
ᐊᔪᕈᓐᓃᕈᓐᓇᖁᓪᓗᒋ  ᐃᑲᔪᖅᑐᖅᑕᐅᓪᓗᑎᑦ ᐃᓕᓐᓂᐊᖅᑐᑦ 
ᐃᖅᑲᓇᐃᔮᒃᓴᖅᑖᕈᑎᒃᓴᕆᓛᖅᑕᒥᓄᑦ.  ᑖᒃᑯᑎᒎᓇ ᐱᓕᕆᐊᖅᑎᒍᑦ 
ᑮᓇᐅᔭᓂᑦ ᐊᐃᑦᑑᓯᐊᓲᖑᕗᒍᑦ, ᓯᓚᑦᑐᓴᕐᕕᒻᒧ ᐃᓯᕈᑎᖏᓐᓂᑦ 
ᐊᒻᒪᓗ ᐊᐅᓪᓚᕈᑎᖏᑦ ᐊᑭᓕᖅᑐᒋᑦ.

•	 ᑮᓇᐅᔾᔭᒃᓵᕆᔭᐅᒐᔭᖅᑐᑦ ᐃᑲᔫᓯᐊᖅᑖᕈᑕᐅᓂᑦ ᐱᓕᕆᐊᖓ 
ᐃᑲᔪᓲᑦ ᐃᖅᑲᓇᐃᔭᕐᕕᓂᑦ ᐃᖅᑲᓇᐃᔭᖅᑎᑖᖁᓪᓗᒋ  ᐃᓄᓐᓂᒃ 
ᑮᓇᐅᔾᔭᒃᓴᕆᔭᐅᓂᐊᖅᑐᓂᑦ ᐃᑲᔫᓯᐊᖅᑖᖅᑎᑎᓪᓗᑎᑦ 12-48 
ᐱᓇᓱᐊᕈᓯᕐᓄᑦ.

•	 ᑮᓇᐅᔾᔭᒃᓵᕆᔭᐅᒐᔭᖅᑐᑦ ᐃᑲᔫᓯᐊᖅᑖᕈᑕᐅᓂᑦ ᐱᓕᕆᐊᖓ 
ᐃᑲᔪᓲᑦ ᐃᖅᑲᓇᐃᔭᕐᕕᓂᑦ ᐃᖅᑲᓇᐃᔭᖅᑎᑖᖁᓪᓗᒋ  ᐃᓄᓐᓂᒃ 
ᑮᓇᐅᔾᔭᒃᓴᕆᔭᐅᓂᐊᖅᑐᓂᑦ ᐃᑲᔫᓯᐊᖅᑖᖅᑎᑎᓪᓗᑎᑦ 12-48 
ᐱᓇᓱᐊᕈᓯᕐᓄᑦ.

ᐱᓕᕆᐊᖃᕈᒥᓇᕈᑎᒋᔭᒃᓴᖅ...
ᐃᑲᔪᖅᑐᖅᑕᐅᓂᖅ ᑲᑭᕙᒃ ᑲᑐᔾᔨᖃᑎᒌᖏᓐᓂᑦ ᑐᑭᓕᒃ 
ᐃᑲᔪᖅᑐᐃᑐᐃᓐᓇᙱᑦᑐᑦ ᓇᒻᒥᓂᖁᑎᒋᔭᐅᔪᓂᑦ ᐱᒋᐊᖅᑎᑦᑎᓗᓂ 
ᐅᕝᕙᓘᓐᓃᑦ ᑮᓇᐅᔭᖃᖅᑎᑕᐅᓪᓗᓂ ᓯᓚᑦᑐᓴᕐᕕᕐᔪᐊᕐᒧ 
ᐃᓕᓐᓂᐊᕆᐊᕐᓂᐊᖅᑐᓂᑦ, ᑐᑭᓕᒃ ᐊᑦᑐᐃᓂᖃᕐᓗᓂ ᐃᓄᐃᑦ 
ᐃᓅᓯᖏᓐᓂᑦ.

ᓴᐅᒥᐊᓂ-ᑕᓕᖅᐱᐊᓄᑦ: ᐋᓂ ᐋᓕᒃᔅᓵᓐᑐᕐ (ᐊᓪᓚᑦᑎ, ᐱᓕᒻᒪᒃᓴᐃᓂᕐᒧᑦ & 

ᐃᖅᑲᓇᐃᔭᖅᑎᑦᑎᓂᕐᒧᑦ) ᕌᓐᑎ ᖃᑦᑕᓕᒃ, ᓯᓚᑦᑐᓴᕐᕕᒻᒥ ᑐᙵᕕᖏᑦ ᐃᓕᓐᓂᐊᕇᖅᓯᒪᔪᖅ 

(ᑮᓇᐅᔭᖃᖅᑎᑕᐅᓪᓗᓂ ᑲᑭᕙᒃᑯᓐᓄᑦ), ᐊᒻᒪᓗ ᑯᕆᔅᑏᓐ ᕗᕉᕝ (ᐃᖅᑲᓇᐃᔭᖅᑐᓕᕆᓂᕐᒧᑦ ᑲᒪᔨ)

249 128 $2,297,374
ᐃᓄᐃᑦ ᐃᑲᔪᖅᑐᖅᑕᐅᓚᐅᖅᑐᑦ ᐊᑐᓂ 
ᐃᓄᐃᑦ ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ

ᐱᓕᒻᒪᒃᓴᐃᓂᕐᒧᑦ ᐱᓕᕆᐊᑦ 
ᐃᑲᔪᖅᑐᖅᑕᐅᔪᑦ

ᐊᖏᖅᑕᐅᔪᑦ ᐱᓕᒻᒪᒃᓴᐃᓂᕐᒧᑦ 
ᐊᒻᒪᓗ ᐃᖅᑲᓇᐃᔭᕐᓂᕐᒧᑦ

23

ᐃᓄᓐᓂᑦ ᐱᔨᑦᑎᕋᖅᑐᑦ 25-ᓄᑦ ᐊᕐᕌᒍᓄᑦ



ᑲᔪᓯᓂᖃᑦᑎᐊᖅᓯᒪᔪᖅ 
ᐅᓂᒃᑳᖅ
ᓰᐸ ᐱᑯᔭᒃ ᖃᐅᔨᓚᐅᖅᓯᒪᕗᖅ ᐃᓄᖕᓂᒃ ᐃᓕᓴᐃᔨᖃᕆᐊᖃᕐᒪᑦ 
ᐊᔪᙱᑦᑐᓂᑦ ᓄᓇᕗᒻᒥ ᐊᒻᒪᓗ ᐃᓱᒪᓕᐅᓕᓚᐅᖅᓯᒪᔪᖅ 
ᐅᑎᕐᓗᓂ ᓯᓚᑦᑐᓴᕐᕕᒻᒧᑦ ᓯᓚᑦᑐᓴᕐᕕᕐᔪᐊᕐᒥ ᓇᓕᒧᓐᓂᓕᓐᒥᒃ 
ᐃᓕᓐᓂᐊᕐᓂᓕᕆᓂᕐᒧᑦ ᓇᓗᓇᐃᒃᑯᑕᖅᑖᕆᐊᖅᑐᖅᑐᓂ.

“ᑮᓇᐅᔭᖃᖅᑎᑕᐅᒋᐊᙵᓚᐅᖅᓯᒪᔪᖓ ᑲᑭᕙᒃᑯᓐᓄᑦ ᓄᓇᕗᒻᒥ 
ᐃᓕᓴᐃᔨᒃᓴᐅᓂᕐᒧᑦ ᐱᓕᕆᐊᖓᓂᒃ ᐃᓕᓐᓂᐊᕆᐊᕋᒪ 
2001-ᒥ 2003-ᒧᑦ.  ᓯᓚᑦᑐᓴᕐᕕᒻᒧᑦ ᐅᑎᕐᓂᐊᕐᓗᖓ 
ᐃᓱᒪᓕᐅᓕᓚᐅᖅᓯᒪᔪᖓ ᐅᑎᕐᓂᐊᕋᒪ ᓯᓚᑦᑐᓴᕐᕕᕐᔪᐊᕐᒥ 
ᓇᓕᒧᓐᓂᓕᒻᒥᒃ ᐃᓕᓴᐃᔨᒃᓴᐅᓂᕐᒧᑦ ᓇᓗᓇᐃᒃᑯᑕᖅᑖᕐᓗᖓ.  
ᐅᑎᓚᐅᖅᓯᒪᔪᖓ 2013-ᒥ ᐊᒻᒪᓗ ᐱᔭᕇᖅᑐᖓ 2015-ᖑᑎᓪᓗᒍ.  
ᓄᓇᕗᒻᒥ ᐃᓕᓐᓂᐊᖅᑎᓄᑦ ᐊᒻᒪᓗ ᑲᑭᕙᒃᑯᓐᓄᑦ ᑮᓇᐅᔭᖅᑎᒍᑦ 
ᐃᑲᔫᓯᐊᖅᑖᖃᑦᑕᖅᑐᖓ.  ᐃᑲᔪᖅᑕᐅᓚᐅᖅᐳᖑ ᐊᑭᓕᒃᓴᒃᑲ 
ᐊᑭᓕᖅᓱᖃᑦᑕᖅᑐᒋᑦ, ᐃᓯᕈᑎᒃᑲ ᓯᓚᑦᑐᓴᕐᕕᒻᒧᑦ, ᐅᖃᓕᒫᒐᕐᓄᑦ, ᐊᒻᒪᓗ 
ᐊᑭᓕᕆᐊᓕᖕᓄᑦ.  ᓂᕿᖃᖅᑎᑕᐅᔪᓐᓇᖅᑐᖓᓗ.  ᐅᐱᒍᓱᑉᐳᖓᓗ 
ᐱᕕᒃᓴᖃᑦᑎᐊᕕᐅᑎᒃᑲᒪ ᐊᑎᓕᐅᖅᑕᐅᖃᑕᐅᓯᒪᓪᓗᖓ 
ᓄᓇᕗᒻᒥ ᑮᓇᐅᔭᓂᑦ ᐃᑲᔫᓯᐊᖅᑖᕈᓐᓇᖅᑐᖓ ᐃᓕᓐᓂᐊᕆᐊᕈᒪ 
ᑲᑐᔾᔨᖃᑎᒌᒃᑯᓐᓄᑦ.  ᑲᑭᕙᒃᑯᓐᓄᑦ ᐃᑲᔪᖅᑕᐅᓯᒪᕗᖓ ᐃᓕᓴᐃᔨᐅᓂᕐᒧᑦ 
ᓇᓗᓇᐃᒃᑯᑕᓕᖅᑐᖓ, ᖁᔭᓐᓇᒦᒃ ᑲᑭᕙᒃᑯᑦ.”

ᓰᐸ ᐱᑯᔭᒃ

ᑲᑭᕙᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ,

“3 ½ ᐊᕐᕌᒍᓂᑦ ᐃᓕᓐᓂᐊᖅᑎᓪᓗᖓ ᒪᓕᒐᓕᕆᓂᕐᒥᒃ ᐋᑐᕚ ᓯᓚᑦᑐᓴᕐᕕᕐᔪᐊᖓᓂ ᐊᒻᒪᓗ 

ᐱᖁᔭᓕᕆᓂᕐᒧᑦ ᐱᓕᕆᐊᖓᓂᒃ ᓴᔅᑳᑑᓐ–ᒥ ᐃᓕᓐᓂᐊᖅᑐᖓ, ᑲᑭᕙᒃᑯᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᑲᑎᒪᔨᖏᓪᓗ ᐃᑲᔪᖅᑐᐃᓯᒪᑐᐃᓐᓇᖅᑐᑦ ᐅᕙᓐᓂᑦ.  ᐅᑎᒧᑦ ᐃᖅᑲᐅᒪᑦᑎᓪᓗᖓ ᑲᒪᒻᒪᕆᒃᓯᒪᕗᖓ 

ᐃᑲᔪᖅᑐᖅᑕᐅᕕᔾᔪᐊᖃᑦᑕᓚᐅᕋᒪ ᐊᖏᕐᕋᓐᓂ ᓄᓇᕗᒻᒥ ᐊᒻᒪᓗ ᑲᑭᕙᒃ ᑲᑐᔾᔨᖃᑎᒌᖏᑦ 

ᐃᓚᒋᔭᒻᒪᕆᐅᓪᓗᓂ.  ᐊᑲᐅᓯᓇᖅᑐᖅ ᑲᑭᕙᒃᑯᑦ ᐊᒻᒪᓗ ᐊᒥᓱᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑯᐊᐳᕇᓴᐅᔪᓪᓗ 

ᐃᑲᔪᖅᑐᐃᓲᖑᒻᒪᑕ ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕆᐊᓲᓂᑦ ᐊᒻᒪᓗ ᑕᑯᔪᒪᓲᑦ ᒪᒃᑯᒃᑐᖁᑎᑦᑎᓐᓂ 

ᐊᔪᙱᑦᑐᓂᑦ ᐃᖅᑲᓇᐃᔮᖃᕐᓗᑎᑦ.  ᖁᔭᓐᓇᒦᖅᑐᒻᒪᕆᐅᕗᖓ ᑭᓱᓕᒫᕐᓄᑦ ᑲᑭᕙᒃᑯᑦ ᐅᕙᓐᓄᑦ 

ᐃᑲᔪᕈᓐᓇᓚᐅᕐᒪᑕ!”

ᐊᓕᓴ ᕕᓕᐅᕆᑎ-ᔅᐱᐊᓐᔅ  

24 ᐃᓄᓐᓂᑦ ᐱᔨᑦᑎᕋᖅᑐᑦ 25-ᓄᑦ ᐊᕐᕌᒍᓄᑦ



ᐱᓕᕆᐊᑉ ᐊᐅᓚᑕᐅᓂᖏᑦ
ᐱᓕᕆᐊᖅ ᑮᓇᐅᔭᑦ ᐊᖏᖅᑕᐅᔪᑦ ᐊᑐᓂ ᐃᓄᐃᑦ/ᐱᓕᕆᐊᑦ 

ᐃᑲᔪᖅᑐᖅᑕᐅᔪᑦ

ᐊᑐᓂ ᐃᓄᐃᑦ 
ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 
ᐃᑲᔫᓯᐊᖏᑦ $1,702,206 249

ᐱᓕᒻᒪᓴᕐᓂᕐᒧᑦ ᐱᓕᕆᐊᑦ $595,168 128

ᑕᒪᐃᓐᓂ $2,297,374 377

ᐱᓕᕆᐊᖃᕈᒥᓇᕈᑎᒋᔭᒃᓴᖅ...
ᓴᓂᕋᔭᒻᒦᙶᖅᓯᒪᔪᖅ, ᑯᕆᔅᑐᓪ ᒫᑎᓐ 2013-ᒥ ᐊᕐᕌᒍᑕᒫᑦ ᐅᓂᒃᑳᑦᑎᓐᓂ 
ᐅᖃᐅᑕᐅᓚᐅᖅᓯᒪᔪᖅ ᑮᓇᐅᔭᖅᑎᒍᑦ ᐃᑲᔪᖅᑕᐅᓪᓗᓂ ᐱᔭᕇᕐᓂᐊᕐᒪᑦ 
ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᖅᑕᖓᓂᑦ ᐊᒻᒪᓗ ᐃᓄᓕᕆᔨᐅᓂᐊᖅᑐᓂ 
ᐃᖅᑲᓇᐃᔭᕐᓗᓂ.  ᑕᐃᒪᙵᓂᑦ ᑯᕆᔅᑐᓪ ᐊᓯᔾᔨᖅᓯᒪᓕᖅᑐᖅ ᐃᖅᑲᓇᐃᔮᕐᒥᓂᑦ 
ᐊᒻᒪᓗ ᐅᓪᓗᒥᐅᔪᖅ ᐃᓄᐃᑦ ᐱᓕᕆᐊᖏᑕ ᑲᒪᔨᐅᓕᖅᑐᓂ ᕋᐃᑎᐊᓐ 
ᑲᓇᑕᒥ ᑎᒥᖓᓂ ᓇᒻᒥᓂᖁᑎᒋᔭᐅᔪᖅ ᓄᓇᕐᔪᐊᕐᒥ ᐊᖏᓛᖅ ᓄᓇᕐᔪᐊᕐᒥ 
ᓴᐳᓐᓂᐊᓂᕐᒧᑦ ᑳᓐᑐᕌᒃᑦ-ᑑᔪᑦ.  ᑯᕆᔅᑐ ᓂᕈᐊᖅᑕᐅᓯᒪᔪᑦ ᖃᕋᓴᐅᔭᓕᕆᓂᕐᒥᒃ 
ᐱᕙᓪᓕᐊᕙᓪᓕᐊᔪᒻᒪᕆᐅᓪᓗᓂ 2016-ᒥ ᐊᕐᓇᐃᑦ ᐊᒥᐊᖏᑦ STEM 
(ᖃᐅᔨᓴᕐᓂᕐᒧᑦ, ᖃᕋᓴᐅᔭᓕᕆᓂᕐᒧᑦ, ᑎᑎᖅᑐᒐᐅᔭᕐᓂᕐᒧᑦ ᐊᒻᒪᓗ 
ᓈᓴᐅᓯᕆᓂᕐᒧᑦ) ᑲᑎᒪᕕᔾᔪᐊᕐᓂᖓᓂᒃ ᐊᒃᑑᕝᕙ 2016-ᖑᓕᖅᐸᑦ 
ᑲᑎᒪᕕᔾᔪᐊᓛᖅᑐᑎᑦ.

“ᐱᔾᔪᑎᒋᓚᐅᖅᑕᕋ ᑕᒫᓃᒍᓐᓇᓕᖅᑐᖓ ᐃᖅᑲᓇᐃᔮᕆᓕᖅᑕᓐᓂᑦ 
ᐃᑲᔪᖅᑐᖅᑕᐅᓚᐅᕋᒪ ᑮᓇᐅᔭᖅᑎᒍᑦ ᐃᓕᓐᓂᐊᖅᑐᖓ ᑲᑭᕙᒃ 
ᑲᑐᔾᔨᖃᑎᒌᒃᑯᖏᓐᓄᑦ 2013/2014-ᒥ.  ᐃᑲᔪᖅᑕᐅᓚᐅᙱᒃᑯᒪ ᑲᑭᕙᒃᑯᓐᓄᑦ, 
ᐊᒻᒪᓗ ᐱᓕᕆᐊᖃᖃᑦᑕᓚᐅᙱᒃᑯᑎᑦ ᐱᓇᓱᐊᓚᐅᙱᒃᑯᑎᓪᓗ ᐃᑲᔪᕐᓗᑎᑦ 
ᑲᑭᕙᒃᑯᑦ ᐃᖅᑲᓇᐃᔭᖅᑎᖏᑦ ᑎᑭᓐᓇᓱᐊᖅᑕᓐᓂ ᐱᕚᓪᓕᕈᓐᓇᖅᓯᒪᓕᖅᑐᖓ 
ᐊᒻᒪᓗ ᐱᔭᕇᕐᓗᖓ ᐃᓕᓐᓂᐊᖅᑕᓐᓂᒃ ᓯᓚᑦᑐᓴᕐᕕᕐᔪᐊᕐᒥᒃ, ᐅᓪᓗᒥᐅᔪᖅ 
ᐃᖅᑲᓇᐃᔮᕆᓕᖅᑕᓐᓂᑦ ᐃᓅᓯᓕᕆᖅᑕᓂᓪᓗ ᑕᒫᓃᒃᑲᔭᙱᑦᑐᖓ.”  

“ᐅᑕᖅᑭᒍᓐᓇᙱᑦᑐᖓ ᑭᒡᒐᑐᕐᓗᒋᑦ ᐃᓄᐃᑦ ᑲᓇᑕᒥᐅᑦ 
ᑕᒫᓂ ᐊᕐᕌᒍᒥ ᑲᑎᒪᕕᔾᔪᐊᖅᑐᖃᓕᖅᑎᓪᓗᒍ!  ᓂᕆᐅᑉᐳᖓ 
ᐱᓕᕆᐊᖃᕈᒪᓕᖅᑎᑦᑎᒍᓐᓇᐃᓐᓇᕐᓂᐊᕋᒪ ᐃᓕᓐᓂᐊᖅᑎᓪᓗᒋᓪᓗ 
ᐃᓄᐃᑦ ᑕᒪᐃᓐᓂ ᐱᕕᖃᕐᒪᑕ ᐃᓕᓐᓂᐊᕐᓂᕐᒥᒃ, ᐃᖅᑲᓇᐃᔭᕐᓂᕐᒥᒃ ᐊᒻᒪᓗ 
ᐱᓕᒻᒪᓴᕐᓂᕐᒥᒃ ᐊᒻᒪᓗ ᓇᒻᒥᓂᖃᕐᓂᕐᒥᒃ, ᑖᓐᓇ ᐊᑕᐅᓯᐊᑐᓘᕗᖅ, ᐊᒻᒪᓗ 
ᐱᒋᐊᖅᐸᓪᓕᐊᑐᐃᓐᓇᓕᖅᑐᖓᓗ.”

–ᑯᕆᔅᑐᓪ ᒫᑕᓐ

25ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2016



26

ᐄᕙ ᒍᕉᕝᔅ ᐊᒻᒪᓗ ᔩᓂ ᓯᒥᑦ ᐱᔭᕇᖅᑑᒃ ᐃᖅᑲᓇᔮᕆᔭᐅᔪᒪᔪᑦ ᒪᓕᑦᑐᒋᑦ 

ᐃᑲᔪᖅᑎᐅᓂᕐᒧᒃ ᐃᓕᓐᓂᐊᕐᓂᕐᒥᒃ ᓄᓇᕗᑦ ᓯᓚᑦᑐᓴᕐᕕᖓᓂ.

ᑲᑭᕙᒃᑯᑦ  
ᐊᑐᖃᑦᑕᖅᓯᒪᔭᖏᑦ  
ᐃᖅᑲᐅᒪᒋᔭᖏᑦ

26

ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2016



ᐱᓕᕆᖃᑎᒋᔭᐅᓲᑦ 
ᖃᓄᐃᑦᑑᓂᖏᑦ
ᓄᓇᕗᒻᒥ ᓯᓚᑦᑐᓴᕐᕕᒃᑯᑦ

ᑲᑭᕙᒃ ᐃᖅᑲᓇᐃᔮᒃᓴᕆᔭᐅᔪᒪᔪᓂᑦ ᐱᔨᑦᑎᕋᖅᑏᑦ 
ᐱᓕᕆᕝᕕᖓ ᐃᖅᑲᓇᐃᔭᖃᑎᖃᑦᑎᐊᖅᓯᒪᔪᑦ 
ᓄᓇᕗᑦ ᓯᓚᑦᑐᓴᕐᕕᒃᑯᖏᓐᓂ ᐃᖅᑲᓇᐃᔭᕐᓂᕐᒧᑦ 
ᐃᓕᓐᓂᐊᓂᕐᒧᓪᓗ.  ᐃᖅᑲᓇᐃᔭᖃᑎᒋᒋᐊᙵᖅᓯᒪᕙᕗᑦ 
ᐃᖅᑲᓇᐃᔮᒃᓴᕆᔭᐅᔪᒪᔪᑦ ᐱᔨᑦᑎᕋᖅᑎᖏᑕ 
ᐃᓕᓐᓂᐊᑎᑦᑎᓪᓗᑎᑦ ᓲᕐᓗᒃ ᐃᓕᓐᓂᐊᖅᑕᐅᓯᒪᔪᑦ 
ᐃᖅᑲᓇᐃᔮᕆᔭᐅᓯᒪᔪᓪᓗ ᑎᑎᕋᕆᐅᖅᓴᓂᕐᒥᒃ, 
ᐃᖅᑲᓇᐃᔮᒃᓴᒧᑦ ᐊᐱᖅᓱᖅᑕᐅᓗᓂ ᐊᔪᕈᓐᓃᖅᓴᓂᖅ, 
ᐃᖅᑲᓇᐃᔮᕐᒥᒃ ᕿᓂᕐᓗᓂ ᐃᑲᔫᑎᓂᑦ ᐊᒻᒪᓗ 
ᓄᓇᕗᑦ ᒐᕙᒪᖏᓐᓄᑦ ᐃᖅᑲᓇᐃᔮᒃᓴᖅᑖᕋᓱᐊᕐᓗᓂ 
ᐊᐅᓚᓂᖏᑦ.  ᑲᑭᕙᒃ ᑲᑐᔾᔨᖃᑎᒌᖏᑕ ᐃᖅᑲᓇᐃᔭᖅᑎᖏᑦ 
ᑕᐃᑲᓃᖃᑦᑕᕐᒥᔪᑦ ᐃᖅᑲᓇᐃᔮᒃᓴᓯᐅᕐᕕᒻᒥ 
ᐃᑲᔪᖅᑕᐅᖁᓪᓗᒋᑦ ᐃᓕᓐᓂᐊᖅᑏᑦ ᕿᓂᖅᑎᓪᓗᒋᑦ 
ᐃᖅᑲᓇᐃᔮᒃᓴᓂᑦ, ᐃᓕᓐᓂᐊᖅᑕᐅᓯᒪᓂᑯᑦ 
ᐃᖅᑲᓇᐃᔭᖅᑕᐅᓯᒪᓂᑯᓪᓗ ᑎᑎᕋᖅᑕᐅᓂᖏᓐᓂᑦ ᐊᒻᒪᓗ 
ᓈᑎᕆᐊᓕᖕᓂᒃ ᐱᔭᕇᖅᓯᓗᑎᑦ ᐊᒻᒪᓗ ᐱᓇᓱᐊᒐᕐᓂᑦ 
ᐃᖅᑲᓇᐃᔮᒃᓴᒧᑦ ᐃᑲᔪᖅᑐᑎᑦ.

ᐃᖅᑲᓇᐃᔭᖅᑎᖏᑦ ᐱᓕᒻᒪᒃᓴᐃᓂᕐᒧᑦ ᐃᖅᑲᓇᐃᔭᕐᓂᒧᓪᓗ 
ᐱᓕᕆᕝᕕᖓ ᐃᓚᐅᖃᑕᐅᓚᐅᖅᓯᒪᒻᒥᔪᖅ 
ᐊᕐᕌᒍᑕᒫᑦ ᓄᓇᕗᑦ ᓯᓚᑦᑐᓴᕐᕕᖓᓂ ᐃᓕᓐᓂᐊᖅᑏᑦ 
ᑐᑭᓯᒋᐊᖅᑎᑕᐅᓂᖏᓐᓂᑦ.  ᐃᓚᒋᔭᐅᓪᓗᓂ 
ᑐᑭᓯᒋᐊᖅᑎᑕᐅᓂᖏᑕ ᐃᓕᓐᓂᐊᖅᑏᑦ ᑲᑭᕙᒃᑯᑦ 
ᑐᑭᓯᒋᐊᖅᑎᑦᑎᓚᐅᖅᑐᑦ ᐃᓕᓐᓂᐊᖅᑎᓂᑦ 
ᑮᓇᐅᔭᖃᖅᑎᑦᑎᓲᖑᓂᖏᓐᓂᑦ ᐊᒻᒪᓗᑦᑕᐅᖅ 
ᑭᓱᑐᐃᓐᓇᕐᓂᒃ ᑐᑭᓯᒋᐊᖅᑎᑎᓪᓗᑎᑦ ᐱᓕᕆᐊᑦᑎᓐᓂ.

ᐃᖅᑲᓇᐃᔮᕆᔭᐅᔪᒪᔪᓄᑦ 
ᐱᔨᑦᑎᕋᕈᑏᑦ

50614
ᐊᒥᓲᓂᖏᑦ ᓄᑖᑦ ᐅᑎᖅᓯᒪᔪᓪᓗ ᐱᔨᑦᑎᖅᑕᕗᑦ ᑕᐅᑯᙵᖅᓯᒪᔪᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᔨᑦᑎᕋᕐᕕᓄᑦ
ᐃᖅᑲᓇᐃᔭᖅᑐᓕᕆᓂᕐᒧᑦ ᐱᔨᑦᑎᕋᕐᕖᑦ 

ᕿᑭᖅᑖᓗᖕᒥ

ᐃᖅᑲᓇᐃᔮᖅᑖᕐᓗᓂ ᐃᑲᔪᖅᑐᐃᔩᑦ 
ᐱᔨᑦᑎᕋᕐᓂᖏᑦ

ᑲᑭᕙᒃ ᑲᑐᔾᔨᖃᑎᒌᖏᑦ ᐃᖅᑲᓇᐃᔮᖅᑖᕐᓗᓂ ᐃᑲᔪᖅᑐᐃᔩᑦ 
ᐱᔨᑦᑎᕋᕈᑎᖏᓐᓂᑦ ᐱᔨᑦᑎᕋᓲᑦ ᐊᓪᓚᕝᕕᑎᓐᓂ ᐃᖃᓗᓐᓂ 
ᐊᒻᒪᓗ ᐊᓪᓚᕝᕕᖏᑎᒍᑦ ᓄᓇᓖᑦ ᑐᓴᐅᒪᑎᑦᑎᔨᑎᒍᑦ 
ᐊᑐᓂ ᓄᓇᓕᐅᔪᓂᑦ ᕿᑭᖅᑖᓗᒻᒥ.

ᑲᑭᕙᒃᑯᑦ ᐃᖅᑲᓇᐃᔭᖃᖅᓯᒪᔪᑦ 
ᐱᐅᓯᕚᓪᓕᖅᑎᑦᑎᓇᓱᐊᖅᑐᑎᑦ ᐃᖅᑲᓇᐃᔮᒃᓴᕆᔭᐅᔪᒪᔪᑦ 
ᐱᔨᑦᑎᕋᕈᑎᖏᑦ ᓄᓇᓕᐅᔪᓂᑦ ᐱᓕᒻᒪᓴᖅᑎᑕᐅᓪᓗᑎᑦ 
ᓄᓇᓕᓐᓂ ᑐᓴᐅᒪᑎᑦᑎᔨᓂᑦ.  ᐃᖅᑲᓇᐃᔭᕐᕕᖏᑦ 
ᐊᑐᐃᓐᓇᐅᒪᔪᑦ ᐃᖅᑲᓇᐃᔮᒃᓴᓂᑦ ᕿᓂᖃᑦᑕᕈᒪᔪᓄᑦ 
ᐊᒻᒪᓗ ᐃᓕᓐᓂᐊᖅᑕᐅᓯᒪᔪᑦ ᐃᖅᑲᓇᐃᔮᕆᔭᐅᓯᒪᓂᑯᓪᓗ 
ᑎᑎᕋᖅᑕᐅᒍᓐᓇᖅᑐᑎᑦ ᐃᖅᑲᓇᐃᔭᕐᕕᖏᓐᓂ.

ᔪᐊᓇᓯ ᐊᑯᒪᓕᒃ, ᐃᖅᑲᓇᐃᔮᒃᓴᕆᔭᐅᔪᒪᔪᓂᑦ ᐱᔨᑦᑎᕋᕈᑏᑦ/ᓴᖅᑭᔮᕆᐊᕐᔫᒥᑎᑦᑎᓂᕐᒧᑦ ᑲᒪᔨ 

ᐊᐃᑉᐸᖃᖅᑐᓂ ᕼᐊᓇ ᕿᓚᕝᕙᕐᒥ ᐅᐸᑦᑕᐅᔪᓐᓇᖅᑐᑎᑦ ᑐᑭᒋᐊᖅᑐᖃᕐᓗᓂ, ᑭᙵᕐᓂ

ᐱᔨᑦᑎᕋᖅᑕᐅᔪᑦ
ᑲᑭᕙᒃ ᐃᖅᑲᓇᐃᔮᒃᓴᖅᑖᕋᓱᐊᖅᑐᓂᑦ ᐃᑲᔪᖅᑏᑦ ᐱᔨᑦᑎᕋᕐᓂᖏᑦ 
ᓂᐅᕐᕈᓂᖏᑦ ᓄᓇᓖᑦ ᒪᓕᑦᑐᒋᑦ 2015-16

ᓄᓇᓕᒃ ᑕᒪᐃᓐᓂ 
ᓂᐅᕐᕈᕕᐅᔪᑦ

ᐃᒃᐱᐊᕐᔪᒃ 17

ᑭᙵᐃᑦ 26

ᑲᖏᖅᑐᒑᐱᒃ 22

ᐊᐅᓱᐃᑦᑐᖅ 2

ᓴᓂᕋᔭᒃ 10

ᐃᒡᓗᓕᒃ 30

ᐃᒡᓗᓕᒃ 201

ᑭᒻᒥᕈᑦ 8

ᐸᖕᓂᖅᑑᖅ 111

ᒥᑦᑎᒪᑕᓕᒃ 37

ᕿᑭᖅᑕᕐᔪᐊᖅ 3

ᕿᑭᖅᑕᕐᔪᐊᖅ 2

ᓴᓂᑭᓗᐊᖅ 5

ᐊᓯᖏᑦ 32

ᑕᒪᐃᓐᓂ 506

ᓄᓇᓕᖕᓂ 
ᐃᖅᑲᓇᐃᔭᖃᑎᖃᕐᓂᖅ...
ᑲᑎᒪᖃᑎᒋᔭᐅᔪᑦ ᐅᑭᐅᖅᑐᖅᑕᒥ 
ᓯᓚᑦᑐᓴᕐᕕᒃᑯᓐᓂ ᐃᓕᓐᓂᐊᖅᑎᖏᑦ, 
ᑭᙵᐃᑦ ᐊᒻᒪᓗ ᑲᖏᖅᑐᒑᐱᒃ

ᕉᔨ ᓯᖕ

ᕖᕝᕗᐊᕆᐅᑎᓪᓗᒍ ᑕᕝᕙᐅᕗᑏᓚᐅᖅᓯᒪᔪᒍᑦ ᕉᔨ ᓯᖕ-ᒧᑦ, ᐊᓪᓚᑦᑎ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᕝᕕᐊᓂ.  ᑕᓪᓕᒪᑦ ᐊᕐᕌᒍᓂᑦ 
ᑲᑭᕙᒃᑯᓐᓃᑎᓪᓗᒍ ᕉᔨ ᐱᒻᒪᕆᐊᓗᒻᒥᒃ ᐃᑲᔪᓚᐅᖅᑐᖅ ᐋᖅᑭᒃᓱᐃᓪᓗᓂ 
ᐃᖅᑲᓇᐃᔮᖅᑖᕋᓱᐊᖅᑐᑦ ᐃᑲᔪᖅᑕᐅᓂᖏᑕ ᐱᔨᑦᑎᕋᕐᕕᖏᓐᓂ 
ᑲᑭᕙᒃᑯᓐᓂ ᐊᒻᒪᓗ ᐱᓕᒻᒪᒃᓴᐃᓪᓗᓂ ᓄᓇᓕᓐᓂ ᑐᓴᐅᒪᑎᑦᑎᔨᓂᑦ 
ᐅᐸᓗᖓᐃᖅᓯᒪᓂᐊᕐᒪᑕ ᐊᔾᔨᒋᐸᓗᒃᑕᖏᓐᓂᒃ ᐱᔨᑦᑎᕋᕈᑎᓂᑦ 
ᓄᓇᓕᐅᔪᓂᑦ.  ᐅᖓᓕᕐᓂᐊᖅᑕᕗᑦ ᐱᓕᕆᐊᖃᕈᒪᓂᖓ ᐊᒻᒪᓗ 
ᓴᐱᓕᔪᐃᑦᑑᓂᖓ ᐃᖅᑲᓇᐃᔭᖅᑐᓕᕆᓂᕐᒨᖓᔪᓂᑦ.

ᕉᔨ ᓯᖕ, ᐊᓪᓚᑦᑎ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᑦᑎᒪᑕᓕᒻᒨᖅᓯᒪᑎᓪᓗᒍ

ᓄᓇᓕᓐᓂ ᓇᔪᒐᐅᔪᑦ ᐅᑕᖅᑭᕕᒃ
ᐋᒡᒌᓯᐅᑎᓪᓗᒍ, ᑲᑭᕙᒃ ᑲᑐᔾᔨᖃᑎᒌᖏᑕ ᐃᖅᑲᓇᐃᔭᖅᑎᖏᑦ 
ᐅᑯᐊ: ᕉᔨ ᓯᖕ, ᐊᓪᓚᑦᑎ ᐃᖅᑲᓇᐃᔮᒃᓴᖃᕐᓂᕐᒧᑦ 
ᐱᔨᑦᑎᕋᕈᑎᖏᑦ; ᑯᕆᔅᑖᑉ ᑲᕐᔭ, ᐊᖓᔪᖅᑳᖅ ᓇᒻᒥᓂᖃᕐᓂᕐᒧᑦ 
ᑲᒪᔨ; ᐄᕙ ᐅᓈᓕᒃ, ᐃᖅᑲᓇᐃᔭᖅᑐᓕᕆᓂᕐᒧᑦ ᑲᒪᔨ; ᔪᐊᓇᓯ 
ᐊᑯᒪᓕᒃ, ᐃᖅᑲᓇᐃᔮᒃᓴᖃᖅᑐᓕᕆᓂᕐᒧᑦ ᐱᔨᑦᑎᕋᖅᑏᑦ/
ᓴᖅᑭᔮᕆᐊᕐᔫᒥᑎᑦᑎᓂᕐᒧᑦ ᑲᒪᔨ, ᐅᓂᒃᑳᓚᐅᖅᑐᑦ ᑲᑭᕙᒃᑯᑦ 
ᐱᓕᕆᐊᖏᓐᓂᑦ ᐱᔨᑦᑎᖅᑕᐅᕙᑦᑐᓂᑦ ᐅᑕᖅᑭᕕᒻᒥ, ᓄᓇᕗ 
ᑦᒐᕙᒪᒃᑯᓐᓄᑦ ᐊᐅᓚᑕᐅᔪᖅ ᑎᒍᔭᐅᒪᔪᒥᓃᑦ ᓇᔪᒐᖓ.

ᐃᓄᒃᓱᒃ ᐃᓕᓐᓂᐊᕐᕕᐊᓗᒃ
ᒪᐃᖑᑎᓪᓗᒍ, ᐃᖅᑲᓇᐃᔭᖅᑏᑦ ᑲᑭᕙᒃ ᑲᑐᔾᔨᖃᑎᒌᖏᓐᓂᑦ 
ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒨᓚᐅᖅᓯᒪᔪᑦ ᐅᓂᒃᑳᕆᐊᖅᑐᖅᑐᑎᑦ 
ᖁᑦᑎᓂᖅᐹᓂ ᐃᓕᓐᓂᐊᖅᑎᓄᑦ.  ᐅᓂᒃᑳᓚᐅᖅᑐᑦ ᐊᑐᓂ ᐃᓄᐃᑦ 
ᑮᓇᐅᔭᑦ ᐃᑲᔫᓯᐊᒃᓴᖏᑦ ᐃᓕᓐᓂᐊᕆᐊᕐᓂᕐᒧᑦ ᐱᓕᕆᐊᕐᒥᒃ 
ᓯᓚᑦᑐᓴᕐᕕᒻᒨᕐᓂᐅᓴᔪᓄᑦ, ᐸᐃᕆᕖᑦ ᐱᓕᕆᐊᖏᑦ, ᐊᒻᒪᓗ 
ᐃᓕᓐᓂᐊᖅᑕᐅᓯᒪᓂᑯᑦ ᐃᖅᑲᓇᐃᔮᕆᔭᐅᖃᑦᑕᖅᓯᒪᓂᑯᓪᓗ 
ᑎᑎᕋᖅᑕᐅᓂᖏᑦ.  ᐃᓕᓐᓂᐊᖅᑏᑦ ᑐᓴᖅᑎᑕᐅᓚᖅᓯᒪᒻᒥᔪᑦ 
ᐱᔨᑦᑎᕋᕈᑏᑦ ᐊᑐᐃᓐᓇᐅᒪᔪᑦ ᐃᖅᑲᓇᐃᔮᖅᑖᕋᓱᐊᕐᓂᕐᒧᑦ ᐃᑲᔪᖅᑏᑦ 
ᑲᑭᕙᒃᑯᓐᓂ.

ᑲᑭᕙᒃ ᑲᑐᔾᔨᖃᑎᒌᖏᑕ ᐃᖅᑲᓇᐃᔭᖅᑎᖏᑦ ᐱᖃᑕᐅᓚᐅᕐᒥᔪᑦ 
ᐊᕐᕌᒍᑕᒫᑦ ᐃᖅᑲᓇᐃᔮᒃᓴᑦ ᑕᑯᒃᓴᐅᑎᑕᐅᓂᖏᓐᓄᑦ ᐃᓄᒃᓱᒃ 
ᐃᓕᓐᓂᐊᕐᕕᐊᓗᒻᒥ.  ᑲᑐᔾᔨᖃᑎᒌᖑᔪᑦ ᑲᓇᑕᒥ ᒐᕙᒪᒃᑯᓐᓂ, ᓄᓇᕗᑦ 
ᒐᕙᒪᖏᑦ ᐊᒻᒪᓗ ᒐᕙᒪᒃᑰᙱᑦᑐᖅ ᑲᑐᔾᔨᖃᑎᒌᖏᑦ ᐋᖅᑮᓚᐅᖅᑐᑦ 
ᓵᒻᒥᓂᑦ ᑕᑯᑎᑕᐅᓂᐊᕐᒪᑕ ᐃᓕᓐᓂᐊᖅᑏᑦ ᐊᒻᒪᓗ ᑭᒃᑯᑐᐃᓐᓇᐃᑦ 
ᖃᓄᐃᑦᑑᒻᒪᖔᑕ ᐱᔨᑦᑎᕋᕈᑏᑦ ᐱᓕᕆᐊᓪᓘᓐᓃᑦ ᐊᑐᐃᓐᓇᐅᒪᑎᑕᐅᓲᑦ 
ᐊᒻᒪᓗ ᖃᓄᐃᑦᑐᑦ ᐃᖅᑲᓇᐃᔮᒃᓴᑦ ᐊᑐᐃᓐᓇᐅᒪᒻᒪᖔᑕ.

ᑕᒫᓃᑉᐳᒍᑦ ᐃᑲᔪᖅᑕᐅᖁᓪᓗᑎᑦ....
2015-ᖑᑎᓪᓗᒍ ᓄᓇᕗᒻᒥ ᐃᖅᑲᓇᐃᔭᕐᕖᑦ 
ᑕᑯᒃᓴᐅᑎᑦᑎᑎᓪᓗᒋ  ᓴᐅᒥᐊᓂ - ᑕᓕᖅᐱᐊᓄᑦ: 
ᐄᕙ ᒍᕉᕝᔅ, ᐄᕙ ᐅᓈᓕᒃ, ᔪᐊᓇᓯ ᐊᑯᒪᓕᒃ, ᔭᐃᒥᓯ 
ᐸᐃᑕᓐ, ᒦᑲ ᐅᓂᐅᖅᓵᒐᖅ ᐊᒻᒪᓗ ᒋᓕᐊᓐ ᑲᓴᓐᔅ

29ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2016



ᑲᑭᕙᒃᑯᑦ ᑕᕝᕙᐅᕗᑏᖅᑐᑦ ᐊᑯᓂᐅᔪᖅ ᐊᓪᓚᑦᑎᐅᓚᐅᖅᑐᒥᒃ 
ᑮᓇᐅᔭᓕᕆᓂᕐᒧᑦ, ᔅᑳᑦ ᕕᐅᓪᔅ, 2015-ᖑᑎᓪᓗᒍ

ᑲᑭᕙᒃᑯᑦ  
ᐊᑐᖃᑦᑕᖅᓯᒪᔭᖏᑦ  
ᐃᖅᑲᐅᒪᒋᔭᖏᑦ

ᑲᑭᕙᒃ ᑲᑐᔾᔨᖃᑎᒌᖏᑦ ᐊᔾᔨᒌᙱᑦᑐᒥᒃ ᐱᓕᕆᐊᖃᓲᑦ ᐃᑲᔪᖅᑐᐅᔪᓂᑦ ᐱᓕᒻᒪᓴᕐᓂᕐᒥᒃ 
ᐊᒻᒪᓗ ᐃᖅᑲᓇᐃᔮᒃᓴᖅᑖᓂᕐᒥᒃ, ᐸᐃᕆᕕᓕᕆᓂᕐᒥᒃ, ᒪᒃᑯᒃᑐᑦ ᐱᓇᓱᐊᒐᖏᓐᓂᑦ ᐊᒻᒪᓗ 
ᓇᒻᒥᓂᖁᑎᒋᔭᐅᔪᑦ ᐱᕙᓪᓕᐊᑎᑕᐅᓂᖏᓐᓂᑦ.  ᐊᕐᕌᒍᑦ ᑕᓪᓕᒪᐅᓂᖅᑐᓂᑦ ᑲᑭᕙᒃᑯᑦ 
ᐱᓕᕆᐊᖏᑕ ᑮᓇᐅᔭᓂᑦ ᐊᑐᓚᐅᖅᑐᑦ ᑕᒪᐃᓐᓂ ᐅᖓᑖᓃᑦᑐᓂᑦ $32 ᒥᓕᐊᓐᓂᒃ 
ᑮᓇᐅᔭᓂᑦ, $6.4 ᒥᓕᐊᓐ ᐊᕐᕌᒍᑕᒫᑦ.  ᑕᒫᓂ ᐊᕐᕌᒍᒥ 75%-ᖑᔪᑦ ᑕᒪᐃᓐᓂ ᐊᑭᓕᒃᓴᑦ 
ᐱᔨᑦᑎᕋᖅᑕᑎᓐᓅᖅᑕᐅᓚᐅᖅᑐᑦ, ᐃᒪᓐᓇᐸᓗᒃ $6.7 ᒥᓕᐊᓐ ᑮᓇᐅᔭᑦ.

ᑮᓇᐅᔭᑦ ᓇᐃᓈᖅᓯᒪᓂᖏᑦ

ᐱᓕᕆᐊᓄᑦ ᑮᓇᐅᔭᑦ ᐊᑐᖅᑕᐅᔪᑦ
$ 7,000,000

$ 6,500,000

$ 6,000,000

$ 5,500,000

$ 5,000,000

2012

2013

2014

2016

2015

ᐃᖅᑲᐅᒪᒋᔭᖏᑦ ᑲᑭᕙᒃᑯᑦ...
ᓕᓐ ᕿᓚᕝᕙᖅ, ᐊᓪᓚᑦᑎ ᑮᓇᐅᔭᓕᕆᓂᕐᒧᑦ, ᒦᑲᓖ ᓕᐅᕕᔅ, 
ᑮᓇᐅᔭᓕᕆᔨ, ᓲᓴᓐ ᔅᑑᓂ 2001-ᖑᑎᓪᓗᒍ

31

ᐃᓄᓐᓂᑦ ᐱᔨᑦᑎᕋᖅᑐᑦ 25-ᓄᑦ ᐊᕐᕌᒍᓄᑦ

ᐱᖁᑏᑦ
ᑮᓇᐅᔭᑦ  3,930,049 

ᑮᓇᐅᔭᑦ ᐊᑐᖅᑕᐅᔪᑦ ᐱᕈᖅᓴᑎᑕᐅᓇᓱᐊᖅᑐᑎᑦ   6,641,908  

ᑮᓇᐅᔭᑦ ᑲᑐᔾᔨᖃᑎᒌᒧᑦ ᐊᑭᓕᖅᑕᐅᔭᕆᐊᓖᑦ   4,193,199  

ᐱᖁᑏᑦ & ᓱᓇᒃᑯᑖᑦ   33,813  

ᐊᑭᓕᕇᖅᓯᒪᔪᑦ ᐊᑭᓕᒃᓴᑦ   20,766  

ᑕᒪᐃᓐᓂ ᐱᖁᑏᑦ   14,819,735  

ᐊᑭᓕᕆᐊᓖᑦ
ᐊᑭᓕᒃᓴᑦ  889,990  

ᐱᓕᕆᐊᓄᑦ ᐊᑐᖅᑕᐅᔭᕆᐊᓖᑦ   891,575  

ᐅᖓᕙᕆᐊᖅᑕᐅᓯᒪᔪᑦ ᐃᑲᔫᓯᐊᑦ - ᑲᓇᑕᑉ 
ᐅᑭᐅᖅᑕᖅᑐᖓ ᐱᕙᓪᓕᐊᑎᑕᐅᓂᖓᓄᑦ ᑎᒥᖓ

  2,737,357  

ᐅᖓᕙᕆᐊᖅᑕᐅᓯᒪᔪᑦ ᐃᑲᔫᓯᐊᑦ - 
ᐃᓄᓕᕆᔨᑐᖃᒃᑯᑦ

 1,755,819 

ᐅᖓᕙᕆᐊᖅᑕᐅᓯᒪᔪᑦ ᐃᑲᔫᓯᐊᑦ - ᐊᓯᖏᑦ  460,750

ᑕᒪᐃᓐᓂ ᐊᑭᓕᒃᓴᑦ 6,735,491

ᑮᓇᐅᔭᑦ ᐊᒥᐊᒃᑯᖏᑦ
ᑮᓇᐅᔭᖃᕐᕕᒃ   1,534,018  

ᐱᕙᓪᓕᐊᔪᓕᕆᓂᕐᒧᑦ ᐱᕕᒃᓴᑦ ᑮᓇᐅᔭᖏᑦ   2,988,411 

ᒪᑭᒋᐊᕐᕕᒃ ᐊᑐᖅᑐᐊᕐᕕᒃ ᑮᓇᐅᔭᑦ   1,000,000 

ᓯᕗᒧᑦ ᐊᐃᑦᑑᓯᐊᑦ ᑮᓇᐅᔭᑦ  2,561,815 

ᑕᒪᐃᓐᓂ ᑮᓇᐅᔭᑦ ᐊᒥᐊᒃᑯᖏᑦ  8,084,244 

ᑕᒪᐃᓐᓂ ᐊᑭᓕᒃᓴᑦ & ᓇᒻᒥᓂᖁᑎᒋᔭᐅᔪᑦ  14,819,735

ᐱᓕᕆᐊᓄᑦ ᑮᓇᐅᔭᑦ ᐊᑐᖅᑕᐅᔪᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐊᑭᖏᑦ  2015-16

ᑮᓇᐅᔾᔭᒃᓵᖑᙱᑦᑐᓄᑦ 
ᐊᐅᓚᑦᑎᒍᑏᑦ ᐊᑭᖏᑦ

ᐱᓕᕆᐊᑦ
75%

16%
9%

ᑮᓇᐅᔾᔭᒃᓵᑦ ᐃᑲᔫᓯᐊᓪᓗ

ᑲᓇᑕᑉ ᐅᑭᐅᖅᑕᖅᑐᖓ ᐱᕙᓪᓕᐊᑎᑕᐅᓂᖓᓄᑦ ᑎᒥᖓ

ᓇᐃᓈᖅᓯᒪᔪᑦ ᐅᓂᒃᑳᖏᑦ ᑮᓇᐅᔭᑦ ᖃᓄᐃᓕᖓᓕᕐᓂᖏᓐᓂᑦ  2015-16

ᓇᓗᓇᐃᔭᐃᒍᑎ: 2015-16-ᖑᑎᓪᓗᒍ ᑲᑭᕙᒃ ᑲᑐᔾᔨᖃᑎᒌᖏᑦ ᐊᓯᔾᔩᓚᐅᖅᑐᑦ ᑮᓇᐅᔭᓂᑦ ᐊᐅᓚᑦᑎᒍᑎᖏᓐᓂᑦ ᓈᓴᐅᓯᕆᑎᓪᓗᒋᑦ 

ᐅᖓᕙᕆᐊᖅᑕᐅᓯᒪᔪᑦ ᑮᓇᐅᔭᑦ ᐃᖅᓯᐸᓪᓕᐊᔪᖁᑎᖏᓐᓂᑦ.  ᑕᒪᓐᓇ ᑐᑭᓕᒃ ᐃᓯᖅᐸᓪᓕᐊᔪᑦ ᑮᓇᐅᔭᑦ ᐱᓕᕆᐊᓂᑦ 

ᐊᐅᓚᑕᐅᓂᐊᖅᑐᓄᑦ ᐃᓕᓴᕆᔭᐅᓯᒪᕗᖅ ᐱᓕᕆᐊᕐᓄᑦ ᐊᖏᖅᑕᐅᓚᐅᖅᑎᓪᓗᒋᑦ ᑎᑎᕋᖅᑕᐅᓲᖑᒻᒪᑕ, ᐱᔭᐅᑎᓪᓗᒋᐅᙱᑦᑐᖅ.  

ᐱᔾᔪᑎᒋᓪᓗᒋᑦ ᐅᓂᒃᑳᖅᓯᒪᔪᑦ ᑮᓇᐅᔭᑦ ᐊᒥᐊᒃᑯᖏᑦ ᑎᑎᖅᑐᖅᓯᒪᔪᓂᑦ ᖁᓛᓂ, ᐅᖓᕙᕆᐊᖅᓯᒪᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ 

ᐱᖃᓯᐅᔾᔭᐅᓯᒪᕗᑦ

$ 3,000,000

$ 2,500,000

$ 2,000,000

$1,500,000

$1,000,000

$500,000

ᑮᓇᐅᔭᑦ ᐃᓯᖅᐸᓪᓕᐊᔪᑦ ᓇᑭᙶᕐᓂᖏᑦ 2015-16

$8,955,527 $6.7 $6.4
ᑕᒪᐃᓐᓂ ᑮᓇᐅᔭᑦ ᐃᓯᖅᑐᑦ 

2015-16
ᒥᓕᐊᓐ ᑮᓇᐅᔭᑦ ᑕᒪᐃᓐᓂ 

ᐱᓕᕆᐊᓄᑦ ᐊᑐᖅᑕᑦ ᑮᓇᐅᔭᑦ 
2015-16

ᒥᓕᐊᓐ ᑕᐃᒪᓐᓇᐸᓗᒃ ᐊᕐᕌᒍᑕᒫᑦ 
ᐊᑭᓕᐅᑕᑦ ᑕᓪᓕᒪᑦ ᐊᕐᕌᒎᓕᖅᑐᓂᑦ

1 ᐃᖅᑲᓇᐃᔭᖅᑐᓕᕆᔨᕐᔪᐊᒃᑯᑦ 
ᐃᓅᓯᓕᕆᔨᒃᑯᓪᓗ ᑲᓇᑕᒥ 
(ESDC) 

ᐊᖏᕈᑎᑎᒍᑦ ᑲᑭᕙᒃᑯᑦ ᐊᒻᒪᓗ 
ᐱᓕᕆᐊᑦ ᐱᔨᑦᑎᕋᕈᑏᓪᓗ 
ᐊᐅᓚᑕᐅᖁᓪᓗᒋᑦ 
ᑕᐃᒃᑯᑎᒎᓇ 
ᓄᓇᖃᖅᑳᖅᓯᒪᔪᑦ 
ᐊᔪᕈᓐᓃᖅᓴᕐᓂᖏᑦ 
ᐃᖅᑲᓇᐃᔮᖅᑖᕐᓂᖏᓪᓗ 
ᐱᓕᒻᒪᓴᕐᓗᑎᑦ ᖃᓄᖅᑑᕈᑎᖓ 
(ASETS) ᑮᓇᐅᔭᖃᖅᑎᑦᑎᓲᑦ 
ᐱᔨᑦᑎᕋᖅᑐᑎᓪᓗ 
ᑐᕌᖓᔪᓂᑦ ᐃᓕᓐᓂᐊᓂᕐᒧᑦ, 
ᐱᓕᒻᒪᓴᕐᓂᕐᒧᑦ, 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐊᒻᒪᓗ ᐸᐃᕆᕖᑦ 
ᐱᓕᕆᐊᖏᓐᓄᑦ.

2  ᓄᓇᖃᖅᑳᖅᓯᒪᔪᑦ ᐊᒻᒪᓗ  
ᐅᑭᐅᖅᑕᖅᑐᖅ 
ᐱᕙᓪᓕᐊᑎᑕᐅᓂᖓᓄᑦ ᑲᓇᑕ  
ᑲᑭᕙᒃ ᑲᑐᔾᔨᖃᑎᒌᖏᑦ 
ᐱᓕᕆᖃᑎᖃᐃᓐᓇᐅᔭᖅᑐᑦ

ᓄᓇᖃᖅᑳᖅᓯᒪᔪᑦ 
ᐊᒻᒪᓗ ᐅᑭᐅᖅᑕᖅᑐᖅ 
ᐱᕙᓪᓕᐊᑎᑕᐅᓂᖓᓄᑦ 
ᑲᓇᑕᒥ ᐊᐅᓚᑕᐅᓂᐊᕐᓗᓂ 
ᒪᒃᑯᒃᑐᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᖃᓄᖅᑑᕈᑏᑦ ᐱᓕᕆᐊᖏᑦ.  
ᐃᖅᑲᓇᐃᔭᖃᑎᒌᓐᓂᖏᑎᒍᑦ 
ᑲᑭᕙᒃᑯᑦ ᐱᓕᕆᐊᒃᓴᓂᑦ 
ᑮᓇᐅᔭᖃᖅᑎᑦᑎᓲᑦ 
ᑕᓪᓕᒪᓂᑦ ᒪᒃᑯᒃᑐᓂᑦ 
ᐃᖅᑲᓇᐃᔭᖅᑐᓕᕆᓂᕐᑦᒧ 
ᐃᖅᑲᓇᐃᔮᕆᔭᐅᔪᒪᔪᓄᓪᓗ 
ᐅᔾᔨᕈᓱᓕᖅᑎᑕᐅᓂᖏᓐᓂᑦ 
ᐱᓕᕆᐊᕐᓂᑦ.

3 ᑲᓇᑕᑉ ᐅᑭᐅᖅᑕᖅᑐᖓ 
ᐱᕙᓪᓕᐊᑎᑕᐅᓂᖓᓄᑦ ᑎᒥᖓ 
ᑲᑭᕙᒃ ᑲᑐᔾᔨᖃᑎᒌᖏᑦ 
ᐱᓕᕆᖃᑎᖃᐃᓐᓇᐅᔭᖅᑐᑦ 

ᑲᓇᑕᑉ ᐅᑭᐅᖅᑕᖅᑐᖓ 
ᐱᕙᓪᓕᐊᑎᑕᐅᓂᖓᓄᑦ 
ᑎᒥᖓᓂᒃ ᐱᖃᓯᐅᔾᔨᔪᑦ 
ᑮᓇᐅᔭᖃᖅᑎᑎᓪᓗᑎᑦ 
ᐃᑲᔪᖅᑐᖅᑕᐅᓂᐊᕐᒪᑕ 
ᓇᒻᒥᓂᖁᑎᓖᑦ 
ᐊᒻᒪᓗ ᓄᓇᓕᓐᓂ 
ᐱᕙᓪᓕᐊᔪᓕᕆᓂᕐᒧᑦ 
ᐱᓕᕆᐊᑦ ᐱᔨᑦᑎᕋᕈᑏᓪᓗ.

4 ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ

ᑲᑭᕙᒃ ᑲᑐᔾᔨᖃᑎᒌᖏᑦ 
ᖃᑭᒍᑎᒃᓴᓕᐅᙱᑦᑑᒻᒪᑕ 
ᐱᕙᓪᓕᐊᔪᓕᕆᔩᑦ 
ᐃᓚᒋᔭᐅᔪᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 
ᐃᑲᔫᓯᐊᖅᑖᑎᑦᑎᓲᑦ 
ᑮᓇᐅᔭᓂᑦ ᐃᑲᔪᖅᑐᐃᖁᓪᓗᒋ  
ᐊᐅᓚᑕᐅᓂᐊᕐᒪᑕ 
ᓇᒻᒥᓂᖃᓂᕐᒧᑦ 
ᐊᒻᒪᓗ ᓄᓇᓕᓐᓂ 
ᐱᕙᓪᓕᐊᔪᓕᕆᓂᕐᒧᑦ 
ᐱᔨᑦᑎᕋᕈᑎᖏᓐᓄᓪᓗ.  
ᑖᒃᑯᐊ ᑮᓇᐅᔭᑦ ᐊᑐᖅᑕᐅᓲᑦ 
ᐃᑲᔪᖅᑐᖅᑕᐅᖁᓪᓗᒋᑦ ᓯᕗᒧᑦ 
ᐊᐃᑦᑑᓯᐊᑦ ᐊᒻᒪᓗ ᒪᑭᒋᐊᕐᕕᒃ 
ᐊᑐᖅᑐᐊᕐᕕᒃ ᐱᓕᕆᐊᑦ 
ᐊᒻᒪᓗ ᐊᐅᓚᑦᑎᒍᑎᒃᓴᖏᓐᓄᑦ.

5 ᐊᓯᖏᑦ

ᐊᓯᖏᑦ ᑮᓇᐅᔭᑦ 
ᐱᔭᐅᓲᑦ ᐱᕈᖅᓴᔭᐅᔪᓂᑦ 
ᕿᑐᕐᖏᐅᕐᓂᖏᑎᒍᑦ, ᑮᓇᐅᔭᑦ 
ᐱᕈᖅᓴᔭᐅᓂᖏᑦ ᐊᒻᒪᓗ 
ᐊᑭᖏᑦ ᑲᑐᔾᔭᐅᓪᓗᑎᑦ 
ᐋᖅᑭᒃᓯᒪᓂᖏᑎᒍᑦ.  
ᐊᒥᓲᓛᖏᑦ ᑖᒃᑯᐊ ᑮᓇᐅᔭᑦ 
ᐃᓯᖅᐸᓪᓕᐊᔪᑦ ᑐᙵᕕᖃᓲᑦ 
ᐱᓕᕆᐊᖃᕐᓂᖏᓐᓂᑦ 
ᐊᑦᑎᒃᑐᒥᒃ 
ᐊᓯᐅᑦᑕᐃᓕᒪᒍᓐᓇᖅᑐᒥᒃ 
ᑮᓇᐅᔭᑦ ᐊᑐᖅᑕᐅᓪᓗᑎᑦ 
ᕿᑐᕐᖏᐅᕐᓂᖏᑦ ᐊᒻᒪᓗ 
ᐊᒃᓱᕈᕐᓇᖅᑐᓂ ᓇᓚᐅᑦᑖᕐᓗᒍ 
ᖃᑦᑎᐅᒐᔭᕐᒪᖔᑕ ᑖᒃᑯᐊ 
ᑮᓇᐅᔭᑦ ᐊᕐᕌᒍᒥ ᐊᕐᕌᒍᒧᑦ.

ᐃᓄᓐᓂᑦ ᐱᔨᑦᑎᕋᖅᑐᑦ 25-ᓄᑦ ᐊᕐᕌᒍᓄᑦ



ᓇᐃᓈᖅᓯᒪᓂᖏᑦ ᐅᓂᒃᑳᑦ ᐊᐅᓚᑦᑎᓂᕐᒧᑦ 2015-16

ᑮᓇᐅᔭᖃᕐᕕᒃ

ᑲᓇᑕᑉ ᐅᑭᐅᖅᑕᖅᑐᖓ 
ᐱᕙᓪᓕᐊᑎᑕᐅᓂᖓᓄᑦ 

ᑎᒥᖓ
ᐱᓕᒻᒪᓴᕐᓂᕐᒧᑦ 

ᑮᓇᐅᔭᑦ
ᐸᐃᕆᕕᓐᓄᑦ 
ᑮᓇᐅᔭᑦ

ᐱᕙᓪᓕᐊᔪᓕᕆᓂᕐᒧᑦ 
ᐱᕕᒃᓴᑦ ᑮᓇᐅᔭᖏᑦ

ᒪᑭᒋᐊᕐᕕᒃ 
ᐊᑐᖅᑐᐊᕐᕕᒃ 
ᑮᓇᐅᔭᑦ

ᓯᕗᒧᑦ ᐊᐃᑦᑑᓯᐊᑦ 
ᑮᓇᐅᔭᑦ

AANDC ᐱᓕᕆᐊᑦ 
ᑮᓇᐅᔭᖏᑦ ᑕᒪᐃᓐᓂ 2016 ᑕᒪᐃᓐᓂ 2015

ᐱᓕᕆᐊᓄᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ                

ᑲᓇᑕᑉ ᐅᑭᐅᖅᑕᖅᑐᖓ 
ᐱᕙᓪᓕᐊᑎᑕᐅᓂᖓᓄᑦ ᑎᒥᖓ  -    662,643  -    -    -    -    -    -    662,643  -   

ᐃᖅᑲᓇᐃᔭᖅᑐᓕᕆᔨᕐᔪᐊᒃᑯᑦ 
ᐃᓅᓯᓕᕆᔨᒃᑯᓪᓗ ᑲᓇᑕᒥ  -    3,511,232  1,526,562  -    -    -    -    5,037,794  5,856,037 

ᐃᓄᓕᕆᔨᑐᖃᒃᑯᑦ  -    -    -    -    -    -    671,363  671,363  675,761 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ  -    -    -    -    -    382,200  -    382,200  575,488 

ᐱᕈᖅᐸᓪᓕᐊᔪᑦ & ᐊᓯᖏᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ ᐱᓕᕆᐊᓄᑦ  -    841  -    -    (59,169)  -    -    -    (58,328)  269,740 

ᑕᒪᐃᓐᓂ ᐱᓕᕆᐊᓄᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ  -    663,484  3,511,232  1,526,562  (59,169)  -    382,200  671,363  6,695,672  7,377,026 

ᐱᓕᕆᐊᓄᑦ ᐊᑭᓕᒃᓴᑦ  -    663,484  3,511,232  1,526,562  84,437  -    249,439  671,363  6,706,517  6,910,960 

ᐊᒥᐊᒃᑯᖏᑦ ᐱᓕᕆᐊᕐᓄᑦ ᑮᓇᐅᔭᑦ 
ᐊᒥᐊᒃᑯᖏᑦ  -    -    -    -    (143,606)  -    132,761  -    (10,845)  466,066 

ᐊᐅᓚᑦᑎᓂᕐᒧᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ                

ᑲᓇᑕᑉ ᐅᑭᐅᖅᑕᖅᑐᖓ 
ᐱᕙᓪᓕᐊᑎᑕᐅᓂᖓᓄᑦ ᑎᒥᖓ  -    846,977  -    -    -    -    -    -    846,977  819,036 

ᐃᖅᑲᓇᐃᔭᖅᑐᓕᕆᔨᕐᔪᐊᒃᑯᑦ 
ᐃᓅᓯᓕᕆᔨᒃᑯᓪᓗ ᑲᓇᑕᒥ  -    -    606,947  269,393  -    -    -    -    876,340  927,090 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ  -    -    -    -    -    132,693  259,508  -    392,201  198,913 

ᐱᕈᖅᐸᓪᓕᐊᔪᑦ & ᐊᓯᖏᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ ᐱᓕᕆᐊᓄᑦ  129,484  -    -    -    -    13,979  874  -    144,337  346,373 

ᑕᒪᐃᓐᓂ ᐊᐅᓚᑦᑎᓂᕐᒧᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ  129,484  846,977  606,947  269,393  -    146,672  260,382  -    2,259,855  2,291,412 

ᐊᐅᓚᑦᑎᓂᕐᒧᑦ ᐊᑭᓕᒃᓴᑦ                

ᑮᓇᐅᔾᔭᒃᓵᓄᑦ & ᐃᑲᔫᓯᐊᖏᓐᓄᑦ  8,817  619,156  295,042  223,808  10,000  78,381  208,381  -    1,443,585  1,496,436 

ᑮᓇᐅᔾᔭᒃᓵᖑᙱᑦᑐᓄᑦ 
ᐊᐅᓚᑦᑎᔾᔪᑏᑦ  121,720  227,821  311,905  45,585  -    68,291  52,001  -    827,323  797,525 

ᑕᒪᐃᓐᓂ ᐊᐅᓚᑦᑎᓂᕐᒧᑦ 
ᐊᑭᓕᒃᓴᑦ  130,537  846,977  606,947  269,393  10,000  146,672  260,382  -    2,270,908  2,293,961 

ᐊᐅᓚᑦᑎᓂᕐᒧᑦ ᐊᒥᐊᒃᑯᑦ 
ᐅᕝᕙᓘᓐᓃᑦ (ᐊᑭᑐᓗᐊᖅᑐᑦ 
ᐊᑭᓕᒃᓴᑦ)  (1,053)  -    -    -    (10,000)  -    -    -    (11,053)  (2,549)

ᑕᒪᐃᓐᓂ ᐊᒥᐊᒃᑯᖏᑦ 
ᐅᕝᕙᓘᓐᓃᑦ (ᐊᑭᑐᓗᐊᖅᑐᑦ 
ᐊᑭᓕᒃᓴᑦ)  (1,053)  -    -    -    (153,606)  -    132,761  -    (21,898)  463,517 

ᑕᒪᐃᓐᓂ ᑮᓇᐅᔭᑦ ᐃᓯᖅᐸᓪᓕᐊᔪᑦ  129,484  1,510,461  4,118,179  1,795,955  (59,169)  146,672  642,582  671,363  8,955,527  9,668,438 

ᓇᓗᓇᐃᔭᕈᑎᖏᑦ:

ᓇᐃᓈᖅᓯᒪᔪᑦ ᐅᓂᒃᑳᑦ ᐊᐅᓚᑦᑎᓂᕐᒧᑦ ᓴᖅᑭᖅᑎᑕᐅᔪᑦ ᖁᓛᓂ ᐊᒻᒪᓗ ᓇᐃᓈᖅᓯᒪᓂᖏᑦ ᑮᓇᐅᔭᑦ ᐊᑐᖅᑕᐅᕙᓪᓕᐊᓂᖏᑦ ᐊᒥᐊᒃᑯᖏᑦ ᒪᑉᐱᒐᖅ 32-ᒥ ᑲᑎᖅᓱᖅᑕᐅᓚᐅᖅᑐᑦ ᑲᑭᕙᒃᑯᑦ ᑲᑐᔾᔨᖃᑎᒌᖏᑕ 2015-16 ᑕᒻᒪᖅᓯᒪᔪᕐᓂᐊᖅᑕᐅᓯᒪᔪᖁᑎᖏᓐᓂᑦ ᑮᓇᐅᔭᑦ ᐅᓂᒃᑳᖏᓐᓂᑦ.  2015-16-ᖑᑎᓪᓗᒍ ᑲᑭᕙᒃ ᑲᑐᔾᔨᖃᑎᒌᖏᑦ 

ᐊᓯᔾᔩᓚᐅᖅᑐᑦ ᑮᓇᐅᔭᓂᑦ ᐊᐅᓚᑦᑎᒍᑎᖏᓐᓂᑦ ᓈᓴᐅᓯᕆᑎᓪᓗᒋᑦ ᐅᖓᕙᕆᐊᖅᑕᐅᓯᒪᔪᑦ ᑮᓇᐅᔭᑦ ᐃᖅᓯᐸᓪᓕᐊᔪᖁᑎᖏᓐᓂᑦ.  ᑕᒪᓐᓇ ᑐᑭᓕᒃ ᐃᓯᖅᐸᓪᓕᐊᔪᑦ ᑮᓇᐅᔭᑦ ᐱᓕᕆᐊᓂᑦ ᐊᐅᓚᑕᐅᓂᐊᖅᑐᓄᑦ ᐃᓕᓴᕆᔭᐅᓯᒪᕗᖅ ᐱᓕᕆᐊᕐᓄᑦ ᐊᖏᖅᑕᐅᓚᐅᖅᑎᓪᓗᒋᑦ ᑎᑎᕋᖅᑕᐅᓲᖑᒻᒪᑕ, ᐱᔭᐅᑎᓪᓗᒋᐅᙱᑦᑐᖅ.  2015 

ᐅᖃᐅᑕᐅᓯᒪᒃᑲᓐᓂᖅᑐᖅ ᐊᔾᔨᒌᙱᓐᓂᖏᑦ ᑕᑯᒃᓴᐅᑎᑕᐅᒐᓱᐊᖅᑐᑎᑦ.

ᑮᓇᐅᔭᖃᕐᕕᒋᔭᐅᔪᑦ ᐅᓂᒃᑲᐅᓯᖃᖅᑐᑦ ᑮᓇᐅᔭᑦ ᖃᓄᐃᓕᐅᕈᑕᐅᓯᒪᓂᖏᓐᓂᑦ ᑲᑭᕙᒃᑯᑦ ᐃᖏᕐᕋᑎᑦᑎᓂᕐᒧᑦ ᐊᐅᓚᑦᑎᓂᕐᒧᓪᓗ ᖃᓄᐃᓕᐅᕈᑎᒋᓯᒪᔭᖏᓐᓂᑦ ᑮᓇᐅᔭᓪᓗ ᐊᑐᖅᑕᐅᓯᒪᔪᑦ ᐱᖁᑎᓄᑦ ᓱᓇᒃᑯᑖᓄᓪᓗ.  ᑖᒃᑯᐊ ᑮᓇᐅᔭᑦ ᑭᓪᓕᖃᙱᑦᑐᑦ ᐊᒻᒪᓗ ᐱᖃᓯᐅᔾᔨᔪᑦ ᕿᑐᕐᖏᐅᕈᑎᖏᓐᓂᑦ ᑮᓇᐅᔭᑦ ᐊᑐᖅᑕᐅᓯᒪᔪᓄᑦ 

ᐊᒻᒪᓗ ᐊᓯᖏᑦ ᑮᓇᐅᔾᔭᒃᓵᖏᑦ ᑭᓪᓕᖃᖅᙱᑦᑐᓄᑦ ᑮᓇᐅᔭᖃᕐᕕᐅᕙᑦᑐᓄᑦ.

ᑲᓇᑕᑉ ᐅᑭᐅᖅᑕᖅᑐᖓ ᐱᕙᓪᓕᐊᑎᑕᐅᓂᖓᓄᑦ ᑎᒥᖓᓂ ᑮᓇᐅᔭᑦ ᐅᓂᒃᑲᐅᓯᖃᖅᑐᑦ ᑮᓇᐅᔭᑦ ᖃᓄᐃᓕᐅᕈᑎᒋᔭᐅᓯᒪᓂᖏᓐᓂᑦ ᐃᖏᕐᕋᑎᑦᑎᓪᓗᑎᑦ ᐊᒻᒪᓗ ᐱᖁᑎᓄᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ ᐱᔨᑦᑎᕋᕐᓂᕐᒧᑦ ᐱᓕᕆᖃᑎᒌᒍᑕᐅᔪᑦ ᑲᓇᑕᑉ ᐅᑭᐅᖅᑕᖅᑐᖓ ᐱᕙᓪᓕᐊᑎᑕᐅᓂᖓᓄᑦ ᑎᒥᖓᓗ ᑮᓇᐅᔭᓕᐅᕋᓱᐊᕐᓂᕐᒧᑦ 

ᓇᒻᒥᓂᖁᑎᓖᓪᓗ ᐱᕙᓪᓕᐊᑎᑕᐅᓂᖏᓐᓄᑦ ᐱᓕᕆᐊᕐᒥᒃ.  ᑖᒃᑯᐊ ᑮᓇᐅᔭᑦ ᐱᖃᓯᐅᔾᔨᔪᑦ ᑭᓪᓕᖃᖅᑎᑕᐅᔪᑦ ᑮᓇᐅᔭᓂᑦ ᐊᑐᕐᓗᑎᑦ ᑮᓇᐅᔭᖃᕐᕕᖏᑦ ᐊᒻᒪᓗ ᑮᓇᐅᔭᑦ ᐃᖏᕐᕋᑎᑦᑎᓂᕐᒧᑦ.

ᐱᓕᒻᒪᓴᕐᓂᕐᒧᑦ ᑮᓇᐅᔭᑦ ᐅᓂᒃᑲᐅᓯᖃᖅᑐᑦ ᑮᓇᐅᔭᑦ ᖃᓄᐃᓕᐅᕈᑎᒋᔭᐅᓚᐅᕐᓂᖏᓐᓂᑦ ᐱᓕᕆᐊᕐᒧᑦ ᐊᒻᒪᓗ ᐱᔨᑦᑎᕋᕐᓂᕐᒧᑦ ᐊᑐᐃᓐᓇᐅᒪᑎᑕᐅᔪᑦ ᓄᓇᖃᖅᑳᖅᓯᒪᔪᑦ ᐊᔪᕈᓐᓃᖅᓴᓂᖏᑦ ᐃᖅᑲᓇᐃᔭᖅᑎᑕᐅᓂᖏᓪᓗ ᐱᓕᒻᒪᓴᕐᓂᒃᑯᑦ ᖃᓄᖅᑑᕈᑎᖓᒍᑦ (ASETS) ᐊᖏᕈᑎᖓᑎᒍᑦ ᐃᖅᑲᓇᐃᔭᖅᑐᓕᕆᔨᕐᔪᐊᒃᑯᑦ 

ᐃᓅᓯᓕᕆᔨᒃᑯᓪᓗ ᑲᓇᑕᒥ.  ᑖᒃᑯᐊ ᑮᓇᐅᔭᑦ ᐱᖃᓯᐅᔾᔨᔪᑦ ᑭᓪᓕᖃᖅᑐᓂᑦ ᑮᓇᐅᔭᓂᑦ ᐊᑐᖅᑕᐅᔭᕆᐊᖃᖅᑐᑎᑦ ᐃᓕᓐᓂᐊᓂᕐᒧᑦ, ᐱᓕᒻᒪᓴᕐᓂᕐᒧᑦ ᐊᒻᒪᓗ ᐃᖅᑲᓇᐃᔭᕐᓂᕐᒧᑦ ᐃᓄᐃᑦ ᐊᑎᓕᐅᖅᑕᐅᖃᑕᐅᓯᒪᒧᑦ ᕿᑭᖅᑖᓗᒻᒥ.

ᐸᐃᕆᕖᑦ ᑮᓇᐅᔭᖏᑦ ᐅᓂᒃᑲᐅᓯᖃᖅᑐᑦ ᑮᓇᐅᔭᑦ ᖃᓄᐃᓕᐅᕈᑎᒋᔭᐅᓯᒪᓂᖏᓐᓂᑦ ᐱᓕᕆᐊᕐᒧᑦ ᐱᔨᑦᑎᕋᕐᓂᒧᓪᓗ ᐊᑐᐃᓐᓇᐅᒪᑎᑕᐅᔪᑦ ᓄᓇᖃᖅᑳᖅᓯᒪᔪᑦ ᐊᔪᕈᓐᓃᖅᓴᓂᖏᑦ ᐃᖅᑲᓇᐃᔭᖅᑎᑕᐅᓂᖏᓪᓗ ᐱᓕᒻᒪᓴᕐᓂᒃᑯᑦ ᖃᓄᖅᑑᕈᑎᖓᒍᑦ (ASETS) ᐊᖏᕈᑎᖓᑎᒍᑦ ᐃᖅᑲᓇᐃᔭᖅᑐᓕᕆᔨᕐᔪᐊᒃᑯᑦ ᐃᓅᓯᓕᕆᔨᒃᑯᓪᓗ 

ᑲᓇᑕᒥ.  ᑖᒃᑯᐊ ᑮᓇᐅᔭᑦ ᐱᖃᓯᐅᔾᔨᔪᑦ ᑭᓪᓕᖃᖅᑐᓂᑦ ᑮᓇᐅᔭᓂᑦ ᐊᑐᖅᑕᐅᔭᕆᐊᖃᖅᑐᑎᑦ ᐸᐃᕆᕕᖕᓄᑦ ᐊᒻᒪᓗ ᐃᓕᓐᓂᐊᕐᓇᐅᒍᓐᓃᑎᓪᓗᒍ ᐱᓕᕆᐊᓄᑦ ᐃᓄᐃᑦ ᐊᑎᓕᐅᖅᑕᐅᖃᑕᐅᓯᒪᔪᓄᑦ ᕿᑭᖅᑖᓗᖕᒥ.

ᐱᕙᓪᓕᐊᒍᑎᖃᖅᑎᑦᑎᓂᕐᒧᑦ ᐱᕕᖃᕈᑎᒃᓴᖏᑦ ᑮᓇᐅᔭᑦ ᐅᓂᒃᑲᐅᓯᖃᖅᑐᑦ ᑮᓇᐅᔭᑦ ᖃᓄᐃᓕᐅᕈᑎᒋᔭᐅᓯᒪᓂᖏᓐᓂᑦ ᐊᑐᖅᑕᐅᔭᕆᐊᓖᑦ ᑭᓯᐊᓂ ᐳᓚᕋᖅᑐᓕᕆᓂᕐᒨᖓᔪᓂᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐊᒻᒪᓗ ᓇᒻᒥᓂᖁᑎᑖᕐᓂᕐᒧᑦ ᐱᕕᖃᖁᓪᓗᒋ  ᓄᓇᓖᑦ ᖃᓂᒋᔭᖏᓐᓃᑦᑐᑦ ᑲᓇᑕᑉ ᒥᕐᖑᐃᓯᕐᕕᖏᓐᓂ ᕿᑭᖅᑖᓗᖕᒥ.  

ᑖᒃᑯᐊ ᑮᓇᐅᔭᑦ ᐋᖅᑭᒃᑕᐅᓚᐅᖅᓯᒪᔪᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕐᓂᖏᓐᓄᓪᓗ ᐊᖏᕈᑎᑎᒍᑦ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᖃᑎᒌᒃᓯᒪᓪᓗᑎᑦ.

ᒪᑭᒋᐊᕐᕕᒃ ᐊᑐᖅᑐᐊ ᑯᒃ ᑮᓇᐅᔭᑦ ᐅᓂᒃᑲᐅᓯᖃᖅᑐᑦ ᑮᓇᐅᔭᑦ ᖃᓄᐃᓕᐅᕈᑎᒋᔭᐅᓯᒪᓂᖏᓐᓂᑦ ᑭᓪᓕᖃᖅᑐᑎᑦ ᑮᓇᐅᔭᑦ ᐊᑐᖅᑕᐅᔭᕆᐊᓖᑦ ᑭᓯᐊᓂ ᐊᑐᖅᑐᐊᑎᑦᑎᓗᑎᑦ ᐃᓄᖕᓄᑦ ᓇᒻᒥᓂᖁᑎᒋᔭᐅᔪᓄᑦ ᕿᑭᖅᑖᓗᖕᒥ ᐊᒻᒪᓗ ᐃᖏᕐᕋᓂᖏᓐᓄᑦ.  ᑮᓇᐅᔭᑦ ᑖᒃᑯᓇᙶᓲᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᐊᒻᒪᓗ 

ᕿᑐᕐᖏᐅᕈᑎᓂᑦ ᑮᓇᐅᔭᑦ ᐊᑐᖅᑕᐅᓚᐅᖅᑎᓪᓗᒋᑦ.

ᓯᕗᒧᑦ ᐊᐃᑦᑑᓯᐊᓂᕐᒧᑦ ᑮᓇᐅᔭᖏᑦ ᐅᓂᒃᑲᐅᓯᖃᖅᑐᑦ ᑮᓇᐅᔭᑦ ᖃᓄᐃᓕᐅᕈᑎᒋᔭᐅᓯᒪᓂᖏᓐᓂᑦ ᑭᓪᓕᖃᖅᑐᑎᑦ ᑮᓇᐅᔭᑦ ᐊᑐᖅᑕᐅᔭᕆᐊᓖᑦ ᑭᓯᐊᓂ ᐃᓄᖕᓄᑦ ᓇᒻᒥᓂᖁᑎᒋᔭᐅᔪᓄᑦ ᕿᑭᖅᑖᓗᖕᒥ ᐊᒻᒪᓗ ᐃᖏᕐᕋᓂᖏᓐᓄᑦ.  ᑮᓇᐅᔭᑦ ᑖᒃᑯᓇᙶᓲᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ.

ᐃᓄᓕᕆᔨᑐᖃᒃᑯᑦ ᐱᓕᕆᐊᓄᑦ ᑮᓇᐅᔭᑦ ᐱᖃᓯᐅᔾᔨᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐱᓕᕆᐊᕐᒥ ᐊᐅᓚᑦᑎᖁᓪᓗᒋᑦ ᐊᑐᐃᓐᓇᐅᒪᑎᑕᐅᔪᑦ ᒪᒃᑯᒃᑐᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᖃᓄᖅᑑᕈᑎ ᐊᖏᕈᑎᖏᑦ ᐃᓄᓕᕆᔨᑐᖃᒃᑯᓐᓂ.  ᑖᒃᑯᐊ ᑮᓇᐅᔭᑦ ᑭᓪᓕᖃᖅᑐᑦ ᐊᑐᖅᑕᐅᔭᕆᐊᖃᖅᑐᑎᑦ ᑭᓯᐊᓂ ᐃᓄᐃᑦ ᒪᒃᑯᒃᑐᓄᑦ 

ᐃᖅᑲᓇᐃᔮᒃᓴᖅᑖᕐᓂᖏᓐᓄᑦ ᐱᓕᕆᐊᕐᓄᑦ ᕿᑭᖅᑖᓗᖕᒥ.

ᖁᔭᓐᓇᒦᒃ

ᑲᑭᕙᒃ ᑲᑐᔾᔨᖃᑎᒌᖏᑦ ᖁᔭᓕᔪᒻᒪᕆᐅᓪᓗᑎᑦ ᐃᓕᓴᖅᓯᔪᑦ 
ᐃᑲᔪᖅᑐᖅᑕᐅᖏᓐᓇᕐᓂᖏᓐᓂᑦ ᑮᓇᐅᔭᖃᖅᑎᑕᐅᖏᓐᓇᕐᓂᖏᓐᓂᓪᓗ 
ᐃᖅᑲᓇᐃᔭᖃᑎᒋᓲᑦᑎᓐᓂ ᐃᖅᑲᓇᐃᔭᖅᑐᓕᕆᔨᕐᔪᐊᒃᑯᓐᓂ ᐃᓅᓯᓕᕆᔨᒃᑯᓐᓂᓗ 
ᑲᓇᑕᒥ, ᑲᓇᑕᑉ ᐅᑭᐅᖅᑕᖅᑐᖓ ᐱᕙᓪᓕᐊᑎᑕᐅᓂᖓᓄᑦ ᑎᒥᖓ, 
ᓄᓇᖃᖅᑳᖅᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᖅ ᐱᕙᓪᓕᐊᑎᑕᐅᓂᖓ ᑲᓇᑕᒥ 
ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᐃᓄᓐᓂᑦ ᐱᔨᑦᑎᕋᖅᑐᑦ 25-ᓄᑦ ᐊᕐᕌᒍᓄᑦ

ᐅᖄᓚᐅᑎᖓ:  867-979-0911 
ᓱᑲᑦᑐᒃᑯᑦ: 867-979-3707 

